
دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە: ٩٢٨

حیزبی دێموكراتی كوردستانی ئێران بڵاوی دەکاتەوە

ئەم  دوای  ــی  ــان ڕووداوەک ــی  ڕەوت لە  و  ئۆکتۆبر  ٧ی  دوای 
ئەم  ئیسلامی زۆر خۆپارێزانە جووڵایەوە؛  کارەساتە، کۆماری 
خۆپارێزییە ـ بە حەق ـ وەک لاوازی لێکدرایەوە و بەستێنی بۆ 

هەنگاوەکانی دواتری ئیسرائیل لەبار کرد.
لە کاتێکدا کە ئیسرائیل هێرشبەرانە و بەپلان و بەچڕی لە هێزە 
نیابەتییەکانی ڕێژیمی دەدا و خەریکی لاوازکردن و لەنێوبردنیان 
بەبیانووی  بڵێم،  باشترە  یان  ناوی،  لەژێر  ئێران،  ڕێژیمی  بوو، 
»سەبری ستراتیژیک«، پاسیڤ دەجووڵایەوە و کارێکی ئەوتۆی 
بۆ پشتیوانی لە گرووپ و میلیشیاکانی سەر بە خۆی نەکرد و 
بە بەرچاوی ئەوەوە ئیسرائیل خەریکی کوشتن و لەنێوبردنیان 
کە  بوون  بەهێزتر  لەوە  ئیسرائیل  هێرشەکانی  لەڕاستیدا  بوو. 
ئەم گرووپانە خۆیان لەبەر ڕابگرن و ڕێژیمی ئێرانیش بتوانێ، 
بێ ئەوەی کە ڕیسکێکی گەورە بکات، بە شێوەیەکی جیددی یان 

ڕاستەوخۆ، پشتگیرییان بکات.
)وحــدت  مەیدانەکان«  »یەکگرتوویی  دەگــوتــرا  پێی  ــەوەی  ئ
ساحات(—واتە ئەوەی کە هەموو گرووپ و میلیشیاکانی سەر بە 
کۆماری ئیسلامی بەیەکەوە و بە هاوبەشی لە ئیسرائیل بدەن—
زیاتر لەسەر کاغەز مایەوە و جێبەجێ نەکرا و کاراییەکی ئەوتۆی 
هێرشەکانی  چڕیی  و  توندی  چونکە  نەبوو؛  ئیسرائیل  لــەدژی 
ئیسرائیل بەڕادەیەک بوو کە ئەم پیلانەی ڕێژیم و نیابەتییەکانی، 
دەرەقەتی نەدەهات و لە ئەنجامدا ئیسرائیل بەتوندی لێی دەدان 
و بەخێرایی دەهاتە پێش. ئەم ڕەوتە دوژمنانی ئیسرائیلی خستە 

دۆخێکی بەرگریکاری و پاسیڤەوە.
پەردەیەکی دیکەی پێشڤەچوونەکانی ئیسرائیل لەم قۆناخەدا، 
پێگەیەکی سەرەکیی  کە  بوو،  ئەسەد  بەشار  ڕێژیمی  ڕووخانی 
ترانزیتی و گواستنەوەی چەکوچۆڵ بوو بۆ حیزبوڵڵا و حەماس 
و جیهادی فەلەستین. ڕووخانی ڕێژیمی ئەسەد زەبرێکی گەورە 
بوو لە بەرەی بەناو »موقاوەمە« و، کەلێن و مەودایەکی گەورە 
و کاریگەری لەنێوان بەشەکانی ئەم بەرەیەدا دروست کرد. ئیتر 
سووریە وەک پێگەیەکی ڕێژیمی ئێران لەدژی ئیسرائیل بوونی 
خۆی  بە  سەر  میلیشیاکانی  بۆ  چەکوچۆڵ  لەوێشەوە  کە  نەما 
بەڵکوو  ئەمە،  تەنیا  نەک  بگوازێتەوە.  فەلەستین،  و  لوبنان  لە 
بە  وابــوو،  ئێران  ڕێژیمی  پێگەیەکی  وەک  جــاران  کە  سووریە 
پێچەوانە  بەتەواوی  ڕەوتەکە  شــەرع،  ئەحمەد  هاتنەسەرکاری 
بووەوە و ئەمجارە سووریە لەجیاتی ئەوەی دژایەتیی ئیسرائیل 

بکا، کەوتە بەرەی دژی ئێرانەوە.

)درێژەی سەروتارەکە لە لاپەڕەی٤ (

تێپەڕینی کات لە زیانی 
کۆماری ئیسلامییە

پەیامی هاوخەمیی سکرتێری گشتیی 
حیزب دوای ڕووداوی هاتوچۆی سەر 

ڕێی هەمەدان-ساوە

دیسکۆرسی نوێ 

و ئامانجەکانمان

چەند سەرنجێک لەسەر وتارەکەی 

پزشکیان لە نەتەوە یەکگرتووەکاندا

نیشتمانپەروەری 

وەک ڕێباز

 هێمن مەردانی )٩( ناهید حوسێنی )4( عەلی فەتحی )٨( عومەر باڵەکی )3(

بە  دەیویست  ڕێژیم  ڕاستیدا  لە 
لە  لادان«  و  »پەردەپۆشکردن 
زەینی  شــۆڕش،  ئامانجەکانی 
بەتایبەتی  و  نێوخۆ  کۆمەڵگەی 
ــوردی و  ــرەک ــەی کــۆمــەڵــگــەی غ
هەروەها کۆمەڵگەی نێودەوڵەتی 
و  ــەرێ  ب تــر  ئاقارێکی  بـــەرەو 
ئەمنی- کێشەیەکی  ئەمە  بڵێ 
لۆژیکە  ئەو  ئەمە  نەتەوەییە. 

حیزبەکانی  بنکەکانی  سەر  بۆ  دڕندانە  هێرشی  بۆ  بوو 
حەفتا  لە  زیاتر  پێموایە  کە  کوردستان،  ڕۆژهــەڵاتــی 
لە  و  هاتن  بەکار  خۆکوژ  درۆنی  و  بالیستیک  مووشەکی 
ئەنجامیدا چەند کەسێک، تەنانەت سیڤیل، شەهید بوون.

ــە ئــێــرانــدا  ــاری ل ــک ــۆرخ ق
و  سیستمیک  کــێــشــەیــەکــی 
ڕیشەدارە؛ تەنیا ئەوە نییە کە 
کۆمپانیایەک  یان  یەکەیەک 
بێت،  خستنەڕووکار  تاکە 
قۆرخکارییەکە  ســەرچــاوەی 
دەوڵەتە و دەستی سیاسییەکان 
ئەمنیی  و  سەربازی  کەرتی  و 
بەسیج،  پــاســداران،  )سپای 
هۆکاری  ــردووە؛  ک ئــاوەڵا  ئابووریدا  لە  ئیتلاعات...( 
ئایدیۆلۆژی و فەلسەفەی کۆماری ئیسلامی  بۆ  ئەمەش 
دەگەڕێتەوە کە پێی وایە بۆ کۆنترۆڵکردنی کۆمەڵگە دەبێ 

هەموو شتێکی لە کۆنترۆڵدا بێت.
لاپەڕە ٥لاپەڕە ٩

✍ حەسەن شێخانی

ڕەزبــەری  ٤ی  شەممە  ڕۆژی 
شــاڕێــی  ــە  ل هـــەتـــاوی،  ١٤٠٥ی 
هەمەدان - ساوە؛ ئوتوبووسێک 
تاران  بەرەو  کرماشانەوە  لە  کە 
دەڕۆیشت، وەرگەڕا و بەداخەوە 
١١ کەس لەو ڕووداوە دڵتەزێنەدا 
دا و ٢٤ کەس  لەدەست  گیانیان 

بریندار بوون. 

خوێندنەوەیەک بۆ کتێبی »مەهێڵە 

بمبەن«

ڕێژیمی کۆماری ئیسلامیی ئێران

لە وەهمی مانەوەوە هەتا لێواری داڕمان

تا  بەفرانبارەوە  مانگی  ناڕه زایەتییەکانی  لە  ئیسلامی  کۆماری  ڕێژیمی 
ئیستا، لانیکەم ٧٠ زندانیی سیاسیی لە سێدارە داوە کە لانیکەم نیوەیان لە 
پەیوەندی لەگەڵ ئەم ناڕه زایەتییانەدا سزا دراون. ١٩٤ کەسی دیکەش، لەوانە 
١١٣ کەس لە دەسبەسەرکراوانی هەمان ناڕه زایەتییەکان، لەژێر مەترسیی 
سزای لەسێدارەداندان. لەم ماوەیەدا، ٣٥ کەس لە دۆسییە پەیوەندیدارەکان 
بە ناڕه زایەتییەکانی مانگی بەفرانبار، ٩ کەس لە دۆسییە پەیوەندیدارەکان بە 
شەڕی ١٢ و ٤٠ ڕۆژە و ٢٦ کەسی دیکە لە دۆسییە سیاسی و ئیدیۆلۆژییە 

جیاوازەکاندا لە سێدارە دراون.
ڕێکخراوی مافی مرۆڤی ئێران تا ١١ی ڕەزبەر، لەسێدارەدانی ٣٥ کەسی 
کــردووە.  تۆمار  بەفرانبار  مانگی  ناڕه زایەتییەکانی  لەگەڵ  پەیوەندی  لە 
لە  ئەندامەتی  یان  هاوکاری  تۆمەتی  بە  کەس   ١٣ ڕێژەیە،  لەو  هەروەها 
حیزب و ڕەوتەکانی ئۆپۆزیسیۆندا لە سێدارە دراون: ٩ کەس بە تۆمەتی 
تۆمەتی  بە  کەس  دوو  خەڵک،  موجاهیدینی  ڕێکخراوی  لەگەڵ  پەیوەندی 
پەیوەندی لەگەڵ حیزبی دێموکراتی کوردستانی ئێران و چوار کەس بە 
ئەم  پێشینەی  ئەنسارولفەرقان.  و  جەیشولئەحرار  لە  ئەندامەتی  تۆمەتی 
بەفرانبار و دوو  مانگی  ناڕه زایەتییەکانی  پێش  بۆ  دۆسییانە دەگەڕێتەوە 

شەڕەکەی ئەم دواییە.

هــاتــوچــۆیــەدا  ڕووداوەی  ــەو  ــ ل
ــەو کــەســانــەی بــەداخــەوە  زۆربـــەی ئ
بریندار  و  داوە  ــەدەســت  ل گیانیان 
کرماشان  شارەکانی  خەڵکی  بــوون، 
ــە بـــــوون. بــەبــۆنــەی ئــەو  و ســەحــن
ڕووداوە دڵتەزێنەوە، سەرەخۆشی لە 
هەموو  و  گیانلەدەستداوان  بنەماڵەی 
هاونیشتمانییانمان لە کرماشان دەکەم 
و هیوای هەرچی زووتر چاکبوونەوەم 

بۆ بریندارەکان هەیە.

مستەفا هیجری
سکرتێری گشتیی حیزبی دێموکراتی 

کوردستانی ئێران
٥ی ڕەزبەری ١٤٠٥ی هەتاوی

لە مانگی بەفرانباری ڕابردووە هەتا 
ئێستا لانیکەم ٧٠ زندانیی سیاسی لە 

سێدارە دراون

لە پەراوێزی قسەکانی مەسعوود پزشکیان لە ٨١مین کۆڕی گشتیی نەتەوە 
یەکگرتووەکاندا

ــەری  ــ ڕەزب ١ی  چــوارشــەمــمــە  ڕۆژی 
 )٢٠٢٦/٠٩/٢٣( ــاوی  ــ ــەت ــ ه ١٤٠٥ی 
گشتیی  ــۆڕی  ک لــە  پزشکیان  مەسعوود 
نەتەوە یەکگرتووەکاندا وتارێکی پێشکەش 
کە  ترامپ  قسەکانی  بــوو  ــار  دی وا  کــرد. 
ڕۆژی سێشەممە لە کۆڕی گشتیی نەتەوە 
یەکگرتووەکاندا پێشکەشی کردبوو، زۆر 
بێزاری کردبوو. بۆیە هەر کە لە دەرگای 
ــووەوە،  ــ ــە نــزیــک ب ــەوەک ــوون ــۆب هــۆڵــی ک
هەواڵنێران داوایان لێ کرد کە تەنیا وەڵامی 
ــەک پــرســیــار بـــداتـــەوە، بـــەڵام نــاوبــراو  ی
وەڵامی هەواڵنێرانی نەدایەوە. نازانم چەندە 
گوتارەکەی  نــۆرەی  تا  کرد  چــاوەڕوانــی 
ترامپ  قسەکانی  کاریگەریی  بەڵام  هات، 
بە  تــەواو  نــەدابــوو و شڵەژانێکی  ــەری  ب
دەبینرا.  جەستەیەوە  جووڵەی  و  سیما 
گوتی:  قسەکانیدا  دەستپێکی  لە  تەنانەت 
ــوو لــێــرە  ــردبـ ــادە کـ ــامـ ــم ئـ ــک ــێ »مـــن دەق
ترامپ  قسەکانی  بەڵام  بکەم،  پێشکەشی 
ناچاری کردم ئاوا قسە بکەم«؛ دواتریش 
گوتارەکەی  درێــژایــی  بە  شێواوییە  ئــەو 
ببوو،  گرژ  ڕووخساری  بوو.  دیار  پێوە 
زمانی تێکەڵ دەبوو و سەرەڕای ئەوەی 
کەڵکی لە دەقێکی نووسراو و ئامادەکراو 
وەردەگرت، دیسانیش نەیتوانی گوتارێکی 
سەرکەوتوو پێشکەشی ئەو ژمارە کەمەی 
لــە هــۆڵــەکــەدا مــابــوونــەوە بــکــات و هیچ 
کاریگەرییەکی ئەرێنیشی لەسەر بیسەران 

دانەنا.
پزشکیان زیاتر لە هەموو شتێک ڕۆڵی 
دەدا  هەوڵی  ــەردەوام  ب و  گێڕا  قوربانیی 
پێشان بدات کە ئەوان ئازایانە بەرگرییان 
لە خۆیان کردووە، هاوکات ڕایگەیاند کە 
ئامادەن هەم بۆ بەربەرەکانێ و هەم بۆ 
هەروەها  دوژمنەکانیان.  لەگەڵ  وتووێژ 
بۆ خۆمەزڵوومنیشاندان و ڕەوایەتیدان بە 
دەسەڵاتەکەیان، ئیدیعای ئەوەی دەکرد کە 
زیاتر لە دووسەد ساڵە ئێران دەستپێکەری 

هیچ شەڕێک نەبووە.
ماوەیەک لەمەوبەر چاوێکم بە مێژووی 
یەکگرتووەکانی  ــە  ــەت ویلای شــەڕەکــانــی 
مــاوەی  لــە  ئەمریکا  خشاند؛  ئەمریکادا 
نێوخۆیی،  شــەڕی  لــە  جیا  ســاڵــدا،   ٢٥٠
سنوورەکانی  دەرەوەی  لە  شــەڕی   ٤٦٩
ــیــن  ــوان دەت ــە  ــ وات داوە.  ــەنــجــام  ئ ــۆی  خـ
ــادا شــەڕ  ــک ــری ــەم ــژووی ئ ــێـ بــڵــێــیــن لـــە مـ
سەرنجی  ئەگەر  بــاو.  نەریتێکی  بووەتە 
ناوچەی  ڕابـــردووی  ساڵی   ٢٥٠ دۆخــی 
دەبینین  بدەین،  نێوەڕاستیش  ڕۆژهەڵاتی 
لەم ناوچەیەشدا شەڕ لە قاڵبی ڕووداوێک 
لایەن  دوو  نێوان  کاتیی  ئاڵۆزییەکی  یان 
و  بــاو  دیاردەیەکی  بووەتە  و  تێپەڕیوە 
بەردەوام؛ ئەم ڕاستییەش بۆ ئێرانیش هەر 

بە هەمان شێوەیە.
نــەتــەوە  گشتیی  کـــۆڕی  لــە  پزشکیان 
کات  هیچ  »ئێران  گوتی:  یەکگرتووەکاندا 
نەبووە«.  شەڕێک  هیچ  دەستپێشخەری 
ئەمە لە کاتێکدایە کە زۆربەی لێکۆڵەرانی 
ــەڕە نــێــوخــۆیــیــەکــانــی هــەر  ــێـــژوو، شــ مـ
دیاردەی  لە چوارچێوەی  هەر  وڵاتێکیش 
لــە ڕوانــگــەی  ــەن و  پێناسە دەکـ ــەڕدا  شـ
ســـروشـــت و وێــرانــکــاریــیــەوە شـــەڕی 
نێوخۆیی و دەرەکی بە یەکسان دادەنێن. 
لە  بــەراوردێــک  بوو  باش  پێم  بۆیە  هەر 
و  ئەمریکا  ساڵی   ٢٥٠ شەڕەکانی  نێوان 
هــەردوو  بۆ  دەرەنجامەکانیان  و  ئێران 

وڵات بخەمە ڕوو.
ویلایەتە  ساڵەدا،   ٢٥٠ ئەو  مــاوەی  لە 
ــە ســێــزدە  یــەکــگــرتــووەکــانــی ئــەمــریــکــا ل
ویلایەت؛  پەنجا  گەیشتووەتە  ویلایەتەوە 
ــتــر لە  فــراوان ــە ڕووبـــەرەکـــەی زۆر  واتـ

مستەفا مەولوودی:

سەردەمی دامەزراندنی لێ هاتووە، ئەمەش 
تەنیا یەکێکە لە دەستکەوتەکانی شەڕەکانی 
ئەمریکا. بەڵام هەر لەو سەردەمەدا، ئێران 
ــەردەوام خاکی  بە هــۆی شــەڕەکــانــەوە بـ
زایینیدا  لە ساڵی ١٨١٣ی  داوە:  لەدەست 
قەفقاز، داغستان، گورجستان و بەشێکی 
بەرفراوانی لە ئازەربایجان لەدەست دا؛ لە 
پەیماننامەی تورکمەنچایدا ئەرمەنستان و 
نەخجەوانی لەدەست دا و چۆمی ئەرەس 
وەک سنوور بۆ ئێران دیاری کرا؛ ئێران 
لە ڕێککەوتننامەی پاریس لە ساڵی ١٨٥٦دا 
هەرات و بەشێکی گەورەی لە ناوچەکانی 
ئێستای ئەفغانستانی لەدەست دا؛ لە ساڵی 
»ئــاخــاڵ«،  پەیماننامەی  بــە  ــشــدا  ١٨٨١ی
بەشێکی  تورکەمەنستان،  خێوە،  مــەڕڤ، 
ئاسیای نێوەڕاست، بەلووچستانی ڕۆژاوا 
و بەشێکی بەلووچستانی ڕۆژهەڵاتی لێ 
جیا کرانەوە؛ هەروەها ئێران شەتولعەرەب 
لــە ساڵی ١٩٣٩ و  ئــەروەنــد(ی  )چــۆمــی 
لە  زایینیدا  ١٩٧٠ی  ساڵی  لە  بەحرەینی 

سەردەمی پەهلەویدا لەدەست دا.
ــی زیــاتــر  ــان ــەر ئــەنــجــامــی شــەڕەک ــەگ ئ
ــە دووســــەد ســاڵــی ئــەمــریــکــا و ئــێــران  ل
بکەین،  بـــەراوردیـــان  و  هەڵسەنگێنین 
لە  زیاتر  زۆر  خاکێکی  ئەمریکا  دەبینین 
خۆی  دامەزراندنی  سەرەتای  ڕووبــەری 
خستووەتە سەر وڵاتەکەی، کەچی ئێران 
زۆر زیاتر لە ڕووبەری ئێستای لەدەست 
داوە. بە کورتی، ئێران دۆڕاوی سەرەکیی 
تەنگی  کاتێکیش  بووە؛  هەموو شەڕەکان 
خاکی  پاراستنی  توانای  هەڵچنراوە،  پێ 
خۆی نەبووە و ناچار دەستبەرداری بووە.
دیکەش  بەراوردێکی  باشە  پێم  لێرەدا 
هــەردوو  نێوخۆییەکانی  شــەڕە  نێوان  لە 
سەرەتای  لە  هەر  ئەمریکا  بکەم.  وڵاتــدا 
نێوخۆ  تووشی شەڕی  دروستبوونییەوە 
ــەو شــەڕانــە  ــووە، بـــەڵام دەرەنــجــامــی ئ بـ
سیستەمێکی  چەسپاندنی  مایەی  ــووە  ب
کە  دێموکراتیک  دەسەڵاتێکی  و  فیدراڵی 
بەسەر  مــەزنــی  کاریگەرییەکی  ئــەمــڕۆ 
ــابــووری،  ئ ســیــاســی،  ســەرجــەم جومگە 
جیهانەوە  سەربازییەکانی  و  کۆمەڵایەتی 
هەیە. بە پێچەوانەوە، ئێران کە زۆرترین 
شەڕی نێوخۆیی بەتایبەت لە سەد ساڵی 
ڕابردوودا تۆمار کردووە، ئاکامەکەی بۆ 
سەر خەڵک و وڵات وێرانکەر بووە. لێرەدا 
زۆر بە کورتی ئاماژە بە چەند شەڕێکی 

نێوخۆیی دەکەم:
 ١٣٠٠ ســـاڵانـــی  لـــە  پــەهــلــەوی  ڕەزا 
بـــزووتـــنـــەوەی  هـــەتـــاویـــدا  ١٣٠٥ی  تـــا 
لە خۆراسان،  محەممەدتقی خانی پسیان 
گیلان  لە  جەنگەڵی  خانی  کوچک  میرزا 
ئەبوولقاسم  و شۆڕشی  مــازەنــدەران،  و 
لاهووتی لە تەورێزی لە خوێندا گەوزاند 
لە ساڵانی  و سەرکوتی کردن. هەروەها 
١٣٠٢ تا ١٣١٢ی هەتاویدا، بە سەپاندنی 
لوڕستان  لە  قاپوو«  »تەختی  سیاسەتی 
هۆزە  زۆرەملێی  نیشتەجێکردنی  ــە  )وات
دەڤـــەرەی  ئــەو  خەڵکی  کۆچەرییەکان(، 
شۆڕشی  لەوانەش  جیا  کــرد؛  سەرکوت 
ــە ئـــەهـــواز، ڕاپــەڕیــنــی  ــەل ل شــێــخ خــەزع
سمکۆی شکاک لە کوردستان و هەروەها 
هاوکات  کــرد.  سەرکوت  قەشقایی  ئێلی 
پــەلامــاری  لــە ســاڵــی ١٣٢٥ی هــەتــاویــدا 
حکوومەتی میللیی ئازەربایجان و کۆماری 
کوردستانی دا و هەردوو حکوومەتەکەی 

ڕووخاند.
ــاش ســەرکــەوتــنــی شــۆڕشــی گەلانی  پ
ــاری کــۆمــاری  ــەرکـ ئــێــران و هــاتــنــە سـ
سەرکوتی  سیاسەتی  ئێران،  ئیسلامیی 
ــکــی زۆر  بـــزووتـــنـــەوەکـــان بـــە شــێــوازێ
دڕندانەتر و مەترسیدارتر درێژەی پێ درا 

و تا ئەمڕۆش بەردەوامە.
ــان وەک  ــتـ ــەر کـــوردسـ ــ ــیـــن ه ــوانـ دەتـ
ــن؛ لە  ــری ــگ نــمــوونــەیــەکــی بــەرچــاو وەرب
ــاری ڕێــژیــمــی  ــەســەرک ــن ــات ــای ه ــەرەتـ سـ
کوردستان  ڕۆژهەڵاتی  خەڵکی  ئێستادا، 
مافی  و  خــۆبــەڕێــوەبــەری  داوای  تەنیا 
ڕەوای خۆیان دەکرد و دروشمی خەڵک 
ئێران  زۆر ڕوون بوو: »دێموکراسی بۆ 

کوردستان«.  بۆ  خۆدموختاری  و 
بەڵام ڕێژیم ئەو داواکارییەی قبووڵ نەکرد 
فەتوای جیهادی دژی خەڵکی  و خومەینی 
هێرشی  فەرمانی  و  دەرکـــرد  کوردستان 
سەربازیی دا. هەرچەندە گەلی کورد و هێزە 
دێموکراتی  بەتایبەت حیزبی  سیاسییەکان، 
کوردستانی ئێران، ئازایانە بەرگرییان کرد 
و ڕووبەڕووی پەلامارەکان بوونەوە، بەڵام 
هــەزار  پەنجا  لە  زیاتر  ئامارەکان  بەپێی 
هاووڵاتیی سڤیل و پێنج هەزار پێشمەرگە 
شەهید کران، و ئەو شەڕەش لە کوردستان 
تا ئێستاش نەبڕاوەتەوە. کوردستان ئێستاش 
و  میلیتاریزەکراوە  تەواو  ناوچەیەکی  هەر 
سیاسەتی ئەمنییەتیی تێدا پەیڕەو دەکرێت. 
ــای هــاتــنــەســەرکــاری کــۆمــاری  لــە ســەرەت
ئیسلامییەوە، زیندانەکانی ڕێژیم بەردەوام 
پڕ بوون لە تێکۆشەرانی سیاسی کە ڕۆژانە 
دیــارتــریــن نموونەی  لــەســێــدارە دەدرێـــن. 
ــەکــۆمــەڵ و بــێــبــەزەیــیــانــەی  ــاری ب کــوشــت
و   ١٨ شــەوەکــانــی  کوشتاری  ڕێژیمیش، 
هەتاوییە  ١٤٠٤ی  ساڵی  بەفرانباری  ١٩ی 
کوژرانی  لە  بــاس  گێڕانەوە  هەندێک  کە 
هاووڵاتییانی  لە  کەس  هــەزار   ٣٥ نزیکەی 

ناڕازی دەکەن.
ئێران  ساڵە  دووســەد  دەڵێت  پزشکیان 
هێرشی نەکردووەتە سەر هیچ وڵاتێک؛ لە 
کاتێکدا کۆماری ئیسلامی هەر لە سەرەتای 
عێراق  بە  شەڕفرۆشتن  بە  دەسەڵاتییەوە، 
خەڵکی ئێرانی تووشی شەڕێکی وێرانکەری 
ــە کــۆتــایــیــشــدا بە  هــەشــت ســاڵــە کـــرد و ل
شکستی  ژەهــر«  »پیاڵەی  ــەوەی  خــواردن
ــەوەش  ــەر ب ــەم ڕێــژیــمــە ه قــبــووڵ کـــرد. ئ
نەوەستا، بەڵکوو بە دەستوەردانی بەردەوام 
لە کاروباری وڵاتانی ناوچەکەدا، سیاسەتێکی 
بەر  بەناو »قووڵایی ستراتیژی« گرتە  بۆ 
لەم  کرا.  ناودێر  مەیدان  سیاسەتی  بە  کە 
پێناوەدا چەندین گرووپی میلیشیای تائیفیی 
دروست کرد، بە ملیاران دۆلار لە سەروەت 
و سامانی خەڵکی ئێرانی بەبا دا و هەزاران 
گەنجی بە کوشت دا؛ دەرەنجامەکەشی جگە 
لە پاشەکشە، خوڵقاندنی گەورەترین قەیران 
بوو لە ڕۆژهەڵاتی نێوەڕاستدا کە تا دەیان 

ساڵی دیکەش چارەسەر نابن.
لە  زیــاتــر  زۆر  پزشکیان  ــارەدا  ــ وت ــەو  ل
کرد،  غــەزەی  خەڵکی  باسی  ئێران  خەڵکی 
بەڵام ئەو بوێرییەی نەبوو باسی ئەوە بکات 
کە سیاسەتی ڕێژیمی ئێران چ کارەساتێکی 
هێناوە.  لێقەوماوەدا  خەڵکە  ئــەو  بەسەر 
ڕێژیمی ئێران بە ئاشکرا دەستوەردانی لە 
پرسی فەلەستیندا کرد و ڕێککەوتننامەی 

وەک  گرووپەکانی  برد؛  لەبار  ئۆسلۆی 
حەماس، جیهادی ئیسلامی و حیزبوڵڵای 
لە  تا  دروســت کرد و پڕچەکی کــردن، 
کــۆتــایــیــدا جــیــا لــە دەیــــان کــــردەوەی 
تاوانکاریی ٧ی  کارەساتی  تێرۆریستی، 

ئۆکتۆبەری ٢٠٢٣ی لێ کەوتەوە.
لەو کارەساتەدا پاش ئەوەی حەماس 
هێرشی کردە سەر ناوچەیەکی ئیسرائیل 
زیاتر  ڕۆژێکدا  و  شەو  لە  کەمتر  بە  و 
لە هەزار و دووسەد هاووڵاتیی بێتاوان 
لە ژن و منداڵ کوژران؛ خامنەیی یەکەم 
کەس بوو کە پیرۆزبایی لە ئەنجامدەرانی 
ئــەو تــاوانــە کــرد و گــوتــی: »دەســـت و 
ئەو  کە  دەکــەم  ماچ  ئەو کەسانە  شانی 
کارە گەورە و پیرۆزەیان ئەنجام داوە«. 
کەچی ئاکامەکەی جگە لە کوژرانی دەیان 
ژێرخانی  داڕمــانــی  فەلەستینی،  هــەزار 
پرسی  دواخستنی چارەسەری  و  غەزە 
هیچ  دیکە،  ساڵی  ــان  دەی بۆ  فەلەستین 

دەستکەوتێکی دیکەی نەبوو.
ئێران  ڕێژیمی  شــەڕەکــانــی  ئاکامی 
و  بۆ وڵات  ــردوودا  ــ ڕاب لە ســەد ساڵی 
نەهامەتی و  هــەمــووی  ئــێــران،  گــەلانــی 
داڕمان بووە کە هاوکات داوێنی وڵاتانی 
ناوچەکەشی گرتووەتەوە، بە شێوەیەک 
ئیسلامی  کــۆمــاری  خــودی  ئێستادا  لە 
سەر  بۆ  مەترسی  گەورەترین  بووەتە 
تەناهی و ئاشتیی ڕۆژهەڵاتی نێوەڕاست.
»ئێمە  گــوتــی:  هـــەروەهـــا  پزشکیان 
قوربانیی  بــەڵــکــوو  نــیــن،  تــێــرۆریــســت 
گوایە  کرد  بەوە  ئاماژەی  و  تێرۆرین« 
کاتێکدا  لە  کــراوە!  تێرۆر  ڕێبەرەکەیان 
بەرپرس،  دەیــان  هاوشێوەی  خامنەیی 
میانی  لە  سوپا  فەرماندەی  و  ســەردار 
شەڕدا بە مووشەک و بۆمب کوژراوە. 
تێرۆر  پێناسەی  دەزانــێــت  پزشکیان 
ساڵی   ٤٧ لە  ئێران  ڕێژیمی  کە  ئەوەیە 
بەرامبەر  ئێراندا  نێوخۆی  لە  ڕابردوودا 
بــە داریــــووش و پــەروانــەی فــرۆهــەر، 
موحەممەدجەعفەر  عەباسی،  سەرگورد 
پوویەندە و سەدان کەسی دیکە ئەنجامی 
دا. تێرۆر ئەوەیە کە کۆماری ئیسلامی 
دوکــتــور  بــەســەر  وڵات  دەرەوەی  ــە  ل
عــەبــدولــڕەحــمــان قــاســمــلــوو، د. ســادق 
شەرەفکەندی، د. شاپوور بەختیار، کازم 
دیکەی  کەسایەتیی  سەدان  و  ڕەجەوی 
دەوڵەتی«  »تێرۆری  ڕاستیدا  لە  هێنا؛ 
ــردەوە لــەگــەڵ مــێــژووی کۆماری  بــە کـ
پەیدا  تــەواوی  مانای  ئێراندا  ئیسلامیی 

کردووە.

ــکــی وڵاتــی  پــزشــکــیــان دەڵـــێـــت: »خــەڵ
لەسەر  ڕۆژ  و  شەو  مانگە  حــەوت  ئێمە 
دەکەن«.  لە خۆیان  بەرگری  شەقامەکان 
بدرێت،  خەڵک  پەلاماری  ئەگەر  بێگومان 
سروشتییە.  مافێکی  خۆ  لە  بەرگریکردن 
بەڵام ئەو کەسانەی شەوانە بە ئیمکاناتی 
فەرمانی  بە  و  پزشکیان  حکوومەتەکەی 
ــخــراوی بــەســیــج دەهــێــنــرێــنــە ســەر  ــک ڕێ
ئێران  خەڵکی  نــوێــنــەری  شــەقــامــەکــان، 
مشەخۆری  و  بەکرێگیراو  بەڵکوو  نین؛ 
و  دروشملێدان  بۆ  تەنیا  کە  دەســەڵاتــن 
مانۆڕی پڕوپاگەندەیی پەنایان پێ دەبرێت 

و ئارامی لە خەڵک دەشێوێنن.
دەڵێت:  دیکەدا  شوێنێکی  لە  پزشکیان 
بەرگریکردن  بۆ  پێویستە  هێزمان  »ئێمە 
ئەرکی سوپای  وایە،  ئەگەر  لە خۆمان«. 
قودس چی بوو؟ بۆچی لە سووریە بوون 
ــام ســنــووری ئێران  و بــەرگــریــتــان لــە ک
هەموو  ئەو  پاش  کۆتاییشدا،  لە  دەکــرد؟ 
زەرەر و زیانە گیانی و ماڵییە زەبەلاحە، 
بۆچی بە شەوێک ڕاتانکرد و سووریەتان 
گەلی  سەرکوتکردنی  ئاخۆ  کــرد؟  چــۆل 
دیکتاتۆرییەتی  پاراستنی  و  ســووریــە 
ــەســەد، بــەرگــریــکــردن بــوو لە  بــەشــار ئ
و  پڕچەککردن  هــانــدان،  ئــێــران؟!  خەڵکی 
نێو  لە  پەروەردەکردنی هەزاران چەکدار 
جیهادی  و  حەماس  حیزبوڵڵا،  ڕیزەکانی 
پاراستنی  پێناو  لە  کامەیان  ئیسلامیدا، 

خاکی ئێراندا بوون؟
کۆماری  ئەم سیاسەتەی  کە  ئاشکرایە 
و  ــەژاری  ه لە  جگە  نێوخۆ  بۆ  ئیسلامی 
داڕمانی ئابووری، و بۆ گەلانی ناوچەکەش 
هیچ  ــی  ــاوارەی ئ و  ماڵوێرانی  لــە  بێجگە 
بەرهەمێکی نەبووە؛ هەموو ئەمانەش تەنیا 
ڕێژیمدا  دەسەڵاتی  هێشتنەوەی  پێناو  لە 
بووە. بەڵام دەبێت پزشکیان دڵنیا بێت کە 
سەرەنجام هەر ئەو سیاسەتە شەڕانگێزە، 

سەری کۆماری ئیسلامیش دەخوات.
ــات:  دەکـ ــەوە  ئـ بــانــگــەشــەی  پزشکیان 
»ئێران بەشداری لە ئاسایشی ناوچەکەدا 
دەکات و دەمانەوێت دراوسێکانمان بەهێز 
بەتایبەت  و  نییە  شــاراوە  لە کەس  بن«. 
وڵاتــانــی نــاوچــەکــە زۆر بـــاش دەزانـــن 
ناسەقامگیری  ســەرەکــیــی  هــۆکــاری  کــە 
ــی نـــێـــوەڕاســـتـــدا خـــودی  ــ ــەڵات ــ لـــە ڕۆژه
دەستوەردانەکانی  ئیسلامییە؛  کۆماری 
ئاشتییانە...  پێکەوەژیانی  بۆ  نەک  تــاران 

بۆ  هانای  ڕێژیمەکەت  پاراستنی  بۆ  ئەمڕۆ  تۆ  گفتوگۆیەی  و  دادپــەروەری  ئەو  هەموو  پزشکیان!  بەڕێز 
دەبەیت، زیاتر لە ٤٧ ساڵە گەلی کورد لە ئێراندا بە ئیرادەیەکی پۆڵایینەوە خەباتی بۆ دەکات. دیالۆگ و 
گفتوگۆ بۆ چارەسەری بابەتە سیاسی و یاساییەکان، هەمیشە ڕێگەی ڕەوای هێزە سیاسییەکانی ڕۆژهەڵاتی 
کوردستان بووە کە بەداخەوە تاران گوێی لێ نەگرت؛ بەڵکوو وەڵامی دەستی ئاشتیخوازیی گەلی کورد بە 
فەرمانی جیهادی خومەینی، هێرشی سەربازی بۆ سەر شار و گوندەکانی کوردستان و تێرۆرکردنی سەرکردە 

و تێکۆشەرانی کورد درایەوە.

 درێژە بۆ لاپەڕەی ٦ 

مستەفا مەولوودی



3
 ژمارە: ٩٢٨

            ١٥ی ڕەزبەری ١٤٠٥ _ ٧ی ئۆکتۆبری ٢٠٢٦

چەند سەرنجێک لەسەر وتارەکەی پزشکیان 
لە کۆڕی گشتیی نەتەوە یەکگرتووەکاندا

١٧ی خەرمانانی ئەمساڵ هەشتاویەکەمین 
ڕێکخراوی  گشتیی  کـــۆڕی  ــەوەی  ــوون کــۆب
ــە کــار  ــی ب نــەتــەوە یــەکــگــرتــووەکــان دەســت
نــەتــەوە  ڕێــکــخــراوی  کـــۆڕی گشتیی  ــرد.  کـ
گرینگترین  لـــە  یــەکــێــک  ــان  ــووەک ــرت ــگ ــەک ی
و  جیهانییە  سیستمی  دامـــەزراوەکـــانـــی 
سەرەکیترین شوێنی کۆبوونەوەی نوێنەرانی 
وڵاتانی جیهانە کە تێیدا هەموو پرس و بابەتە 
گرینگەکان لە لایەن نوێنەرانی وڵاتانەوە دێنە 
بەر باس. ئەمساڵیش بە نوێنەرایەتیی کۆماری 
ڕێژیمە،  ئەو  سەرکۆماری  ئێران،  ئیسلامیی 
پزشکیان لەو کۆڕبەندەدا وتاری خوێندەوە. 
سەرکۆماری ڕێژیم لە وتارەکەیدا هەوڵی دا 
ڕێژیمی  کە  بسەلمێنێ  ئەوە  جیهان  بە  ڕوو 
بەر  کەوتووەتە  بێهۆکار  ئیسلامی  کۆماری 
ئەمریکا  دەوڵەتەکانی  پــەلامــاری  و  هێرش 
زوڵــم  ــادا  ــی دن ــەبــەرچــاوی  ل و  ئیسرائیل  و 
ــەوەی بــاس لە  و غــەدری لێ دەکــرێ، بێ ئ
هۆکاری هەڵگیرسانی شەڕەکە بکا. پزشکیان 
دەڵێ:  خۆیان  مەزڵوومییەتی  سەلماندنی  بۆ 
»ئێمە قوربانیی دەستی تێرۆرین«، قوتابخانە 
بەر  کەوتوونەتە  گشتییەکانمان  شوێنە  و 
لەو  دیــکــەی  بــابــەتــی  کۆمەڵێک  و  ــەلامــار  پ
لێرەدا  دەکـــا.  بــاس  وتــارەکــەیــدا  لــە  چەشنە 
ئاماژە بە چەند خاڵێک دەکەین کە شابەیتی 
قسەکانی پزشکیان لە کۆڕی گشتیی نەتەوە 
ــەوەی بزانین  یــەکــگــرتــووەکــانــدا بـــوو، بــۆ ئـ
و  چەواشەکاری  چەندە  پزشکیان  قسەکانی 

دووڕوویی تێدایە.
بە  ڕوو  ڕێــژیــم  ســەرکــۆمــاری  پزشکیان 
نــەتــەوە  گشتیی  کـــۆڕی  ــە  ل ئـــامـــادەبـــووان 
یەکگرتووەکان وتارەکەی خۆی بەو ڕستەیە 
نین،  تێرۆریست  »ئێمە  کـــرد:  پــێ  دەســـت 
ئەوانەی بە ئێمە دەڵێن تێرۆریست، خۆیان لە 
ئێران کردەوەی تێرۆریستییان ئەنجام داوە«. 
وا دیارە لە ڕوانگەی دەسەڵاتدارانی تاران بە 
پزشکیانەوە، تێرۆر پێناسەی جیاوازی هەیە 
لەوەی کە هەتا ئێستا لە فەرهەنگی سیاسیدا 
مانای  دوای  بە  ئەگەر  چونکە  کــراوە.  بۆی 
دڵنیایییەوە  بە  بڕۆین،  تێرۆردا  ڕاستەقینەی 
ڕێژیمی کۆماری ئیسلامیی ئێران کە پزشکیان 
سەرۆکی دەوڵەتەکەیەتی، پلەی سەد لە سەد 
مسۆگەر  خۆی  بۆ  دەوڵەتی  تێرۆریزمی  لە 
قانوونییەکانی  پــێــوەرە  هەموو  بە  و  دەکــا 
دامەزرێنەرانی  کارنامەی  ئێستا،  سەردەمی 
لە  چ  ئــێــران،  ئیسلامیی  کــۆمــاری  ڕێژیمی 
دوای  چ  و  پاشایەتی  ڕێژیمی  ســەردەمــی 
تێرۆر  لە  پڕە  پاشایەتی،  ڕێژیمی  ڕووخانی 
و ترس و تۆقاندنی دژبەرانی خۆیان. ئەگەر 
دەوڵــەتــان  بەگشتی  ئێستادا  ســەردەمــی  لە 
هەوڵ دەدەن خۆ بەدوور بگرن لە لایەنگریی 
ــردەوەی تــێــرۆریــســتــی، دەســەڵاتــدارانــی  ــ کـ
کۆماری ئیسلامی نەک کردەوەی تێرۆریستی 
بە خراپ نازانن، بەڵکوو بە ئاشکرا لە نێوخۆ 
لە  ڕەسمی  شێوەی  بە  ئێران  دەرەوەی  و 
کەڵک  تێرۆریزم  و  ڕەشــەکــوژی  کــردەوەی 
ــــرن بــۆ زیــاتــر مــانــەوەی خــۆیــان لە  وەردەگ
دەوڵەتی  تێرۆری  کە  واتایە  بەو  دەسەڵاتدا؛ 
بووەتە بەشێکی دانەبڕاو لە هەیکەلی سیاسی 

و ئیداریی ڕێژیمی ئێران.
پزشکیان دەبوایە پێش ئەوەی لە تریبۆنی 
ڕێکخراوی نەتەوە یەکگرتووەکان باس لەوە 
تێرۆریزم،  قوربانیی  بوونەتە  ئەوان  کە  بکا 
بەرچاو  بەشێکی  کە  کردبایەوە  لەوە  بیری 
لە نوێنەرانی دەوڵەتان کە لە کۆڕی گشتیی 
 ٤٧ لە  دانیشتوون،  یەکگرتووەکاندا  نەتەوە 
ساڵی ڕابردوودا قوربانیی دەستی تێرۆریزمی 
کە  ئێرانن  ئیسلامیی  کــۆمــاری  دەوڵــەتــیــی 
تێرۆریستەکانی  ئــەوانــدا  وڵاتەکانی  نێو  لە 
تێرۆریستییان  کردەوەی  ئیسلامی  کۆماری 
ئەنجام داوە و سەروەریی خاک و ئەمنییەتی 
بەپێی  مەترسییەوە.  وڵاتەکەیانی خستووەتە 
لە ماوەی چوار  نێودەوڵەتییەکان،  بەڵگەنامە 
کۆماری  دەسەڵاتدارانی  ڕابــردوودا  دەیــەی 

ئیسلامیی ئێران لە چل وڵاتی دنیا لە ٣٦٠ تێرۆری 
لەو  بێجگە  ئــەوە  هەبووە،  دەستیان  ئامانجداردا 
تێرۆر و ڕەشەکوژییانەیە کە لە نێوخۆی ئێران لە 
ماوەیەدا  لەو  ڕێژیمەوە  ئەمنییەکانی  دەزگا  لایەن 
بەڕێوە چوون. بۆیە دەبێ پزشکیان ئەوە بزانێ کە 
کارنامەی تێرۆر و تێرۆریست پەروەریی کۆماری 
ئیسلامی بابەتێک نییە بە وتارێک لە کۆڕی گشتیی 
ڕێکخراوی نەتەوە یەکگرتووەکان ئاوی زەمزەمی 

بەسەردا بکرێ و پاک بێتەوە.
کە  هەتاوی  ١٣٥٧ی  ساڵی  دووەمــی  نیوەی  لە 
شۆڕشی گەلانی ئێران بە دژی ڕێژیمی پاشایەتی 
لە لایەن خومەینی و لایەنگرانی بەناو بەرەی دژی 
برا،  بەلاڕێدا  ئیمپریالیزم دەستی بەسەردا گیرا و 
لەو کاتەوە دنیا شاهیدی ئەوەیە کە دەسەڵاتدارانی 
هیچ  لە  دەسەڵاتدا،  لە  خۆیان  مانەوەی  بۆ  تــاران 
کردەوەیەکی نایاسایی و دژەئینسانی کە هەموویان 
دەچنە خانەی تێرۆرەوە دەستیان نەپاراستووە، بە 
کاریان  ئێران  ڕێژیمی  دەسەڵاتدارانی  کە  جۆرێک 
بۆ ئەوە کردووە کە تێرۆر و تێرۆریست پەروەری 
بکەن بە یەکێک لە کەرەستەکانی دەسەڵاتداریەتیی 
خۆیان. هەر وەک پێشتر ئاماژەی پێ کرا، کردەوە 
بە  کە  جیهان  سەرانسەری  لە  تێرۆریستییەکان 
مــاوەی  لە  ئیسلامی  کۆماری  ڕێژیمی  پاڵپشتیی 
و  زۆر  ئەوەندە  چــوون،  بەڕێوە  ساڵەدا   ٤٧ ئەو 
دیارن کە پزشکیان و دەوڵەتەکەی ناتوانن خۆیانی 
کە  وڵات  چەندین  لــە  چونکە  بــکــەن.  بێبەری  لــێ 
دوای  دراوە،  ئەنجام  تێدا  تێرۆریستیی  کردەوەی 
لێکۆڵینەوەکانی دەزگا ئەمنی و پۆلیسییەکانی ئەو 
وڵاتانە بە بەڵگە دەرکەوتووە کە ڕێژیمی کۆماری 
مرۆییەوە  و  مــاددی  توانای  هەموو  بە  ئیسلامی 
لێرەدا  بــووە؛  تێرۆریستییەکان  کــردەوە  پشت  لە 
ئاڵمان،  دادگاکانی  حوکمی  بە  ئــامــاژە  دەتوانین 
ئارژانتین، فەڕانسە، عەرەبستانی سعوودی و هتد 
ڕوویان  دادگــا  بڕیارەکانی  ڕاستەوخۆ  کە  بکەین 
بــڕیــاردەری  کە  ئێرانە  ــاڵای  ب دەســەڵاتــدارانــی  لە 

سەرەکیی ئەو کردەوە تێرۆریستییانە بوون.

پزشکیان لە بەشێکی دیکەی وتارەکەیدا وێنەی 
پارێزگای  لە  میناب  شاری  قوتابخانەی  منداڵانی 
کۆبوونەوەکە  ئامادەبووانی  نیشانی  هورموزگان 
دەدا و دەڵێ: ئەوانە بە مووشەکی سوپای ئەمریکا 
کوژرانی  لە  باسی  کاتدا  هەمان  لە  و  کـــوژراون 
چرکەیەک  بۆ  ــەوەی  ئ بێ  کــرد،  غــەززە  منداڵانی 
لەمەوبەر  ساڵ  چوار  کە  بێتەوە  وەئاگا  ویژدانی 
منداڵانی  قوتابخانەی  ١٤٠١دا،  ــەری  ڕەزب ٦ی  لە 
شــاری  لــە  ــازادی  ئـ نەخۆشخانەی  و  ڕۆژهـــەڵات 
کۆیە بە بێڕەحمانەترین شێوە کەوتە بەر ڕەهێڵەی 
درۆن و مووشەکەکانی سپای پاسدارانی کۆماری 
ئیسلامیی ئێران و، نزیک ساڵێک لەوەوبەر لە مانگی 
بەفرانباری ١٤٠٤دا، بەپێی ئاماری ڕێکخراوەکانی 
جیهانی،  ڕاگەیاندنی  دەزگاکانی  و  مــرۆڤ  مافی 
زیاتر لە چل هەزار هاووڵاتیی ناڕازی لە ڕێژیم بە 
دەستی هێزە ئەمنییەکانی کۆماری ئیسلامیی ئێران 
قەتڵوعام  ڕۆژدا  دوو  ــاوەی  م لە  شەقام  لەسەر 
ئــەوە دوو نموونەن لە ســەدان کــردەوەی  کــران. 
دژەئــیــنــســانــیــی دەســـەڵاتـــدارانـــی ڕێــژیــمــی تـــاران 
دەرحەق بە گەلی کورد و گەلانی دیکەی ئێران لە 
ماوەی ٤٧ ساڵی ڕابردوودا. هەتا ئێستا بە سەدان 
جیهانییەکانی  ڕێکخراوە  لایــەن  لە  ڕاگــەیــەنــدراو 
مەحکوومکردنی  پێناو  لە  مرۆڤ  مافی  پاراستنی 
ڕێژیمی کۆماری ئیسلامی بە پێشێلکردنی مافەکانی 
مرۆڤ دەرچوون کە تازەترینیان ڕاپۆرتی شاندی 
ڕێکخراوی  ڕاستییەکانی  دۆزینەوەی  سەربەخۆی 
خۆیدا  ڕاپــۆرتــی  لــە  کــە  یەکگرتووەکانە  نــەتــەوە 
بەفرانباری  مانگی  لە  ــاڕازی  ن خەڵکی  کوشتاری 
ســەرکــوتــکــەرەکــانــی  ــزە  ــێ ه ــەن  ــ لای لــە  ١٤٠٤دا 
ــی جــەنــگ هــەژمــار  ــاوان ــە ت ــاری ئــیــسلامــی ب ــۆم ک
پزشکیان  قسەکانی  دژبەیەکیی  لێرەدایە  کردووە. 
دەردەکەوێ و ئەوە سەلمێنەری ئەو ڕاستییەیە کە 
دەسەڵاتبەدەستانی کۆماری ئیسلامی باوەڕیان بە 
نییە  مرۆڤێک  هیچ  ئینسانیی  کەرامەتی  پاراستنی 
مەگەر لە پێناو پاراستنی بەرژەوەندیی خۆیاندا بێ. 
بە واتایەکی دیکە باوەڕیان بە سیستمی جیهانی و 
لە ماوەی ٤٧ ساڵی  نییە، دەنا  دنیای پێشکەوتوو 
خۆیان  ڕادەیــەک  هەتا  دەدا  هەوڵیان  ــردوودا  ڕابـ
لەگەڵ نۆرمی جیهانیی سەردەمی ئێستا بگونجێنن. 
بڵێین:  و  بکەین  پزشکیان  لە  ڕوو  دەبێ  لێرەدایە 
بێتاوانیی  لــە  بــاس  ئــەگــەر  ســەرکــۆمــار!  جەنابی 
دەکەی،  غەززە  و  میناب  قوتابخانەی  منداڵەکانی 
ئەوە بزانە کە منداڵەکانی قوتابخانەی ڕۆژهەڵاتیش 

لە کۆیە، هیچ تاوانێکیان نەبوو بێجگە لە کوردبوون. 
ئەگەر بۆردومانی قوتابخانە و شوێنە گشتییەکان لە 
ئێران و غەززەدا کردەوەی تێرۆریستین کە بێشک 
نێودەوڵەتی  ڕێسایەکی  و  یاسا  هەموو  بەپێی  وایە، 
لە  و شوێنە گشتییەکان  قوتابخانە  بۆ سەر  هێرش 
کوردستانیش تاوانە و کردەوەیەکی تێرۆریستییە و 

هیچ پاساوێک هەڵناگرێ.
پزشکیان لە درێژەی وتارەکەیدا باس لە فەلەستین 
دەکا و دەڵێ: »ئەوە زاتی سروشتیی مرۆڤە ئەگەر 
مرۆڤێک لە خاک و نیشتمانی خۆی دەربکەن دیفاع 
و بەربەرەکانی دەکا... و ئەگەر ویستیان لە خۆیان 
بە  ئەوە  تێرۆریست«.  دەگوترێ  پێیان  بکەن  دیفاع 
تەواوی دروستە کە هەر مرۆڤێک ئەرکە لەسەر شانی 
کە دیفاع لە خاک و نیشتمانی خۆی بکا. بە گوتەی 
دەڵێن  فەلەستینییەکان  بە  ئیسرائیلییەکان  پزشکیان 
ڕێژیمی  سەرکۆماری  جەنابی  بــەڵام  تێرۆریست؛ 
مــاوەی ٤٧  بــاش دەزانــێ کە  ئــەوە  ئێران حەتمەن 
ساڵە دەسەڵاتدارانی تاران بە خەڵکی کوردستان کە 
دیفاع لە مان و مەوجوودییەتی خۆیان دەکەن دەڵێن 
تێرۆریست. وا دیارە پزشکیان و دارودەستەکەی لە 
لەبیریان چووەتەوە کە  ئیسلامی  دەوڵەتی کۆماری 
لە ٢٨ی گەلاوێژی ساڵی ١٣٥٨ بە فەتوای خومەینی 
دامەزرێنەری کۆماری ئیسلامی، شەڕێکی نابەرابەر 
سەپێندرا،  کوردستاندا  بێدیفاعی  خەڵکی  بەسەر 
سەرەتاییترین  داوای  کــە  ئــەوە  تــاوانــی  بــە  تەنیا 
سەر  نەتەوەیەکی  هەموو  وەک  خۆیان  مافەکانی 
سیاسەتی  بەهۆی  بــەداخــەوە  ــرد.  دەک زەوی  گــۆی 
کاتەوە  لــەو  ــاران  ت دەســەڵاتــدارانــی  دوژمنکارانەی 
هەتا ئێستا، کوردستان لە لایەن هێزە سەربازی و 
ئەمنییەکانی حکوومەتی مەزهەبیی ئێرانەوە بووەتە 
پادگانێکی گەورەی سەربازی کە هەموو ڕۆژێک بە 
و  ئەزیەت  کوردستان  خەڵکی  جۆراوجۆر  بیانووی 
ئازار دەدرێ، تووشی زیندان و ئیعدام و کوشتاری 
هەرەمەکی دەبێ. لەسەر سنوورەکان کوشتاری لێ 
دەکرێ و مووچە و مەزرا و ڕەز و باخی دەکەوێتە 
بەر ئاگری کوێرانەی تۆپخانەکانی ڕێژیم و تووشی 

سووتمان و کارەساتی ژینگەیی دەبێ. ئێستا پرسیار 
وەک  کــوردیــش  ــەوەی  ــەت ن ــە:  ــەوەی ئ پزشکیان  لــە 
ئەی  دەکــا،  خۆی  مافەکانی  داوای  فەلەستینییەکان 
بۆچی لە ڕوانگەی دەسەڵاتدارانی تارانەوە داواکاریی 
جیاوازیی  دەکــرێ؟  هەژمار  تــاوان  بە  کــورد  گەلی 
دووکیان  هــەر  کە  فەلەستین  گەلی  و  کــورد  گەلی 
کۆماری  حکوومەتی  ڕوانگەی  لە  مافپێشێلکراون، 
کۆماری  ڕێژیمی  کردەوەکانی  چییە؟  ئیسلامییەوە 
ڕۆژهەڵاتی  لە  کــورد  گەلی  بە  دەرحــەق  ئیسلامی 
کوردستان چ جیاوازییەکی هەیە لەگەڵ کردەوەکانی 
دەوڵەتی ئیسرائیل لەگەڵ فەلەستینییەکاندا؟ لێرەدایە 
ــی  ــداران ــی ڕاســتــەقــیــنــەی دەســەڵات ــ دەبـــێ دووڕوویـ
تاران بۆ کۆمەڵگەی نێودەوڵەتی بەگشتی و گەلانی 
لە مافی  بەتایبەتی دەربکەوێ کە دیفاعکردن  ئێران 
فەلەستینییەکان تەنیا بۆ پاراستنی بەرژەوەندییەکانی 
ڕێژیمی تارانە، دەنا ئەگەر باوەڕیان بە مافی گەلان 
دانیان  ــردوودا  ــ ڕاب ساڵی   ٤٧ مــاوەی  لە  هەبوایە، 
دەکەوتنە  ئەوجار  و  دەنــا  ئێراندا  گەلانی  مافی  بە 

پشتیوانیکردن لە مافی فەلەستینییەکان.
باس  وتــارەکــەیــدا  دیــکــەی  بەشێکی  لــە  زشکیان 
یاسا  لەوە دەکا کە دوژمنەکانیان هیچ ئوسوولێکی 
نێودەوڵەتییەکان لەبەرچاو ناگرن، واتە پێشێلی یاسا 
ئەو  پزشکیان  کاتێکدا  لە  دەکــەن.  نێودەوڵەتییەکان 
قسەیە دەکا کە ڕێژیمی کۆماری ئیسلامیی ئێران لە 
ماوەی ٤٧ ساڵ دەسەڵاتداریەتیی خۆیدا، پابەندی هیچ 
نەبووە؛  نێودەوڵەتییەکان  یاسا  بڕگەیەکی  و  ماددە 
لەسەر  ئەو ڕێژیمە کە  چونکە سیاسەتی دەرەوەی 
دەرەوەی  بۆ  ئیسلامییە  شۆڕشی  هەناردەکردنی 
سنوورەکانی ئێران داڕێژراوە و بەشێکی دانەبڕاوە 
لە  خۆی  ئــەوەش  و  ڕێژیمە،  ئەو  ئایدیۆلۆژیای  لە 
ئیسلامیی  کۆماری  کاربەدەستانی  دەستی  خۆیدا 
ــردووە کە دەســت لە کــاروبــاری نێوخۆی  ــاوەڵا ک ئ
وڵاتانی دراوسێ وەربدەن و سەروەریی ئەو وڵاتانە 
ژێر  ببەنە  ئەمنییەوە  تەنانەت  و  سیاسی  بواری  لە 
و  دەســەڵاتــداری  ڕێکارەکانی  و  ڕایەڵکە  و  پرسیار 
بەڕێوەبەریی ئەو وڵاتانە تێک بدەن. هەموو ئەوانە 
ئیسلامیی  کۆماری  ڕێژیمی  کە  ئەوەن  سەلمێنەری 
نێودەوڵەتی  ڕێسایەکی  و  یاسا  هیچ  پابەندی  ئێران 
یەکدا،  و  بیست  ســەدەی  لە  ڕاستیدا  لە  و  نەبووە 
بوونی سیستمی کۆماری ئیسلامیی ئێران پینەیەکی 

ناجۆرە بە سیستمی جیهانییەوە.

بەرژەوەندییەکانی  پاراستنی  بۆ  تەنیا  فەلەستینییەکان  مافی  لە  دیفاعکردن 
 ٤٧ ماوەی  لە  هەبووایە،  گەلان  مافی  بە  باوەڕیان  ئەگەر  دەنا  تارانە،  ڕێژیمی 

ساڵی ڕابرادوودا دانیان بە مافی گەلانی ئێراندا دەنا.

ڕاگەیەندراوی هاوبەش: ڕاپۆرتی 
کۆبوونەوەی شاندەکانی حیزبی 
دێموکراتی کوردستانی ئێران و 

حیزبی چەپی ئێران

 ،)٢٠٢٦ سێپتامبر  )٢٩ی   ١٤٠٥ ــەری  ــ ڕەزب ٧ی  سێشەممە  ڕۆژی 
دێموکراتی  حیزبی  شــانــدی  دوو  نــێــوان  لــە  هــاوبــەش  کۆبوونەوەیەکی 
کوردستانی ئێران و حیزبی چەپی ئێران بەڕێوە چوو. ئەم کۆبوونەوەیە 
بە مەبەستی  ناوچەکەدا و  ئێران و  بارودۆخێکی هەستیاری سیاسیی  لە 
گفتوگۆ سەبارەت بە پێشهاتەکانی ئێستا، پرسی شەڕ و کاریگەرییەکانی 
لەسەر ژیانی خەڵک، ڕەوشی بزووتنەوەی دێموکراتیکی ئێران و ئاسۆی 

هاوکاریی نێوان دوو حیزبەکە بەڕێوە چوو.
بنیاتنەرانەدا  و  گەرموگوڕ  هاوڕێیانە،  کەشوهەوایەکی  لە  گفتوگۆکان 
لە  جــیــاوازی  هەندێک  بوونی  لەگەڵ  کە  دەریانخست  و  چــوون  بەڕێوە 
هەندێک بوار و تێڕوانیندا، لە نێوان ئەو دوو حیزبەدا بەستێنی هاوبەش و 

توانایەکی زۆر بۆ لێکنزیکبوونەوە، هاوکاری و ڕۆڵگێڕانی هاوبەش هەیە.
ئـــازادی،  دێــمــوکــراســی،  گرنگیی  لــەســەر  جەختیان  لایـــەن  ــەردوو  ــ ه
جیاکاری  جۆرەکانی  نەهێشتنی  یەکسانی،  و  کۆمەڵایەتی  دادپــەروەریــی 
کردەوە  ئێران  گەلانی  و  نەتەوە  مافی  وەدیهێنانی  لەوانەش  و  وڵات  لە 
لەسەر  دەبێت  ئێران  داهاتووی  کە  بوون  هاوبەشە  بڕوا  ئەو  لەسەر  و 
بنەمای ئیرادەی خەڵک و بەهرەمەندبوون لە سیستەمێکی دێموکراتیک و 
حیزب  دوو  هەر  پێکبهێندرێت.  ئێران  هاووڵاتییانی  سەرجەم  بۆ  یەکسان 
جەختیان لەسەر پێویستیی چەسپاندنی دێموکراسی لە ئێران و دابینکردن 
پرسی  بۆ  بـــەردەوام  و  دێموکراتیک  چارەسەرێکی  دەستەبەرکردنی  و 

نەتەوەیی لە کوردستان و هەر ناوچەیەکی تری وڵات کردەوە.
هەروەها لە گفتوگۆکاندا جەخت لەسەر ڕۆڵی دیاریکەری هێزی خەڵک 
بە  حیزب  دوو  کــرایــەوە.  وڵات  نــاوخــۆی  بزووتنەوەکانی  و  خەبات  و 
لەسەر  جەختیان  نێودەوڵەتییەکان،  و  ناوچەیی  پێشهاتە  لەبەرچاوگرتنی 
سەربەخۆیی کردەوەی هێزەکانی ئۆپۆزسیۆن و پێویستیی پشتبەستن بە 

خەڵکی ئێران لە پێشخستنی خەبات بۆ گۆڕانکاریی دێموکراتیک کردەوە.
ئەم دیدارە کە ڕێک ڕۆژێک دوای هێرشی کۆماری ئیسلامی بۆ سەر 
و  عێراق  کوردستانی  لە  ئێران  کوردستانی  دێموکراتی  حیزبی  بارەگای 
تر  جارێکی  چــوو،  بەڕێوە  وڵاتــدا  لە  ڕۆژانــەکــان  لەسێدارەدانە  هەروەها 
گرنگیی هاوپشتی لە خەباتی هاوبەش بۆ کۆتاییهێنان بە کۆماری ئیسلامی، 
زیاتر لە جاران بەرجەستە کردەوە. هەر دوو حیزب لەسەر ئەو بڕوایەن 
کە تەنها بە یەکیەتییەکی بەربڵاوی هێزە دێموکراتەکان دەکرێت کۆتایی بە 

تەمەنی ئەم دەسەڵاتە تاوانبارە بهێندرێت.
بەردەوامیی  لە  نیگەرانی  سەرەکییەکان،  هاوبەشە  تــەوەرە  لە  یەکێک 
پەرتەوازەیی لە ئۆپۆزسیۆن و دژواریی دروستبوونی هاوکاریی کاریگەر 
لە نێوان هێزەکانیدا بوو. لە تێڕوانینی هەر دوو لایەنەوە، بارودۆخی ئێستا 
زیاتر لە هەر کاتێکی تر پێویستی بە گفتوگۆ، متمانەسازی و دۆزینەوەی 
بەستێنی ڕێپێدراو لە نێوان ئەو هێزانەدایە کە سەرەڕای جیاوازیی فیکری 
و سیاسی، لە خەبات بۆ دێموکراسی و کۆتاییهێنان بە کۆماری ئیسلامی، 

هاوبەشیی بنەڕەتییان هەیە.
لەم ڕاستایەدا جەخت کرایەوە کە حیزبی چەپی ئێران و حیزبی دێموکراتی 
مێژووییان  پەیوەندییەکی دۆستانەی  ئەندامەکانیان  کە  ئێران  کوردستانی 
هەیە، دەتوانن لە هاوڕێیەتی و هاوکاریی هێزە جیاوازەکانی ئۆپۆزسیۆنی 
سەرتاسەریدا،  و  نەتەوەییەکان  ناوچە  هێزەکانی  نێوان  لە  و  دێموکرات 

ڕۆڵێکی شیاو بگێڕن.
لە بڕیاری ئەم کۆبوونەوەیەدا، سەرەڕای هەڵسەنگاندن بۆ بارودۆخی 
ئێستای وڵات، لەوانە سەبارەت بە شەڕ، گوشاری بژێوی لەسەر خەڵک، 
توندتربوونەوەی سەرکوت، سیاسەت و ستراتیژیی هاوپەیمانی، و شێوازی 
هاوکاریی هێزە جیاواز و جۆراوجۆرەکانی دێموکرات، ئاڵوگۆڕی بیروڕا 
کرا و جەخت لەسەر دەستپێشخەریی دوولایەنە بۆ بیرکردنەوە و ڕاوێژ 
سەبارەت بە ئاستەنگەکانی بەردەم و بۆ ڕەواندنەوەی لێڵییەکان کرایەوە. لە 
زۆربەی ئەم بوارانەدا هاوڕایی و لە هەندێک حاڵەتیشدا تێگەیشتنی جیاواز 
زیاتر  داهاتوودا  دانیشتنەکانی  لە  درا  بڕیار  کە  هەبوو،  ــان  ڕووداوەک لە 
گفتوگۆیان لەسەر بکرێت. بڕیار درا لە مانگی داهاتوودا کۆبوونەوەیەکی 
بەستێنە  دیاریکراوترەوە،  بابەتی  و  باس  ڕێگەی  لە  و  بچێت  بەڕێوە  تر 

کردەییەکانی هاوکاری تاوتوێ بکرێن.
هۆی  ببنە  گفتوگۆیانە  ئەم  کە  ئەوەیە  داهاتوو  کۆبوونەوەی  ئامانجی 
پڕۆژە و هەنگاوی هاوبەش کە یارمەتیدەر بن بۆ بەرزکردنەوەی ئاستی 
خەباتی ئۆپۆزسیۆنی دێموکرات و بخرێنە خزمەت بەهێزکردنی متمانەی 

نێوان هێزە جیاوازەکان.
جەخت کرایەوە کە لە بارودۆخێکدا کە پەرتەوازەیی هێزەکانی دژبەری 
کۆماری ئیسلامی یەکێک لە ئاستەنگە سەرەکییەکانی بەردەم بزووتنەوەی 
دێموکراتیکی ئێرانە، بەهێزکردنی پەیوەندییەکانی نێوان حیزبی دێموکراتی 
بۆ  هاوبەشیان  هــەوڵــی  و  ئــێــران  چەپی  حیزبی  و  ئــێــران  کوردستانی 
پرۆسەی  بۆ  دەتوانێت  جیاوازەکاندا،  هێزە  نێوان  لە  پرد  دروستکردنی 

متمانەسازی و هاوڕایی لە ئاستی بزووتنەوەکەدا یارمەتیدەر بێت.

شاندەکانی نوێنەرایەتیی
حیزبی چەپی ئێران و حیزبی دێموکراتی کوردستانی ئێران

١٠ی ڕەزبەری ١٤٠٥ / ٢ی ئۆکتۆبری ٢٠٢٦

عومەر باڵەکی



4
ژمارە: ٩٢٨
           ١٥ی ڕەزبەری ١٤٠٥ _ ٧ی ئۆکتۆبری  ٢٠٢٦

خۆی  شێوازی  بە  دونیا  نەوەیەک  هەر 
پێوەندی،  کەرەستەکانی  دەکات.  ئەزموون 
پێوەندییە کۆمەڵایەتییەکان  شێوازی ژیان، 
ــی  ــان ــارەک ــرســی پ ــی  ــانـــەت چــەشــن ــەنـ تـ و 
زەمەندا  تێپەڕینی  لەگەڵ  مــرۆڤ،  بــەردەم 
نێوان  لە  بەڵام  دێت.  بەسەردا  ئاڵوگۆڕیان 
ئامانجەکان  لە  هەندێک  ئاڵوگۆڕانەدا،  ئەم 
ئــازادی،  وەکــوو  دەمێننەوە،  زیندوویی  بە 
ــی، مــافــی دیــاریــکــردنــی  ــرۆی کــەرامــەتــی م
دەســـتـــەبـــەرکـــردنـــی  و  ــووس  ــ ــ ــارەن ــ ــ چ
بە  تێیدا  بتوانێت  مرۆڤ  کە  کۆمەڵگەیەک 

شوناس و زمان و بیری خۆی بژی.
ــەر  ــەگ ــە، ئ ــ ــە ک ــرەدایـ ــێـ پـــرســـیـــارەکـــە لـ
بۆ  نــەوەیــەکــەوە  لە  دەتــوانــن  ئامانجەکان 
زمانی  ئایا  بگوازرێنەوە،  دیکە  نەوەیەکی 
دەربــڕیــنــی ئــامــانــجــەکــان نــابــێــت لــەگــەڵ 

ئاڵوگۆڕی نەوەکاندا گونجاو بێت؟
چەمکە  لــە  زۆرێـــک  پێشوو،  نــەوەکــانــی 
جیاوازەکاندا  دۆخــە  لــە  سیاسییەکانیان 
ــردووە. بــۆ ئـــەوان، خــەبــات،  ــ ــەزمــوون ک ئ
خـــۆڕاگـــری، دوورخـــســـتـــنـــەوە، زیــنــدان، 
پاراستنی  و  زێــد  لــە  دووری  کوێستان، 
سەرکوت،  و  فشار  بە  بەرامبەر  شوناس 
ژیان  ڕاستەوخۆی  ئەزموونی  لە  بەشێک 

ناهید حوسێنی

بووە. سروشتییە کە ئەم ئەزموونە، زمان و 
بەرهەم  بەخۆی  تایبەت  ئەدەبیاتی سیاسیی 

هێنابێت.
بەڵام نەوەی نوێ لە دونیایەکی جیاوازدا 

گەشەی کردووە.
هەمان  لە  ڕەنگە  ســەردەمــە  ئــەم  گەنجی 
بۆ  پێشووتر  نەوەکانی  کە  بژی  نیشتماندا 
بە  یــان  کـــردووە،  خەباتیان  ئــازادیــیــەکــەی 
هەزاران کیلۆمەتر دوورتر لە زێدی خۆیان 
لە  بەرچاو  بەشێکی  ڕەنگە  بووبن.  لەدایک 
کەسی،  ئەزموونی  ڕێی  لە  نەک  مێژوویان 
بەڵکوو لە سۆنگەی کتێب، وێنە، ئینتەرنێت و 
گێڕانەوەی نەوەکانی پێش خۆیان ناسیبێت. 
گــەنــجــی ئـــەم ســـەردەمـــە لـــە دونــیــایــەکــی 
و  دەژی  پێوەندییەوە  بــواری  لە  بەربڵاوتر 
هاوکات لەگەڵ چەند کولتوور، چەند زمان و 

چەند جۆر ڕوانگە ئاشنایەتیی هەیە.
ئەم جیاوازییە بە مانای دوورکەوتنەوە لە 
هەندێ  بەڵکوو  نادرێتەوە،  لێک  ئامانجەکان 
نەوەیەک،  کە  ئەوەیە  واتــای  بە  تەنیا  جار 
زمانێکی  بە  پێشووتر  پرسیارەکانی  هەمان 

جیاواز دێنێتە ئاراوە.
بۆ نموونە، کاتێک باسی ئازادی دەکەین، 
ڕەنگە نەوەی نوێ پرسۆکی ئەوە بێت کە 
هەڵگری  ئەودا  ڕۆژانەی  ژیانی  لە  ئازادی 
هەیە؟  واتــایــەکــی  چ  و  پارادایمگەلێکە  چ 
دەکەین،  نەتەوەیی  باسی شوناسی  کاتێک 
ئەم شوناسە  بێت کە  ڕەنگە بۆی پرسیار 
چلۆن لە ئەزموونی ژیانی ئەو لە تاراوگە، 
کۆمەڵگەیەکی  لە  یان  مەجازی  دونیای  لە 
کاتێک  دەدرێـــــت.  گـــرێ  فــرەکــولــتــووردا 
ڕەنگە  دەکەین،  سیاسی  داهاتووی  باسی 
پەیجۆری پێگەی خۆی بێت لەو داهاتووەدا.
لێرەدایە کە ڕۆڵی زمانی سیاسی گرنگی 

پەیدا دەکات.
ــێــک  ــــی ســـیـــاســـی تـــەنـــیـــا کــۆمــەڵ ــان ــ زم
ــان  ــە؛ زمـ ــی ــی ــەواژە و دروشـــــم ن ــ ــتـ ــ دەسـ
پێیە، ئەگەر  کەرەستەی پێوەندیگرتنە. بەو 
شێوازی  کە  ئاساییە  گۆڕابێت،  بەردەنگ 
پێوەندیگرتنیش پێویستی بە پێداچوونەوەی 
زمانی و دیسکۆرسی سەردەمیانە هەبێت.

ئەمە بە واتای وەلانان یان دوورکەوتنەوە 
لە ئامانجە مێژووییەکان نییە؛ بەپێچەوانەوە، 
ئەگەر بڕیار وابێت ئامانجێک بە زیندوویی 
پێوەندی  دیسکۆرسی  پێویستە  بمێنێتەوە، 
لەگەڵ نەوە جیاوازەکان ڕەچاو بکات و لە 
بە ڕوونی  واتای خۆی  هەر سەردەمێکدا، 
ئەو  بەردەنگی  بۆ  ســەردەم  زمانی  بە  و 

سەردەمە شی بکاتەوە.
لەم ڕوانگەیەوە، پێوەندی لەگەڵ نەوەی 
نابێت تەنیا ڕاکێشانی هێزی مرۆییی  نوێ 
ئــەنــدامــان  ڕێـــژەی  هەڵکشانی  یــان  نــوێ 
بەدیهێنانی  بــابــەتــە،  لـــەو  گرنگتر  بــێــت؛ 
دیسکۆرسێکی گونجاوە لە نێوان نەوەکاندا؛ 
دیسکۆرسێک کە تێیدا نەوەکانی پێشووتر 

و  دەگــوازنــەوە  خــۆیــان  ئەزموونەکانی 
نەوەی نوێش مافی هێنانەئارای ئایدیا و 

پرسیارەکانی خۆی هەبێت.
یارمەتیمان  دەتــوانــێــت  ــارە  ــوت گ ئــەم 
»ئەزموون«  نێوان  لە  هاوسەنگی  بدات 
ــەرار بــکــەیــن.  ــ ــەرق ــ و »ئـــاڵـــوگـــۆڕ«دا ب
ــی نــەوەکــانــی ڕابــــردوو  ــان ــەک ــەزمــوون ئ
هیچ  و  ــن  ــان ــم ــان ــرخــەک ــەن ب ســـەرمـــایـــە 
ــێــت لــەبــەرچــاویــان  ــاب ــەک ن ــەی ــگ ــەڵ کــۆم
کاتێک  ئەزموونانە  ئــەو  بــەڵام  نەگرێت. 
وەردەگــرن  خۆیان  ڕاستەقینەی  بایەخی 
پرسیارەکانی  وەڵامــــدەری  بــتــوانــن  کــە 
سەردەم بن، نەک بەرتەسک بکرێنەوە بە 
دووپاتکردنەوە و هەڵدانەوەی لاپەڕەکانی 

ڕابردوو.
کوردی  ڕاگەیاندنی  پێوەندییەدا،  لەم 
ئەستۆیە.  لە  گرنگی  بەرپرسیاریەتییەکی 
بۆ  نییە  ســەکــۆیــەک  تــەنــیــا  ــدن  ــان ــەی ڕاگ
گواستنەوەی هەواڵ و بابەت و ڕوانگەی 
سیاسی، بەڵکوو دەتوانێت بەستێنێک بێت 
بۆ گفتوگۆ، پرسیار، پەروەردە و پێوەندیی 
دۆخێکدا  لە  بەتایبەتی  نــەوەکــان.  نێوان 
لە  نــوێ  ــەوەی  ن بــەرچــاوی  بەشێکی  کە 
ــای مــەجــازی و ڕاگــەیــەنــەرە  ــی ــی دون ڕێ
پێوەندی  دونیادا  لەگەڵ  دیجیتاڵەکانەوە 
هەڵبژاردنی  ئاخاوتن،  چۆنیەتیی  دەگرن، 
گواستنەوەی  شێوازی  تەنانەت  و  بابەت 

پەیامەکان بایەخێکی تایبەت وەردەگرن.
ڕەنگە یەکێک لە گرنگترین پرسیارەکانی 
ئەم سەردەمە ئەمە بێت کە چلۆن دەتوانین 
بەبێ ئەوەی واز لە ئامانجەکانمان بهێنین 
و  زمـــان  بــکــەویــنــەوە،  دوور  لێیان  ــان  ی
شێوازی پێوەندیگرتنمان لەگەڵ سەردەم 

بگونجێنین؟

سەرەکیی  قــەدی  دەتــوانــن  ئامانجەکان 
بە  تەنیا  ــک  دارێـ هیچ  بـــەڵام  ــن،  ب ــک  دارێـ
مــانــەوە،  بــۆ  بەڵکوو  نـــاژی،  قــەدەکــەیــەوە 
وەرزەکان،  نوێبوونەوەی  لەگەڵ  پێویستە 

لقوپۆپ و گەڵای تازە دەربکات.
بیسەری  تەنیا  نوێ  نــەوەی  نییە  بڕیار 
کە  دێــت  ڕۆژێکیش  بێت؛  ئێمە  مــێــژووی 
ڕەنگە  مــێــژوو.  لــە  بەشێک  دەبێتە  خــۆی 
بە  کە  نەبێت  ئەوە  ئێمە  بەرپرسیاریەتیی 
نەوەی نوێ بڵێین چۆن بیر بکاتەوە، بەڵکوو 
گفتوگۆمان  و  زمان  گوتار،  کە  بێت  ئەوە 
ڕێنوێنی بێت بۆ ناسینی میراتی ڕابردووی 
ــەوەی پــرســیــارەکــانــی بێنێتە  ئـ بــۆ  خـــۆی، 
بونیادنانی  لــە  خــۆی  پشکی  و  بــاس  بــەر 

داهاتوودا بدۆزێتەوە.

ــی  ــدووی ــن ــێــک بـــە زی ــجــەکــان کــات ــان ــام ئ
بۆ  نەوەیەکەوە  لە  بتوانن  کە  دەمێننەوە 
بگوازرێنەوە؛  و  تێپەڕن  دیکە  نەوەیەکی 
هــەزارپــاتــەکــراو،  ڕستەیەکی  وەک  ــەک  ن
ئەندێشەیەکدا کە هەر  لە شێوازی  بەڵکوو 
تــێــدەگــاتــەوە،  ــەک ســەرلــەنــوێ لێی  ــەوەی ن
سەردەمی  زمانی  بە  و  دەکات  ئەزموونی 

خۆی دەریدەبڕێت.

زیندوویی  بە  کاتێک  ئامانجەکان 
دەمێننەوە کە بتوانن لە نەوەیەکەوە 
ــی دیــکــە تــێــپــەڕن و  ــەک ــەوەی ــۆ ن ب
ڕستەیەکی  وەک  نەک  بگوازرێنەوە؛ 
لە شێوازی  بەڵکوو  هەزارپاتەکراو، 
نەوەیەک  هــەر  کە  ئەندێشەیەکدا 
تــێــدەگــاتــەوە،  لێی  ــوێ  ــەن ســەرل
زمانی  بــە  و  دەکـــات  ئــەزمــوونــی 

سەردەمی خۆی دەریدەبڕێت.

قــەدی  ــن  ــوان دەت ئامانجەکان 
هیچ  بەڵام  بن،  دارێک  سەرەکیی 
دارێک تەنیا بە قەدەکەیەوە ناژی، 
پێویستە  مــانــەوە،  بۆ  بەڵکوو 
وەرزەکان،  نوێبوونەوەی  لەگەڵ 

لقوپۆپ و گەڵای تازە دەربکات.

لە درێژەی دۆمینۆئاسای ئەم ڕووداوانە 
لە  ئیسلامی  کۆماری  پاشەکشەپێکرانی  و 
ناوچەکەدا، ئیسرائیل لە ٢٠٢٥دا هێرشێکی 
ــران و  ــێ ــاکــاو و چـــڕی کـــردە ســـەر ئ ــەن ل
ئیسلامی  کۆماری  خایاند.  ڕۆژی  دوازدە 
و  هــەڕەشــە  و  پڕۆپاگەندە  بەپێچەوانەی 
گوڕەشەکانی پێشووی، لاواز دەرکەوت و 
زەبری گەورەی بەرکەوت و زیانی زۆری 
فەرماندە  کــوژرانــی  لە  هــەم  گەیشت؛  پێ 
باڵاکانییەوە تا دەگاتە بەئامانجگیرانی پێگە 
ئەتۆمی و سەربازییەکانی. ئاسمانی ئێران 
بوو بە شاڕێی فڕۆکە جەنگییەکانی ئیسرائیل. 
و  دژەئاسمانی  بەرگریی  ڕووی  لە  ئێران 
هەواڵگرییەوە شکستی ڕەهای خوارد. ئیتر 
ئەو سیستمە بەرگرییانەی خۆی دروستی 
و  نەبوو  کاراییان  بچووکترین  کردبوون، 
ئیسرائیل  هێرشەکاندا،  خولی  یەکەم  لە 
دوازدە  شــەڕی  ڕاگیرانی  ــردن.  ب لەنێوی 
و  ناچاری  لە  ئیسرائیلەوە  لەلایەن  ڕۆژە 
لەبەر کاریگەریی هێرشە مووشەکییەکانی 
شەڕە  ئەم  بەڵکوو  نەبوو،  ئێران  ڕێژیمی 
بوو  ئەزموونێک  و  تاقیکاری  پەردەیەکی 
ئەمریکا  و  ئیسرائیل  دواتری  هەنگاوی  بۆ 

لەدژی ئەو ڕێژیمە.
شەڕی دوازدە ڕۆژە خاڵێکی وەرچەرخان 
بوو لە مێژووی کۆماری ئیسلامیدا. زۆرێک 
لە لێکدانەوەکانی بەرپرسانی ڕێژیمی بردە 
ژێر پرسیار و پووچەڵی کردەوە. ڕوانگەی 
جیهانی دەرەوەی بەنیسبەت ڕێژیم گۆڕی؛ 
ئیسلامی  پێشتر کۆماری  کە  وێنایەی  ئەو 
لە خۆی نەخشاندبوو جێگەی خۆی دا بە 
وێنای ڕێژیمێکی لاواز، کە کەلێن و لاوازیی 

تێدایە و دەکرێ زەبری گورچکبڕی  زۆری 
لێ بدرێ. هەر ئەمەش وای کرد کە ئیسرائیل 
ــەدژی  ل پێشوو  لــە  هــیــوادارتــر  ئەمریکا  و 
بجووڵێنەوە و کار بکەن؛ تا ئەو ڕادەیەی کە 
بەتایبەت ئیسرائیل ڕووخانی ڕێژیمی خستە 
ئەجێندای کارییەوە و هیوادار بوو کە بتوانێ 

کۆتایی بەم ڕێژیمە بێنێ.
و  ئیسرائیل  کە  بوو  کەشوهەوایەدا  لەم 
٢٨ی  لە  هاوبەشی،  بە  ئەمجارە  ئەمریکا، 
کردە  هێرشیان  لەناکاو  ٢٠٢٦دا،  فێورییەی 
سەر کۆماری ئیسلامی و لە یەکەم ساتەکانی 
لە  زۆر  کۆمەڵێکی  و  خامنەیی  ئەم شەڕەدا 
فەرماندە هەرە باڵاکانی ئەم ڕێژیمەیان لەنێو 

برد.
وەڵامدانەوەی خێرای کۆماری ئیسلامی بە 
هێرشەکانی ئیسرائیل و ئەمریکا، دەریخست 
کە ڕێژیمیش لە ماوەی نێوان کۆتایی شەڕی 
دوازدە ڕۆژە تا دەستپێکی شەڕی چل ڕۆژە، 
بێکار دانەنیشتووە و ئامادەکاری کردووە و 

پلانی داڕشتووە.
ــەر وڵاتـــانـــی کـــەنـــداو و  هــێــرش بـــۆ ســ
بەستنی  و،  شــەڕەکــە  بــەنــاوچــەیــیــکــردنــی 
ــاری  ــۆمـ ــەن کـ ــ ــەلای ــ گـــــــەرووی هـــۆرمـــز ل
ئەمریکاشی  تـــاڕادەیـــەک  ئــیــسلامــیــیــەوە، 
و  توندی  بەم  نەبوو  وا  پێیان  کــرد؛  شۆک 
پەرچەکردار  و  بداتەوە  وەڵام  شێوەیە  بەم 
لەم شــەڕەدا دەرکــەوت کە ئەم  بدا.  نیشان 
هەیە.  بەرگری  توانای  ڕادەیــەک  تا  ڕێژیمە 
بەتایبەت هەر ئەوەی کە نەڕووخا، تووشی 
وەهمی مانەوەی کرد و متمانەبەخۆبوونێکی 

درۆیینی بە سەرانی ڕێژیم دا.
بــەڵام  چــل ڕۆژ وەســتــا  دوای  شــەڕەکــە 
کە  زلهێزێک  وەک  ئەمریکا  نەهات.  کۆتایی 
لــەگــەڵ کــۆســپ و تــەنــگــژەیــەک بـــەرەوڕوو 
ئەگەر  و  نابێت  دەســتــەوەســتــان  ــت،  ــێ دەب
نەبووبێت،  پلانیشی  و  بەرنامە  پێشوەختە 
خولقێنەرانە،  و  زیــنــدوو  و  پراگماتیکییانە 
پلان دادەڕێژێ و بەرەوڕووی کۆسپەکان و 
ئەمریکا  هەنگاوەکانی  دەبێتەوە.  تەنگژەکان 
لەدوای شەڕی چل ڕۆژەوە سەلمێنەری ئەم 

ڕاستییەن.
ــەڕی چــل ڕۆژە،  لـــــەدوای شــ ئــەمــریــکــا 
هێزی  ئامرازەکانی  لە  لێدان  و  لاوازکــردن 
بەرنامەی  خستووەتە  ئیسلامیی  کۆماری 

کارییەوە:
هــۆرمــز  گــــەرووی  بــەســتــنــی  دوای   .١
ــمــی ئـــێـــرانـــەوە، ئــەمــریــکــا  ــژی لـــەلایـــەن ڕێ
سەر  خستە  چڕی  دەریایی  گەمارۆیەکی 
یەک  ناهێڵێ  کە  دەبینین  ئەوەتا  و  ئێران 
و  تێپەڕێ  کەنداودا  بە  نەوتیشی  بەرمیل 
بەپێچەوانەی  ــەوە،  ل بێجگە  بێت.  دەربــاز 
ــەرووی هــۆرمــز  ــ ســـەرەتـــای داخـــرانـــی گـ
لەلایەن ئێرانەوە، کە نەیدەهێشت کەشتییە 
ــەرووی هــۆرمــزدا  ــ نــەوتــهــەڵــگــرەکــان بــە گ
ئەمریکا  ئیسکۆرتی  بــە  ئێستا  تــێــپــەڕن، 
ــزدا  ــۆرم ــەرووی ه ــ گـ ــە  ب نــەوتــێــکــی زۆر 
تێدەپەڕێ، کە بەپێی ئامارەکان لە ڕۆژانی 
ئاستی  سەرووی  گەیشتووەتە  ڕابــردوودا 
پێش شەڕەکە و داخرانی گەرووەکە. خاڵی 
کارێکی  ئەمریکا  کە  ئەوەیە  وەرچەرخان 
هۆرمزی  گەرووی  ئامرازی  کردووە  وای 
لانیکەم  و  دەر  هێناوەتە  ئێران  دەستی  لە 
ئەم کارتە گوشارەی زۆر لاواز کردووە. 

ڕۆژەدا  چـــل  شــــەڕی  ڕەوتـــــی  لـــە   .٢
لێدانی  لە  بینی  حیزبوڵڵا ڕۆڵێکی گەورەی 
ئیسرائیلدا. لەڕاستیدا بەپێی دابەشکارییەک 
کە کرابوو، ڕێژیمی ئێران تاڕادەیەکی زۆر 
حیزبوڵڵا  بە  ئیسرائیلی  ســەر  بۆ  هێرش 
بۆ  هێرش  مژوولی  بۆخۆی  و  سپاردبوو 
ئیسرائیل  بــوو.  کەنداویش  وڵاتانی  ســەر 
لە یەکەم ساتەکانی دوای  و ئەمریکا هەر 
ئامرازەش  ئەم  کە  کەوتنەخۆ  شەڕەکەوە، 
لە دەست کۆماری ئیسلامی بێننە دەر یان 
لانیکەم زۆر لاوازی بکەن. هەرچەند بەپێی 
ڕێککەوتنی کاتیی ئێران و ئەمریکا ـ کە زۆر 
زوو هەڵوەشایەوە ـ دەبوو شەڕ لە هەموو 
گوێی  ئیسرائیل  بەڵام  ڕاوەستێ،  بەرەکان 
لە یەکەم ساتەکانی دوای  بەمە نەدا؛ هەر 
بۆ سەر  هێرشەکانی  ڕۆژەوە  شەڕی چل 
کــردەوە.  و چڕی  دا  پێ  درێــژە  حیزبوڵڵا 
کاتی  بــە  بــــەراورد  بــە  ئیسرائیل  ئێستا 
ڕووبەرێکی  ڕۆژە،  چل  شەڕی  وەستانی 
زیاتری لە باشووری لوبنان داگیر کردووە 
ستراتیژیی  شوێنی  و  تونێل  چەندین  و 
حیزبوڵڵای لەنێو بردووە و بەنیازیش نییە 
کە بەشێکی گەورە لەو شوێنانەی داگیری 
بکا؛  لێ  پاشەکشەی  بکا و  کردووە چۆڵی 
زەوی  سیاسەتی  غـــەززە  وەک  تەنانەت 

ــاشــووری لــوبــنــان پێڕەو  ــاو لــە ب ســووت
لە  کە  ئامرازەش  ئەم  بەکورتی،  دەکــات. 
قازانجی کۆماری  لە  شەڕی چل ڕۆژەدا 
و  ــراوە  ک لاواز  بینی،  دەوری  ئیسلامی 
پێناچێ لە ئەگەری هەڵگیرسانی شەڕێکی 
جارانی  ــەی  ڕۆڵ ئــەو  بتوانێ  دووبـــارەدا 

هەبێت.
٣. لە عێراقیش پرسی هەڵوەشاندنەوەی 
دەرەوەی  ــی  ــانـ ــدارەکـ ــەکـ چـ گـــرووپـــە 
کۆنتڕۆڵی دەوڵەت لە ڕۆژەڤدایە و عەلی 
زەیدی، سەرۆکوەزیرانی ئێستای عێراق، 
جێبەجێی  دەیـــەوێ  و  ئەمەیە  عــەوداڵــی 
بکات. ئەمەش بێگومان لە زیانی کۆماری 

ئیسلامییە.
لـــە ڕێـــگـــەی گـــەمـــارۆی  ٤. ئــەمــریــکــا 
پاژنەی  ئاسمانی،  و  دەریایی  ئابووری، 
بەئامانج  ئیسلامیی  کــۆمــاری  ئاشیلی 
نەخۆشی  ئابووریی  دەیـــەوێ  گــرتــووە. 
سەر  خستووەتە  پێی  بکا؛  خەفە  ئێران 
ئێران و خستوویەتە  ئابووریی  گەرووی 
هــەڵــدێــرەوە.  بـــەرەو  و  دژوار  دۆخێکی 
ئابووریی  داتــاکــانــی  و  نیشانە  هــەمــوو 
شتومەک  نرخی  چوونەسەری  لە  ئێران، 
کــەرتــی  دەکــاتــە  ــا  ت بــگــرە  دۆلارەوە  و 
دەدەن  پیشان  ڕوونــی  بە  بەرهەمهێنان، 
ئــابــووریــی  خــەفــەکــردنــی  کەمپەینی  کــە 
ئەمەش  و  بـــووە  کــاریــگــەر  زۆر  ئــێــران 
گەمارۆکان،  گەڵاڵەی  داڕێــژەرانــی  وەک 
سەرهەڵدانی  بــۆ  بەستێنی  دەیــانــەوێ، 
ــاوەری، لــە ئــەنــجــامــی هـــەژاریـــدا  ــ ــەم ــ ج
خۆشتر کردووە. لێرەدا ئەمریکا بەستێنی 
کۆمەڵایەتیی ڕێژیمی بەئامانج گرتووە و 
کاری  بەرنامە  بە  و  تۆکمە  و  چــڕی  بە 
ــە شــەڕی  ــەگــەر ل ــە ئ ــا. واتـ ــ ــەســەر دەک ل
چاوەڕوانیی  بەپێچەوانەی  ڕۆژەدا،  چل 
لە  ئەمجارە،  ڕانەپەڕی،  ئیسرائیل، خەڵک 
ئابووری  دۆخی  خراپتربوونی  ئەنجامی 
بەتایبەتی،  ژیـــان  بــژێــویــی  و  بەگشتی 
بەهێزترە.  ئەگەرێکی  خەڵک  ڕاپەڕینی 
گەورەیان  کێشەیەکی  گەمارۆیانە  ئــەم 
کردووە؛  دروست  ئیسلامی  کۆماری  بۆ 
تا  کۆمەڵایەتییەی  کەمە  پێگە  لــەو  هــەم 
ئێستاش ماویەتی، دەدات و هەم خەڵکی 
کە  بەچەشنێک  ــا  دەک نــاڕازیــتــر  ــاڕازی  نـ

حەسەن شێخانی

سەبری خەڵک لە تەواوبووندایە و ئەگەری 
تەقینەوە لە هەر دەرفەتێکدا لە ئارادایە.

دەرەنجام
گــڵــۆڵــەی  لاوە  ــەم  بـ ئــۆکــتــۆبــر  ٧ی  لــە 
کۆماری ئیسلامی کەوتووەتە لێژی. ڕاستە 
لە شەڕی چل ڕۆژەدا، وێڕای ئەو زەرەر 
ئیسلامی  کــۆمــاری  بە  زۆرانـــەی  زیانە  و 
خۆیان  لە  بەرگرییەیەک  توانییان  گەیشت، 
و  پێدان  مانەوەی  وەهمی  ئەمەش  بکەن، 
وایان زانی دەربازییان بووە، بەڵام لەدوای 
پلانی  و  بەرنامە  ئەنجامی  لە  شەڕەکەوە، 
ئەمریکا و ئیسرائیلەوە، ئامرازەکانی هێزی 
کۆماری ئیسلامی یەک لەدوای یەک لاواز 
دەکرێن و لەدەستی دێنە دەر. تێپەڕینی کات 
لە زیانی کۆماری ئیسلامییە. دۆخەکە ئاڵۆز 
و پێچەڵپێچە، بەڵام یەک شت ڕوونە ئەویش 
ئەمەیە: بە لاوازبوونی ئامرازەکانی هێزی 
ڕووبــەڕووبــوونــەوەی  ئیسلامی،  کۆماری 
ئامانج  بــە  گەیشتن  ئــاســۆی  و  ئاسانتر 
ئەرکی  هاوکێشەیەدا،  لەم  دەبێت؛  ڕوونتر 
و  کوردستان  ڕزگاریخوازی  بزووتنەوەی 
سەرجەم هێزە دژبەرەکانی ڕێژیمە کە بە 
هوشیاری و ئامادەیی تەواوەوە، خۆیان بۆ 
و  چاوەڕوانکراو  ئەگەرە  ڕێبەرایەتیکردنی 

چاوەڕواننەکراوەکان ئامادە بکەن.

دیسکۆرسی نوێ و ئامانجەکانمان

تێپەڕینی کات لە زیانی کۆماری ئیسلامییە

بەڵام  پێچەڵپێچە،  و  ئاڵۆز  دۆخــەکــە 
بە  ئەمەیە:  ئــەویــش  یــەک شــت ڕوونـــە 
لاوازبوونی ئامرازەکانی هێزی کۆماری 
ئیسلامی، ڕووبەڕووبوونەوەی ئاسانتر 
ڕوونتر  ئامانج  بە  گەیشتن  ئاسۆی  و 
ــەدا، ئــەرکــی  دەبـــێـــت؛ لـــەم هــاوکــێــشــەی
کوردستان  ڕزگاریخوازی  بزووتنەوەی 
ڕێژیمە  دژبەرەکانی  هێزە  سەرجەم  و 
کە بە هوشیاری و ئامادەیی تەواوەوە، 
ئەگەرە  ڕێبەرایەتیکردنی  بــۆ  خــۆیــان 
چاوەڕواننەکراوەکان  و  چاوەڕوانکراو 

ئامادە بکەن.

درێژەی سەروتار

ناسر باباخانی:

هێرشەکانی ٦ی ڕەزبەر، 
نیشانەی دەستەپاچەیی و داماویی کۆماری ئیسلامی بوو نەک باڵادەستی

ئـــامـــاژە: لـــەم وتـــووێـــژەدا کە 
کاک  سیاسی  شروڤەکاری  لەگەڵ 
ناسرباباخانی ئەنجام دراوە، تیشک 
جیاوازکانی  ڕەهەندە  سەر  دەخرێتە 
دڕۆنییەکانی  و  مووشەکی  هێرشە 
و  بنکە  سەر  بۆ  ئیسلامی  کۆماری 
ڕۆژهەڵات  حیزبەکانی  بارەگاکانی 
باباخانی  کوردستان.  هەرێمی  لە 
و  زانستییانە  شیکردنەوەیەکی  بە 
سیاسی،پێشێلکارییەکانی سەروەریی 
کوردستان  هەرێمی  و  عێراق  خاکی 
لەلایەن تارانەوە هەڵسەنگاندووە و 
ئاماژە بەوە دەکات  کە ئەم هێرشانە 
نین،  ئەمنی  باڵادەستیی  نیشانەی 
دەستەپاچەیی  لە  گوزارشت  بەڵکوو 
بەرانبەر  لــە  ڕێــژیــم  ــی  ــاوی دام و 
کۆنتڕۆڵیکردنی شۆڕشی ژینا دەکەن. 
دەخاتە  تیشک  ناوبراو  هەروەها 
سەر پەیوەندیی ئۆرگانیک و قووڵی 
لەنێوخۆی  ڕاپەڕیو  شەقامی  نێوان 
سیاسییەکانی  هێزە  و  کوردستان 
لــەوە  جەخت  و  وڵات،  دەرەوەی 
هەموو  ــەرەڕای  ــ س کــە  دەکــاتــەوە 
هەوڵێکی دەسەڵات بۆ چەواشەکردنی 
ئەم  و پچڕاندنی  گوتاری شۆڕشەکە 
پەیوەندییە، هاوخەمی و هاوکاریی 
ڕۆژ  بە  ڕۆژ  شار«  و  »شاخ  نێوان 

پۆڵایینتر و  بەرزتر دەبێتەوە.

وتووێژ: شەهرام سوبحانی

زانستیی  شــیــکــاریــی  ســۆنــگــەی  ــە  ل
ئیسلامی  کۆماری  ڕێژیمی  سیاسییەوە، 
چۆن گەیشتە ئەو ئەنجامەی کە هێرشی 
لە  حیزب  بنکەکانی  سەر  بۆ  سەربازی 
شۆڕشی  جەرگەی  لە  دێموکرات  قــەڵای 
لە  هێز  هاوکێشەی  دەتوانێت  ژینادا، 
ئەم  ئایا  بگۆڕێت؟  کوردستان  نێوخۆی 
هەنگاوە نیشانەی باڵادەستیی ئەمنی بوو 
لە  دەستەپاچەیی  لە  بوو  گوزارشت  یان 
کۆنتڕۆڵکردنی شۆڕشە جەماوەرییەکەدا؟

لە  جێگیر  سیاسیی  دەسەڵاتێکی  کاتێک 
دەرەوەی  بــۆ  ــــی  دەرەک هێرشی  ــێــک،  وڵات
ــۆ ســەر  ــا، بـ ــ ــ ــۆی دەک ــ ــانـــی خ ــنـــوورەکـ سـ
خـــراوەتـــەوە،  دوور  کــە  ئۆپۆزیسیۆنێک 
ــک ساڵە  ــێ ــە دەم ــەو ئــۆپــۆزیــســیــۆنــەی ک ئـ
شــەڕی چــەکــداری و ڕاســتــەوخــۆی لەگەڵ 
ئەمە  ڕاستیدا  لە  وەســتــانــدووە،  دەســەڵات 
نــاکــرێ وەک ئــامــرازێــک ســەیــر بــکــرێ کە 
گۆڕیوە.  نێوخۆدا  لە  سیاسی  هاوکێشەی 
لە  کە  بینیمان  پێچەوانەوە، چونکە  بە  ڕێک 
هاوتەریبی  هاوڕایی،  لە  جۆرێک  نێوخۆدا 
نێوان خەڵکی  لە  لە هاوئاهەنگی  و جۆرێک 
کوردستان  ڕۆژهەڵاتی  هێزەکانی  و  نێوخۆ 
دەرەوەی سنوورەکانی ڕۆژهەڵات ساز  لە 

بوو!
ئەم شۆڕشەدا  مــاوەی  لە  کە  واتایە  بەم 
بەردەوام دەبینیت جۆرێک لە پەیوەندییەکی 
دیارە.  حیزبەکاندا  و  خەڵک  نێوان  لە  پتەو 
بــۆ وێــنــە دەنــگــهــەڵــبــڕیــن، خــۆپــێــشــانــدان و 
کە   - ماوەیەدا  ئەم  لە هەموو  مانگرتنەکان 
داوایە  ئەو  جار  یان حەوت  پێموایە شەش 
هاتە گۆڕێ - خەڵک بێ سڵکردنەوە و بێ 
حیزبەکانەوە  بــانــگــەوازی  بــەدەم  دوودڵـــی 

هاتن. بۆیە پێموایە لە ڕاستیدا ئەمە نەیتوانی 
هاوکێشەکە لە نێوخۆدا بگۆڕێ و مەبەستی 
بڵێ  کە  بوو  ئەوە  زیاتر  ئیسلامی  کۆماری 
ســنــوورەکــان  دەرەوەی  لــە  شــۆڕشــە  ــەم  ئ
لەلایەن هێزەکانی ڕۆژهەڵاتی کوردستانەوە 

ڕێنمایی دەکرێ و هان دەدرێ!
ــت بە  ــسـ ــویـ ــدا ڕێـــژیـــم دەیـ ــیـ ــتـ لـــە ڕاسـ
»پەردەپۆشکردن و لادان« لە ئامانجەکانی 
ــگــەی نــێــوخــۆ و  شــــۆڕش، زەیــنــی کــۆمــەڵ
بــەتــایــبــەتــی کــۆمــەڵــگــەی غــەیــرەکــوردی و 
بــەرەو  نێودەوڵەتی  کۆمەڵگەی  هــەروەهــا 
کێشەیەکی  ئەمە  بڵێ  و  بەرێ  تر  ئاقارێکی 
بوو  لۆژیکە  ئــەو  ئەمە  ئەمنی-نەتەوەییە. 
بنکەکانی  ســەر  بــۆ  دڕنــدانــە  هێرشی  بــۆ 
کە  کــوردســتــان،  ڕۆژهــەڵاتــی  حیزبەکانی 
پێموایە زیاتر لە حەفتا مووشەکی بالیستیک 
و درۆنی خۆکوژ بەکار هاتن و لە ئەنجامیدا 
شەهید  سیڤیل،  تــەنــانــەت  کەسێک،  چەند 

بوون.
بۆیە من پێموایە ئەمە نیشانەی باڵادەستیی 
باری سەربازییەوە  لە  دیارە  نەبوو.  ئەمنی 
ــە و  ــەی ــت ه ــەک و چــەکــوچــۆڵ ــووشـ تـــۆ مـ
دەتوانی بڵێی بە جۆرێک باڵادەستیت، بەڵام 
بتوانی  کە  واتایەی  بەو  ئەمنی  باڵادەستیی 
تەناهی و ئاسایش مسۆگەر بکەی، نا، نەبوو. 
پرسیارەکەتدا  کۆتایی  لە  خۆشت  هەروەک 
ــوو لە  ــوزارشــت ب ــێــکــردووە، گ ــاژەت پ ــام ئ
ــاوی بۆ  ــ ــاچــەیــی و دامـ ــەپ جــۆرێــک دەســت

کۆنتڕۆڵکردنی شۆڕشەکە.
ــە شــەقــامــەکــان دروشــمــی  ســەیــر بــکــە ل
»قاسملوو قاسملوو ڕێگات درێژەی هەیە« 
زۆر  کــەوابــوو  ســەرەکــی.  مۆتیڤی  بە  ببوو 
ئاساییە کە خاوەنی ئەم دروشمە کە حیزبی 
بەر  بخرێتە  ئێرانە،  کوردستانی  دێموکراتی 
دەسەڵاتەوە.  درۆنی  و  مووشەک  ڕەهێڵەی 
ئێستاش  دیارە  کە   - ئەو هێرشە  بۆیە من 
کە  کاتێکدا  لــە  وێنە  بــۆ  بـــەردەوامـــە،  هــەر 
وەستاوە  ئێران  و  ئەمریکا  نێوان  لە  شەڕ 
یان هێرشەکانی کە ئەوەی لەلای ئێمە پێی 
دەوترێ شەڕی »شەلم، کوێرم، ناپارێزم« 
بــۆ وڵاتــانــی کــەنــداویــش ڕاگــرتــووە، بــەڵام 
بارەگاکانی  و  بنکە  ســەر  هێرشکردنە  لە 
ــی ڕۆژهــــەڵاتــــی کــوردســتــان  ــان ــەک ــزب حــی
کە  ئەوەیە  نیشاندەری  ئەمە   - نەوەستاوە 
پرسی  لەگەڵ  ئیسلامی  کــۆمــاری  کێشەی 
بۆیە  هەر  و  جەوهەرییە  کێشەیەکی  کورد 

ئێستاش بەردەوامە.

هەوڵی  هەمیشە  ئیسلامی  کــۆمــاری 
جەماوەرییەکانی  و  ڕەوا  ڕاپەڕینە  داوە 
هاندراو  »بزووتنەوەیەکی  وەکوو  نێوخۆ 
لە دەرەوە« یان »دابەشکاری« فۆرمۆڵە 
چەند  تــا  ــەر  ڕەزبـ ٦ی  هێرشی  بــکــات. 
گوتاری  چەواشەکاریی  بۆ  بوو  هەوڵێک 
شۆڕشی ژینا و گۆڕینی نێڕاتیڤی شەقام 

بۆ شەڕی چەکداری و ئەمنی؟
پێموایە  ئیتر  قەوانە کۆنەیە کە  ئەو  ئەمە 
سیاسییەکاندا  کــۆبــوونــەوە  و  کــۆڕ  لەنێو 
بە تــەواوی ســواوە، بە حوکمی ئــەوەی کە 
بــەردەوام  ئیسلامیدا  کۆماری  گوتاری  لە 
هــەنــدێــک کــلــیــلــەوشــە و مــۆتــیــڤ هـــەن کە 
ــەوە. تــەنــانــەت  ــنـ ــارە دەبـ ــ بـــــەردەوام دووبـ
کەسێکی وەک خامنەیی، ئەگەر لەبیرمان بێ، 
بەردەوام لە قسەکانیدا وشەی »دوژمن«ی 
بەکار دەبرد و باسی لەوە دەکرد کە ئەوەی 
لە نێوخۆدا وەک خۆپیشاندان ڕووی دەدا، 
بۆیە  دوژمــنــە!  هــانــدەرەکــەی  و  هۆکارەکە 
چەواشەکردنی  بنەمای  لەسەر  سیاسەتەکە 

گوتاری شۆڕش بوو، بە چ واتایەک؟
ــۆ ســەیــری  ــەر ت ــەگ ــە ئ ــەی ک ــایـ ــەو واتـ بـ
ڕاگەیەندراوەکانی سپای پاسداران و میدیای 
وەکــوو  هێرشەیان  ئــەو  بکەی،  حکوومەت 
پێناسە دەکرد و  تیرۆریستی  بنکەی  لێدانی 
بەرپرسی سازبوونی  بنکانە  ئەم  دەیانگوت 
و  نەتەوەیین  ئاسایشی  لەمەترسیکەوتنی 
هێزە  ڕاپەڕین و شۆڕشە  ئەم  سەرچاوەی 

سیاسییەکانی کوردستانن.
فۆرمۆلەیەکی  فۆرمۆلەکردنە،  ئەم  دیارە 

ــەم ئـــەم  ــ ــەرجـ ــ ــە؛ واتــــــە سـ ــەیـ ــنـ ــژیـ ــێـ ــەمـ لـ
سەریان  نێوخۆدا  لە  وردەبــزووتــنــەوانــەی 
هەڵداوە بەتایبەتی لە کوردستان، بەردەوام 
دەسەڵات هەوڵی داوە بە جۆرێک هاوتایان 
ئەو  تەنانەت  دەرەوە،  هاندراوی  لەگەڵ  بکا 
یان  تەجزیەتەڵەبی  دەوتــرێ  پێی  چەمکەی 
جیاخوازی، بۆیە هەمیشە ئەو فۆرمۆلاسیۆنە 

بوونی هەبووە و ئێستاش هەر هەیە!
لە ڕاستیدا ئامانجەکەشی هەر ئەوە بوو؛ 
تۆ کاتێک دێی شۆڕشی »ژن، ژیان، ئازادی« 
لێ  گرینگەکانی  ئێلێمانە  و  دەکــەی  پێناسە 
هەڵدەکڕێنی، دەبینی کە ڕاستە ئەم شۆڕشە 
لە  کـــورد  کیژۆڵەیەکی  شەهیدبوونی  بــە 
تاران دەستی پێکرد و لە گۆڕستانی ئایچی 
ئازادی«یان  ژیــان،  »ژن،  دروشمی  خەڵک 
ــەڵام دواجـــار لە هەناوی  ــردەوە، ب ــەرز کـ ب

بزووتنەوەی نەتەوەییدا جێ دەگرێ!
ــەواوی هــێــزەوە  ــ ــە تـ ــەڵات ب ــ ــە دەسـ ــۆی ب
چەواشە  ژینا  شۆڕشی  گــوتــاری  خەریکە 
باسم  وەک  سەرەکییەکەی  هــۆکــارە  بکا. 
ــەوەی کــە ئــەم  ــ ــەوە ســـەر ئ ــت ــەڕێ کـــرد دەگ
ناکرێ  ڕاستیدا  لە  سازبوو،  کە  شۆڕشەی 
ئیزۆلە  یان  تەریککەوتوو  شۆڕشێکی  وەک 
کوردی  نەتەوەیی  بزووتنەوەی  گوتاری  لە 
سەیر بکەی. واتە ئەو ویست و خواستەی 
کــە لــە شــۆڕشــی »ژن، ژیـــان، ئـــازادی«دا 
هەر  کوردستان،  لە  بەتایبەتی  دەکرا  بەدی 
بــزووتــنــەوە  لەنێو  کــە  کلیلەوشانەن  ــەو  ئ
نەتەوەیی  بــزووتــنــەوەی  کــە  گـــەورەکـــەدا، 
بڵێین  دەکـــرێ  گــوتــارە  ئــەو  و   - کوردییە 
دێموکراتی  حیزبی  هەڵگرەکەی  بەجۆرێک 

کوردستانی ئێرانە - بەدی دەکرا.
ئەوەی  ئەم شۆڕشە ســەرەڕای  کەوابوو 
تەنانەت  ئێرانی گرتەوە و  کە سەرانسەری 
سنوورەکان،  دەرەوەی  بۆ  کرد  تەشەنەی 
بە حوکمی ئەوەی کە لە هەناو و پێناسەی 
نەتەوەیی  بزووتنەوەی  گوتاری  لە  خۆیدا 
ڕێژیم  کە  بــوو  ئــەوە  نزیکە،  زۆر  ــوردی  ک
لە  پــێــکــرد  ــاژەم  ــامـ ئـ هــەوڵــی دا، وەکــــوو 
بــەرەو  ئاراستەکە  پێشووشدا،  پرسیاری 
جلوبەرگێکی  و  بــبــات  ــداری  چــەک شـــەڕی 
ئەمنی لەبەر ئەم شۆڕشە بکا بۆ ئەوەی کە 
دەستی ئاواڵەتر بێت لە نێوخۆی وڵات و لە 
ڕۆژهەڵاتی کوردستان بۆ سەرکوتی زیاتر.

ــە،  ــ ــۆن ــ ــی ک ــ ــک ــ ــێ ــ ــەوان ــ بــــۆیــــە ئــــەمــــە ق
فۆرمۆلاسیۆنە  هــەمــان  فۆرمۆلاسیۆنەکە 
وەک  ــەک  ــەوەیـ ــنـ ــزووتـ بـ ــە  ــەرچــەشــن ه و 
بە هاندەری دەرەکی  بزووتنەوەیەکی سەر 
کە  بــوو  ــەوە  ئ مەبەستەکە  و  ــا،  دەک سەیر 
مەدەنییانە  بەشێوەیەکی  کە  شۆڕشە  ئەم 
هەبوو،  درێــژەی  تەنانەت  و  پێکرد  دەستی 
کە  بوو  ئیسلامی  کۆماری  ئەوە  بەرەبەرە 
زیاتر توندوتیژی لەخۆی نیشان دا و بووە 
بەرەو  کە شۆڕشەکە  ئەوەی  بۆ  هۆکارێک 
دۆخێکی خوێناوی بڕوا تا وا پێناسەی بکات 
شۆڕشە  ئەم  دەرەکین  هاندەرانی  ئەوە  کە 

بەڕێوە دەبەن.

ڕوانگەی  لە  مووشەکییە  هێرشە  ئەم 

ژیۆپۆلیتیکی  پێگەی  و  نێودەوڵەتی  مافی 
هەرێمی کوردستانەوە چۆن شرۆڤە دەکەن؟ 
ئایا ڕێژیم توانی لە بۆشایی دیپلۆماسی 
و ئەمنیی ناوچەکە کەڵک وەربگرێت، یان 
تا  نێودەوڵەتییەکان  و  هەرێمی  ئەکتەرە 
ڕادەیەک ئامادەیی نیشاندانی کاردانەوەی 

جیدییان نەبوو؟
حوکمی  بە  چاکە،  پرسیاری  زۆر  ئەمە 
شتێکدا  هەموو  پێش  لە  بەڵێ،  کە  ــەوەی  ئ
ــەی مــافــی  ــ ــگ ــ ــە ڕوان ــن بــڵــێــیــن لـ ــیـ ــوانـ دەتـ
پێشێلکردنی  هێرشەکە  نێودەوڵەتییەوە، 
هەرێمی  و  عــێــراق  سیاسیی  ــی  ســەروەری
ئەمە هیچ شک و گومانی  کوردستان بوو، 
ڕاپــۆرتــانــەی  ئــەو  بەپێی  دیـــارە  نییە.  تێدا 
ــەلایــەن ڕێــکــخــراوەکــانــی چــاوەدێــریــی  کــە ل
شوێنی  کرا،  پێ  ئاماژەیان  مرۆڤەوە  مافی 
ئەمە  کە  سەر،  کراوەتە  هێرشی  مەدەنیش 
هەیە  بەخۆی  تایبەت  چیرۆکێکی  بەخۆی 
لەم  بە هێرشێکی  بەرامبەر  کە چۆن دەکرا 
مرۆڤەوە  مافی  و  یاسایی  لەباری  چەشنە 

بوەستیت!
ــێــت، کــۆمــاری  ــی ب ــەوەی ڕاســت ــ بـــەڵام ئ
ئیسلامیی ئێران ئەمە یەکەم جاری نییە کە 
بەم شێوازە تەواوی یاسا نێودەوڵەتییەکان 
ئەمە  پێشێل دەکا؛  نێونەتەوەییەکان  مافە  و 
لە سەرەتای هاتنەسەرکارییەوە بە شێوازی 
شوێنێک  کە  ئــەوەی  دەبینرێ.  جۆراوجۆر 
هەرێمی  و  عێراق  ناوی  بە  وڵاتێک  وەکوو 
کوردستان، کە یەکەیەکی دانپێنراوە لە باری 
دەکرێتە  نێودەوڵەتییەوە،  و  نێونەتەوەیی 
ئامانج، لە ڕاستیدا دەگەڕێتەوە سەر ئەوەی 
کە عێراقێکی لاواز هەیە و هەرێمێکت هەیە 
نییە،  خــۆی  لــە  بەرگریکردنی  تــوانــای  کــە 
ــی ســەربــازیــی هــاوســەنــگــی پێ  ــە وڵامـ واتـ
باری  لە  سەرنجەکان  کاتیشدا  لەو  و  نییە 
و  ئۆکراین  لەسەر  زیاتر  نێودەوڵەتییەوە 

پرسی ناوکی بوو.
ــاس بکەین کە  ب لــە کــەوانــەیــەکــیــشــدا  بــا 
گفتوگۆیەیین،  ئەو  خەریکی  ئێمە  کە  ئێستا 
چۆڵ  عێراقی  ئەمریکا  ــەوەی  ئ حوکمی  بە 
هەرێمی  لە  سەربازەکانی  دوایین  و  کــرد 
کوردستان ڕۆیشتن، نیگەرانی و مەترسیی 
لە  ئیسلامی  ئەوە هەیە کە جێپێی کۆماری 
دەبێتە  ئەمە  بێت.  قایمتر  عێراقدا  نێوخۆی 
هۆکارێک بۆ ئەوەی کە هێژمۆنیی کۆماری 
مسۆگەر  زیاتر  عێراقدا  بەسەر  ئیسلامی 
حکوومەتێکی  کە  ئــەوەی  حوکمی  بە  بێت، 
کــارە،  لــەســەر  هەمیشە  وەکـــوو  شیعییش 
ئەگەر  داهاتوودا  لە  من  بــڕوای  بە  ئەمە  و 
نەڵێین مەترسی، سەرئێشەی جیدی بۆ سەر 

هەرێمی کوردستانیش ساز دەکا!
کە  ئــەوەی  بڵێم  دەتوانم  گشتی  بە  بۆیە 
سەر  دەگەڕێتەوە  هۆکارەکەی  دا،  ڕووی 
ئەوەی کە عێراق بە تەواوی لەژێر هێژمۆنیی 
ــای  ــوان ــیــسلامــیــدایــە، هــەرێــم ت کـــۆمـــاری ئ
لە  کە  نییە  هاوسەنگی  هێزی  و  سەربازی 
ڕابوەستێت،  ئیسلامیدا  کۆماری  بــەرامــەر 
و  ئەمریکا  )بەتایبەتی  دەرەوەش  دنیای  و 
پرسەکانی  لــەســەر  سەرنجیان  ــا(  ــورووپ ئ

و  ئێران  ناوکیی  پرسی  وەکــوو  بوو؛  دیکە 
هەروەها پرسی ئۆکراین.

سەرسووڕهێنەرە لە ماوەی ئەم شەڕەی 
ئەو  و  ڕۆژە  دوازدە  ڕۆژە،  – چل  دواییدا 
ئیسرائیل  و  ئەمریکا  و  ئێران  هەڕەشانەی 
لە یەکتری دەکەن - زۆر بە دەگمەن باسی 

مافی مرۆڤ لە نێوخۆی ئێراندا دەکرێ.
ــەم  ــی ئ ــ ــە کــۆتــایــی وڵامـ ــە لـ ئـــــەوەی کـ
ــامــاژەی پــێ بکەم  ــەوێ ئ پــرســیــارەتــدا دەمـ
ــگــە بـــۆت ســەرنــجــڕاکــێــش بــێــت، نیکی  ڕەن
نەتەوە  لە  ئەمریکا  ئەوکاتی  باڵوێزی  هێیڵی 
دڕندانەی  هێرشی  پاش  لە  یەکگرتووەکان، 
کــۆمــاری ئیسلامی، بــۆ یــەکــەم جــار نــاوی 
لە  ئێرانی  کوردستانی  دێموکراتی  حیزبی 
سەحنی نەتەوە یەکگرتووەکاندا هێنا گۆڕێ 
و باسی لەوە کرد کە چەند کەسێک شەهید 
زۆر  پۆتانسیەلێکی  دەیتوانی  ئەمە  بــوون. 
کۆبوونەوە  و  کۆڕ  لە  ئــەوەی  بۆ  بێ  باش 
بکرێ،  بۆ  بەدواداچوونی  نێودەوڵەتییەکاندا 
نەکرا  بۆ  بەدواداچوونی  بەهەرحاڵ  بــەڵام 
و پشتگوێ خرا. ڕاستە دنیا سەرنجی نەدا 
ســەر ئــەم تــاوانــەی کە کــۆمــاری ئیسلامی 
کــــردی، بـــەڵام بــۆخــۆشــمــان دەمــانــتــوانــی 
ئەو  زیاتر  و  بین  کاریگەر  زیاتر  بەڕاستی 
مافی  کۆبوونەوەکانی  و  کۆڕ  لە  دەرفەتە 

مرۆڤدا بورووژێنین کە بەداخەوە نەکرا.

لێکترازانی  ئــامــانــجــی  هــێــرشــەکــە 
ــوان ســەرکــردایــەتــیــی  ــێ پــەیــوەنــدیــی ن
بەڵام  بــوو؛  ڕاپەڕیو  شەقامی  و  حیزب 
بەپێچەوانەوە  ــدا  ــان ــەوەک ــاردان ک لــە 
لە  بینرا.  بەهێزتر  هاوپەیوەندییەکی 
ڕوانــگــەی ئــێــوەوە ئــەم دیــاردەیــە چۆن 
شرۆڤە دەکرێت و هۆکاری شکستخواردنی 
حیساباتی ئەمنیی ڕێژیم لەم خاڵەدا چی 

بوو؟
هاتووەتە  ئیسلامی  کۆماری  کاتەوە  لەو 
ئــەوە  ئامانجەکەی  بــــەردەوام  کـــار،  ســەر 
ڕێبەرایەتیی  نــێــوان  پەیوەندیی  کــە  بــووە 
لەگەڵ  نەتەوەیی  بزووتنەوەی  یان  حیزب 
لە  بەتایبەتی  بپچڕێنێ.  ڕاپــەڕیــو  شەقامی 
هەڵدەستێ،  شەقام  کە  نائاساییدا  دۆخێکی 
ساز  »ئەمئەوێتی«  پــەیــوەنــدیــی  جــۆرێــک 
ــەڕێ  دەبـــێ؛ واتــە هــەر کــات شــەقــام ڕادەپـ
لەوبەریشەوە حیزبەکان دەکەونە جموجۆڵ، 
وێنە  بۆ  دەبینی  کاتێک  بەپێچەوانەوە،  و 
ئەوا  لووتکەدایە،  لە  لە هەشتاکاندا  شۆڕش 
پاڵپشت و  دەبنە  بە هەمان شێوە  خەڵکیش 

یارمەتیدەری هێزی پێشمەرگە.
ــە کــۆمــاری  ئـــەو هــەڵــەحــیــســابــاتــیــیــەی ک
لەوێشدا  کردوویەتی  ــەردەوام  بـ ئیسلامی 
ڕەنگی داوەتەوە. کێشەکە لەسەر ئەوە بوو 
باشتر  ڕاستیدا  لە  یــان   - نەیدەتوانی  کە 
سەرهەڵدانە  ئەو   - کە  دەیزانی  بڵێم  وایــە 
لــە نــێــوخــۆی وڵاتـــدا لــەگــەڵ ڕێــبــەرایــەتــیــدا 
لە  نــەک  هەیە؛  ئۆرگانیکی  پەیوەندییەکی 

باری ڕێکخراوەییەوە...

درێژە بۆ لاپەڕەی: ١١

ئازاری کوردبوون لە وڵاتێکدا بە ناوی ئێران!

ڕەگەزپەرستی و هەڵاواردنی کۆمەڵایەتی 
بناغەی  بــەردی  کۆمەڵگەیەکدا،  هەر  دەنێو 
لێک  هەستی  چەنددەستەییە.  و  لێکترازان 
جیاکردنەوە، چ ڕەنگی دینی و ئایینی هەبێ، چ 
لە قالبی نەتەوە، نژاد، زمان، ڕەنگ و جینسدا 
خۆی بنوێنێ، ماکەی ئاژاوە و دووبەرەکییە 
ــاقــاری  ــەرەو ئ ــ ــاکــامــدا کــۆمــەڵــگــە ب ــە ئ و ل
گەورە  بۆ  ئەوانەی  دەبــا.  ئاڵۆزی  و  کێشە 
نیشاندانی خۆیان دەفکری چووککردنەوەی 
ئاکامی  زوو  یا  درەنــگ  دیــکــەدان،  خەڵکی 
ئەو  دەبینن.  هەڵوێستە  ئەو  ماڵوێرانکەریی 
دەبێ  مەترسیدارتر  کاتێک  نگریسە  هەستە 
کە ڕاستەوخۆ لە لایەن دەسەڵاتی سیاسیی 
وڵاتەوە بەڕێوە بچێ، یان بە پشتیوانیی ئەو 
لەو  کردەیی.  بکرێتە  دیکەدا  لایەنی  لەدژی 
حاڵەتەدا کۆمەڵگەش بەپێی ئەو دیتنە دابەش 
پێکەوەژیانی  بۆ  مەجالێک  ئیتر  و  دەکــرێ 

ئاشتییانە و هێمنانە نامێنێتەوە.
ئێران  دانیشتووانی  لە  بەشێک  بەداخەوە 
لەو  زۆریــان  زیانهێنەری  و  تاڵ  ئەزموونی 
بارەوە هەیە. گەلی کورد بەرچاوترینی ئەو 
لایەنانەیە کە بە ناشیرینترین شکڵی مومکین 
تامی ئەو هەڵاواردن و بێڕێزییانەی چێشتووە. 
ئێران  باڵادەست، وڵاتی  نەتەوەی  هەرچەند 
پێکەوەژیانی  و  شارستانەتی  لانــکــەی  بــە 
ئاشتییانە پێناسە دەکا، بەڵام بەپێی هەموو 
نیشانەیەکی  هیچ  ئەمڕۆیی،  پێوەرەکانی 
هەڵوێستی  و  ــە  ــگ ڕوان دە  شــارســتــانــەتــی 
کۆمەڵگەیەدا  ئــەو  نێو  بــاڵادەســتــی  بەشی 
بەدی ناکرێ. ئازارێک کە نەتەوەی کورد لە 
ئێران بە دەست بێڕێزی و بە چووکگرتنەوە 
درێژایی  بە  لەبڕان نەهاتووە.  چێشتوویەتی 
ساڵانی ڕابردوو، چ لەژێر دەسەڵاتی ڕەشی 
کۆماری ئیسلامیدا و چ بەر لەویش، خەڵکی 
هاووڵاتیی  بە  هەستی  هیچکات  کوردستان 
دەرەجە یەک نەکردووە. ئەو هەستە ناخۆشە 
بەجۆرێک دەگەڵ ژیان و گوزەرانی خەڵک 
ئاوێتە بووە کە مەجالی هەناسەکێشانی لێ 

بڕیوە.
ئازاری کوردبوون لە ئێران، تەنیا ئازاری 
جیسمی و ئێشی جەستەیی نییە. هەرچەند 
بڕاوە  پێ  پشکی شێری  کورد  بەشەدا  لەو 
لە جەستەی دەچۆڕێ،  بــەردەوام خوێن  و 
ئــازارە دەروونــی و ڕەوانییەکانی کە  بەڵام 
کەوتووە  وێی  هەڵاواردنەدا  ئەو  ئاکامی  لە 
بە  جەستەیی  ــازاری  ئـ بــەژانــتــرە.  یەکجار 
خــۆڕاگــری و کــۆڵــنــەدان کــەم دەکــرێــتــەوە، 
بەڵام ئازاری دەروونی چونکە بەردەوامیی 
تێکەڵە،  ڕۆژانــــە  ــی  ــان ژی ــەڵ  ــ دەگ و  هــەیــە 

سارێژبوونەوەی ئەستەمە.
با نموونەیەکی دیار و ناسراوی ئەو بوارە 
لە شاری سەقزی ڕۆژهەڵاتی  باس بکەین: 
دایک  لە  کچێک  پێش  ساڵانێک  کوردستان، 
بنەماڵەی  دیکە،  دەبێ. وەک هەر کوردێکی 
ئەو کچەش پێیان خۆشە ناوێکی کوردی بۆ 
کۆرپەکەیان دیاری بکەن. بە بڕیاری دایک و 
باب، ژینا دەبێتە ناسنامەی ژیانی ئەو کچە و 
ئیتر هەموو خزم و ناسیاوان بەو ناوە بانگی 
دەکەوێتە سەر  کــار  کاتێک  بــەڵام  دەکــەن. 
پێوەندیداری  ئیدارەی  لە  ناوە  ئەو  سەبتی 
حکوومەتیدا، مەسیری داستان دەگۆڕدرێ. 
لۆغاتی  فەرهەنگی  دە  ژینا  ناوی  بە  شتێک 
زمانی زاڵی سەر کۆمەڵگەی ئێراندا وجوودی 
نییە و هەر بۆیە بنەماڵە دەبێ ناوێکی دیکەی 
ئیجبار  بە  و  سەرەنجام  بکەن.  دیــاری  بۆ 
»مهسا«ی مانادار لە زمانی فارسیدا وەپاڵ 
ئەو نەمامەی کورد دەدرێ. لەوە بەدوا بۆ 
هەموو ژیانی کورتی ئەو کیژۆڵە نازدارەی 
کورد، دوو ناو، بە دوو مانا و دوو پاشخانی 
دەبێ.  ــەی  ڕۆژان ژیانی  تێکەڵی  جیاوازەوە 
قوتابخانە »مهسا«.  لە  و  ژینایە  ماڵەوە  لە 
بە  مامۆستا  و  دەکــا  بانگی  ژینا  بە  دایــک 
»مهسا«. هەر لێرەوە یەکەمین هەنگاوەکانی 

هەڵاواردن و کوردئازاری دەست پێدەکا.
حکوومەتی  »مهسا«ی  و  کورد  ژینای 
ــاوازەوە پێ دەگــرێ و  ــاوی جــی بە دوو ن
لەبڕان نەهاتووی  ڕەنجی  و  دەرد  تێکەڵی 
ــێ. ئــیــنــجــا بـــە هــۆی  ــ نــێــو کــۆمــەڵــگــە دەبـ
جۆرێکی  بــەر  دەکەوێتە  ژنبوونیشییەوە 
دەردهێنەرتری هەڵاواردن و لەو بارەشەوە 
ــرێ.  ــ ــی دەکـ ــێ ئـــــەوەی بــێــحــورمــەتــیــیــە پ
خەریک  تازە  کە  تەمەنێکدا  لە  سەرەنجام 
بوو گوڵی تەمەنی خونچە بکا و باخچەی 
سەفەرێکیدا  لــە  بــڕازێــنــێــتــەوە،  کۆمەڵگە 
بنەمای  بێ  تاوانی  بە  وڵات  پایتەختی  بۆ 
لایەن  لە  حیجاب«  دروستی  »نەپۆشینی 
هێزە سەرکوتکەرەکانی ڕێژیمەوە دەگیرێ 
و لە ژێر ئەشکەنجەدا گیان لە دەست دەدا.
ئەمینی،  ژینا  ژیان و مەرگی  ئێرە  هەتا 
کچ  زۆر  تفتی  و  تــاڵ  ژیــانــی  نــمــوونــەی 
و کــوڕی دیکەی کــوردە کە هەم ئــازاری 
دەروونی دەچێژن و هەم جەستە و لەشیان 
تەنانەت  و  ئەشکەنجە  ژێــر  ــتــە  دەکــەوێ
گیانیشیان لێ دەستدێندرێ. بەڵام مەرگی 
ژینا لاپەڕەیەکی نوێی لە مێژووی خەبات 
و بەرخۆدانی کۆمەڵانی خەڵکی کوردستان 
ئێران  کــۆی  خەڵکی  ئەویشدا  بـــەدوای  و 
بەدژی سەرەڕۆیی و زۆرداری هەڵدایەوە. 
ئەو بزووتنەوە بەهێز و جەماوەرییەی کە 
بە »ژن، ژیــان، ئــازادی« نــاوی دەرکــرد، 
هەموو ئێرانی گرتەوە، سنوورەکانی بڕی 
و بــۆ مــاوەیــەکــی زۆر خــەوی لــە چــاوی 
دەسەڵاتدارانی ڕەشپەرست ڕەواند، بەدوای 
کــوردە  کچە  ئــەو  بێڕەحمانەی  کوشتنی 
ڕاستیدا  لە  هەڵدا.  سەری  خۆشینەدیوەدا 
دەکرێ بزووتنەوەی ژن، ژیان، ئازادی بە 
یەکەم و بەهێزترین بزووتنەوەی سیاسی-
کۆمەڵایەتیی هاوچەرخی ئێران بزانین کە 
هەم لە ئاست بەشداریی جەماوەرییەوە و 

هەم لە باری ڕێکخەرییەوە دیتراوە.
هەرچەند بزووتنەوەی ژن، ژیان، ئازادی 
بە داخــەوە نەیتوانی درێــژەی هەبێ و بە 
هەموو ئامانجەکانی خۆی بگا، بەو حاڵەش 
هەم توانی حیجابی زۆرەملی کاڵ کاتەوە 
و ڕۆڵی واقیعیی ژنان لە خەبات و چالاکیدا 
گرینگتر  ــەوەش  ــ ل هـــەم  دەربـــخـــا،  ــر  ــات زی
و  یەکگرتووتر  کوردستانی  کۆمەڵگەی 
چــاوکــراوەتــر کــرد. لــەو کــاتــەوە تا ئێستا 
ــەســەر شــەهــیــدبــوونــی  ــە چـــوار ســـاڵ ب ک
ساڵێ  هەموو  تێدەپەڕێ،  کــورددا  ژینای 
ساڵیادی  لە  کوردستان  خەڵکی  کۆمەڵانی 
یەک  و  جۆراوجۆرەوە  ڕێگای  لە  کۆچیدا 
و  دەکــەن  یــادی  مانگرتنی گشتی،  ــەوان  ل
هاوسۆزیی خۆیان دەردەبــڕن. هەر وەک 
تێپەڕینی  بۆنەی  بە  ئەمساڵیش  دیتمان 
ژینای  شەهیدکردنی  بەسەر  ســاڵ  چــوار 
هاوپەیمانیی  داوای  لــەســەر  و  بێتاواندا 
کوردستانییەوە  سیاسیی  لایەنی  شــەش 
کوردستان  شارەکانی  زۆربـــەی  خەڵکی 
بەمجۆرە  و  کــرد  مانگرتن  بــە  دەستیان 
ڕێژیمی  بە  خۆیان  زیاتری  ناڕەزایەتیی 

کۆماری ئیسلامی نیشان دا.
ئەو شەپۆلە هاوخەباتی و هاوپێوەندییەی 
ــکــی کـــوردســـتـــان لـــە چــوارســاڵــەی  خــەڵ
ڕووی  دیکە  جارێکی  ژینادا،  بزووتنەوەی 
لایەک  لە  دەسەڵاتدار  دزێوی شۆڤینیزمی 
ئێرانی  دەسەڵاتی  چاوەڕێی  فاشیزمی  و 
سەرکوتکەرەکانی  هێزە  کــردەوە.  نمایش 
ڕێژیم دیسان وەک هەمیشە بەربوونە گرتن 
و تۆقاندنی خەڵک و بە دووپاتکردنەوەی 
ــە چەکی  ل ــەبــی«  تــۆمــەتــی »تــەجــزیــەتــەڵ
فاشیزمی مەزنیخوازیی ئێرانیگەری لە دژی 
کوردستان  خەڵکی  ڕەوای  بزووتنەوەی 
ڕێژیم  دەســەڵاتــدارانــی  ــرت.  وەرگـ کەڵکی 
ڕابــردوو سەرەتا  ساڵانی  درێژایی  بە  کە 
بۆ  گەڕانەوە  دواتر  و  مەزهەب  چەکی  بە 
مەزنیخوازیی نەتەوەیی لەبەرامەر ویستی 
مافخوازانەی کورد ڕاوەستاون، ئەم ڕۆژانە 
مەترسیدارە  چەکە  لەو  پێشوو  لە  زیاتر 
کەڵک وەردەگرن. ڕێژیم کە هیچ ڕێگایەک 
مەوجوودییەتی  و  مــان  دژی  لە  نــەمــاوە 
ئاشکرا  بە  ئێستا  نــەکــاتــەوە،  تاقی  کــورد 
و  دەکــا  کــورد  پیرۆزییەکانی  بە  بێڕێزی 
بێحورمەتیی گەیاندووەتە ئەوپەڕی خۆی. 
شەهیدبوونی  بیرەوەریی  پێوەندییەدا  لەو 
دیسان  و  کەوڵییەوە  خستە  کێچی  ژینا 

بیانووی کوردئازاریی دیکەی دیتەوە.

گشتیی  مانگرتنی  پاش  دیتمان  وەک  هەر 
ئەمینی  ژینا  بنەماڵەی  کوردستان،  خەڵکی 
هــاودەردی  سوپاسی  ڤیدیۆییدا  پەیامێکی  لە 
کوردستانی  دڵسۆزی  خەڵکی  هاوسۆزیی  و 
ناحەق ڕژاوی کچەکەیان  بە  کرد کە خوێنی 
هەرچەند سادە  پەیامە  ئەو  نەکردووە.  لەبیر 
داغــدار  بنەماڵەیەکی  دەردی  هەڵقوڵاوی  و 
وەک  کورد  یەکگرتوویی  دوژمنانی  بۆ  بوو، 
هەر  کــرا.  بۆ  حیسابی  مەترسیدار  پەیامێکی 
لە  پێشگیری  بۆ  و  کەوتن  وەخــۆ  زوو  بۆیە 
کاریگەرییەکانی،  و  پەیامەکە  بڵاوبوونەوەی 
هێزی  لایەک  لە  کردیان.  کرا  بۆیان  هەرچی 
سەرکوتکەر وەگیانی خەڵک کەوتن و دەستیان 
بە گرتن و ڕاونان کرد و لە لایەکی دیکەش 
و  ــاســراو  ن ــوردی  ــ دژەکـ فاشیستی  ســـەدان 
نەناسراو کەوتنە بێڕێزی بەو بنەماڵە داغدارە 

و ئەوەی شیاوی خۆیان بوو وەپاڵیان دا.
شۆڤینیزمی  و  زاڵ  دەســەڵاتــی  ــە  ل جگە 
بە  گەیشتن  چــاوەڕێــی  فاشیزمی  نێوخۆیی، 
دانەنیشت.  بێکار  بـــارەوە  لــەو  دەسەڵاتیش 
ئورووپاییدا  وتــووکــراوی  جلی  دە  ئــەوانــەی 
ئــێــرانــی ســێــکــۆلاری دوای کــۆمــاری  بــاســی 
کورد  دەگــەڵ  دژایەتی  بۆ  دەکــەن،  ئیسلامی 
پێش.  چــوونــە  ڕێــژیــم  لــە  هەنگاویش  چــەنــد 
کە  شایەتی  نگریسی  نیزامی  پاشماوەکانی 
بــە دروشــمــی یــەک وڵات، یــەک ئــاڵا و یەک 

تەختی  ســەر  بۆ  گــەڕانــەوە  خەونی  ڕێبەر 
دەسەڵاتیان هەیە، دژایەتی دەگەڵ مافەکانی 
دانــاوە.  هەنووکەیی  ئەرکی  وەک  کوردیان 
ــاوی ژیــنــا بۆ  ــە گــۆڕیــنــی نـ ــەوان تــەنــیــا ب ــ ئ
»مهسا« قایل نابن، بگرە دەخوازن بنەچەکی 
بە  حەق  تەنانەت  و  بسڕنەوە  بنەماڵەیشی 
بکا.  باسی  نــەدەن وەک کچی خۆی  باوکی 
فاشیستە چاوچنۆکان دەیانەوێ ژینای کورد 
شار  و  زێــد  لە  و  ئێران  »مهسا«ی  بکەنە 
و وڵاتــی خــۆی دابــبــڕن. دەیــانــەوێ بەرگی 
ڕەگەزپەرستانەی ئێرانیگەری بەبەردا بکەن 
و وەک چۆن مێژوویەکی درۆینیان بۆ ئێران 
درۆیەکی  ڕووداوەش  لــەم  کـــردووە،  ســاز 

دیکە بخەنە سەر مێژووی درۆینیان.
فــاشــیــســتــەکــان بــــــەوە تــــــــووڕەن کــە 
کـــوردی سوپاسی  زمــانــی  بــە  ژینا  بــاوکــی 
یادی  لە  کە  کـــردووە  کوردستانی  خەڵکی 
گرتووە.  مانیان  کچەکەیدا  شەهیدبوونی 
ئەوان ئەو پەیامە کورتەیان پێ تەحەممول 
بێڕێزییان  و  تــۆمــەت  ــاوی  لافـ و  ــەکــراوە  ن
وەڕێ خستووە. دەڵێن »مهسا« کچی ئێرانە 
چووکەترەوە.  قەوارەیەکی  بخرێتە  نابێ  و 
دەڵێن نابێ بە ناوی ژینا بانگ بکرێ، جلی 
زمــانــی غەیری  بــە  و  بــەر  بکرێتە  کـــوردی 
فارسی باسی لەسەر بکرێ. دەڵێن دەبێ دە 
ئاڵای شێروخورشیدنیشانەوە بپێچرێ و بە 

دروشمی »خودا، شا، مەیهەن« یادی بکرێ. 
ئەو فاشیستانە هێندە داخلەدڵن کە تەنانەت 
شەقامەشیان  ســەر  هاتنە  ئــەوەنــدە  منەتی 
ــەڵ کــۆمــاری ئیسلامی بە  بۆ دژایــەتــی دەگ
ــادا دەکـــەن و دەڵێن  ــن بــنــەمــاڵــەی ژی ســەر 
ناڕەزاییمان  ئێرانی  کچێکی  خاتری  بە  ئێمە 
دەربڕی، نەک کچێکی »تەجزیەتەڵەب«. ئەو 
فاشیستانە هەر لە ئێستاوە خەت و نیشان 
بۆ کورد دەکێشن و هەڕەشەی ئەوە دەکەن 
مافخوازییەکی  هیچ  جێگای  داهاتوو  ئێرانی 

نەتەوەیی تێدا نییە.
نــمــوونــەی ژیـــان و مــەرگــی ژیــنــا و ئەو 
بنەماڵەکەی  مەرگیشی  دوای  ئــازارانــەی 
پێمان  دەیــکــێــشــن،  کــوردســتــان  خەڵکی  و 
ڕادەیەکە.  چ  هەتا  کوردبوون  ئازاری  دەڵێ 
پاکتاوی  کە هەستی  لە کۆمەڵگەیەکدا  ژیان 
مــەزهــەبــی، نــەتــەوەیــی، زمــانــی، جینسی و 
دەو  کورد  مەرگەساتە.  تێدایە،  دیکەی  هی 
بــۆ خــۆڕزگــارکــردن  مــەرگــەســاتــەدا دەژی. 
لەو مەرگەساتە، جگە لە درێژەی خەباتێکی 
دیکەمان  ڕێگایەکی  مانادار  و  یەکگرتوانە 
نییە. بۆ ئەوەی هیچی دیکە ژیناکانمان بێناز 
پێ  بێحورمەتییان  بنەماڵەکانیان  و  نەمرن 
دەنگی  بێینەوە.  وەخۆ  لەسەرمانە  نەکرێ، 
بن  لە  ئێرانی  مەزنیخوازیی  فاشیزمی  پێی 

گوێمانە.

هەیاس کاردۆ

... بەڵکوو بەردەوام بۆ قەیرانخوڵقێنی بووە. ڕێژیمی ئێران لە ماوەی ئەو حەوت مانگەدا ئاگری شەڕێکی ماڵوێرانکەری هەڵگیرساندووە 
و شەڕی بە وڵاتانی ناوچەکە فرۆشتووە؛ ئەگەر دانبەخۆداگرتنی وڵاتانی دراوسێ نەبووایە شەڕەکە زۆر لەمە پتر تەشەنەی دەسەند. 
کردەوەکانی ڕێژیم سەلمێنەری ئەو ڕاستییەن کە تاران هەرگیز دراوسێی بەهێز و سەربەخۆی ناوێت، بەڵکوو دراوسێی لاواز و بێئیرادەی 

دەوێت تا خۆی ببێتە باڵادەست و کوێخای ناوچەکە.
ناوبراو دەڵێت: »پرسی فەلەستین لە ناوچەکەدا دەبێت لە ڕێگەی خەڵک و وڵاتانی ناوچەکە چارەسەری بۆ بدۆزرێتەوە، ئەو کات 
ئاسایش دێتە ئاراوە«. پزشکیان لێرەشدا خۆی لە نەزانی دەدات؛ دەنا چۆن دەکرێت باس لە ئاشتی بکرێت لە کاتێکدا دەیان ساڵە نکۆڵی 
لە مافە ڕەواکانی گەلی کورد لە ڕۆژهەڵاتی نێوەڕاستدا دەکرێت؟! هەتا پرسی کورد و سەرجەم پرسە سیاسی، نەتەوەیی و یاساییەکان 
بە شێوەیەکی دادپەروەرانە چارەسەر نەکرێن و دێموکراسی باڵ بەسەر ناوچەکەدا نەکێشێت، ئاسایش جێگیر نابێت؛ ئەمەش بە مانەوەی 

کۆماری ئیسلامیی ئێران هەرگیز وەدی نایەت.
پزشکیان بە درێژایی قسەکانی ڕۆڵی قوربانیی گێڕا و شەڕەنگێزییەکانی بە مافی بەرگریکردن لە خۆ لەقەڵەم دا؛ بانگەشەی دادپەروەری، 
ئاسایش و خۆشگوزەرانیی لە ڕێگەی دیالۆگەوە دەکرد و ڕەخنەی لە سیاسەتی دووفاقەی نێودەوڵەتی دەگرت. لە کاتێکدا چەواشەکاری، 
درۆ و بێئەخلاقیی سیاسی، جەوهەری سەرەکیی مانەوەی ئەو ڕێژیمەن. بە کورتی، پزشکیان پەنای بۆ هەموو تەڵەکەیەکی سیاسی برد 

تا دەرچەیەک بۆ دەربازکردنی ڕێژیم لە قەیرانی داڕمان بدۆزێتەوە.
بەڕێز پزشکیان!

هەموو ئەو دادپەروەری و گفتوگۆیەی تۆ ئەمڕۆ بۆ پاراستنی ڕێژیمەکەت هانای بۆ دەبەیت، زیاتر لە ٤٧ ساڵە گەلی کورد لە ئێراندا 
بە ئیرادەیەکی پۆڵایینەوە خەباتی بۆ دەکات. دیالۆگ و گفتوگۆ بۆ چارەسەری بابەتە سیاسی و یاساییەکان، هەمیشە ڕێگەی ڕەوای 
هێزە سیاسییەکانی ڕۆژهەڵاتی کوردستان بووە کە بەداخەوە تاران گوێی لێ نەگرت؛ بەڵکوو وەڵامی دەستی ئاشتیخوازیی گەلی کورد 
بە فەرمانی جیهادی خومەینی، هێرشی سەربازی بۆ سەر شار و گوندەکانی کوردستان و تێرۆرکردنی سەرکردە و تێکۆشەرانی کورد 

درایەوە.
لە کۆتاییدا بە بڕوای من، پزشکیان لەو سەفەرەدا هیچی نوێی پێ نەبوو بۆ خستنەڕوو و کەم کەسیش هەبوون وتەکانی بە جدی 

وەربگرن؛ بۆیە لەم گەشتەدا بە تەواوی دەستبەتاڵ و بێدەستکەوت گەڕایەوە.

لە پەراوێزی قسەکانی مەسعوود پزشکیان لە ٨١مین کۆڕی گشتیی نەتەوە یەکگرتووەکاندا

درێژەی بابەتی:

وشەکان  سیاسییەکاندا،  ململانێ  لــە 
ــامــرازێــک نــیــن بــۆ وەســفــکــردن،  تــەنــیــا ئ
بەڵکوو لە زۆر حاڵەتدا، خۆیان گۆڕەپانی 
تەنیا  ســیــاســی  خــەبــاتــی  مــلــملانــێــکــانــن. 
بۆ  ململانێیە  نییە،  دەســـەڵات  ململانێی 
پــێــنــاســەکــردنــی چــەمــکــەکــانــیــش. هــەمــوو 
دەدات  هـــەوڵ  ســیــاســی  پــێــکــهــاتــەیــەکــی 
گشتی،  و  یاسایی  و  فەرمی  زمانی  بە 
ــات؛ بۆیە  ــک شــرۆڤــەی واقــیــعــی خـــۆی ب
تێرمینۆلۆژیی سیاسی بەشێکە لە ژێرخانی 
لە  وشــیــاری  سیاسی.  خەباتی  فیکریی 
بابەتی  بە  نابێت  سیاسی  تێرمینۆلۆژیی 
هەژمار  وێژەییدا  زانستی  لە  دیکۆراتی 
دانوستانە  و  ناکۆکی  دیالۆگ،  لە  بکرێت. 
داڕشتنی  هەڵبژاردنەکان،  سیاسییەکان، 
و  ئینتقالییەکان  ڕێککەوتنە  دەســتــوور، 
مــەدەنــیــیــەکــانــدا،  و  سیاسی  گرێبەستە 
وشەکان کۆمەڵێک ماف و پابەندبوون و 
دەتوانێت  دەسەڵات هەڵدەگرن. وشەیەک 
ئاستی  بۆ  بکات  داواکارییەک سنووردار 
ــەوە بۆ  ــات ــک ــان بــــەرزی ب ــاک یـ ــی تـ ــاف م
ئاماژە  دەتوانێت  بەکۆمەڵ،  مافی  ئاستی 
بکات،  سیاسی  یان  ئیداری  پرسێکی  بە 
ــێــت کــۆمــەڵــگــەیــەک بە  ــوان هــەروەهــا دەت
یان  هــاووڵاتــی  کۆمەڵێک  وەک  سادەیی 
و  کە شوناس  بەکۆمەڵ  یەکەیەکی  وەک 
داواکاریی سیاسیی هەبێت، پێناسە بکات.
ــەکــێــک لـــە پــێــشــمــەرجــەکــانــی  بــۆیــە ی
دیالۆگێکی جیدی سەبارەت بە داهاتووی 
نەتەوەکان لە ئێراندا، نەهێشتنی جیاوازیی 
چــەمــکــەکــان نــیــیــە، بــەڵــکــوو دیـــالـــۆگ و 
شەفافییەتە. دیالۆگێک کە تێیدا لایەنەکان 
چەمکەکانی  کە  تێبگەن  لــەوە  وردی  بە 
کەمینەی  قەوم،  کۆمەڵگە،  نەتەوە،  وەک 
ئایینی، مافی چارەی خۆنووسین، خەلق، 
ــک، خــۆبــەڕێــوەبــەری، فــیــدراڵــیــزم،  خــەڵ
ــەت، یــەکــپــارچــەیــی خــاکــی،  ــی ــەزی ــەرک لام
سەربەخۆیی، جیابوونەوە، هاووڵاتیبوون 
و هتد هەریەکەیان پاشخانێکی مێژوویی 
ــاســایــی و  ــی ی ــی ــارگــران دیـــاریـــکـــراو و ب
کاتێک  هــەیــە.  ســیــاســیــیــان  ــێــکــەوتــەی  ل
ــەم چەمکانە  ئ کــە  تــێــدەگــەن  لایــەنــەکــان 
ــەوە زۆر  ــ ــەری ئ ــەگـ مــانــایــان چــیــیــە، ئـ
و  ڕوون  ڕێککەوتنی  بگەنە  کە  زیــاتــرە 
وەهــادا  چوارچێوەیەکی  لە  پێوانەکراو. 
شەڕ لەسەر وشەکان یاری نییە بە وشە، 
پێناسەکردنی  شەڕی  لە  بەشێکە  بەڵکوو 
سیستەمی سیاسیی داهاتوو. هەڵبژاردنی 
دەتوانێت  تر  وشەیەکی  لەبری  وشەیەک 
مەودای یاسایی و سیاسیی داواکارییەک 
فراوانتر یان سنووردار بکات. ئەم پرسە 
هێندە  دوو  فرەنەتەوەکاندا  کۆمەڵگە  لە 
کە  کۆمەڵگەیانەی  لەو  بەتایبەتی  گرنگە، 
ناوەندی  حکوومەتی  نێوان  لە  ناکۆکی 
ــەوە ســتــەمــلــێــکــراوەکــانــدا لــەســەر  ــەت و ن
ئــابــووری  و  سیاسی  مــافــە  و  شــونــاس 
بێگومان  ــە.  ــەی ه کــولــتــووریــیــەکــانــدا  و 
سیاسی  زاراوەی  لە  ورد  تێگەیشتنێکی 
بۆ هەر تاکێک و بزووتنەوەیەکی سیاسی 
ــەک کـــە هــەوڵــی  ــگــەی و هـــەمـــوو کــۆمــەڵ
پــێــنــاســەکــردنــی مــافــی بــەکــۆمــەڵ بـــدات، 
لە  یەکێک  هــەیــە.  بــنــەڕەتــی  گرنگییەکی 
ئەوەیە  سیاسی  دیالۆگی  باوەکانی  هەڵە 
بزانین؛  بێکەڵک  و  بــەتــاڵ  وشــەکــان  کــە 
بەرگریی  هەرگیز  هەڵسەنگاندنێک  وەها 
لە  سیاسییەکان  چــەمــکــە  نــاکــرێــت.  ــێ  ل
و  دامەزراوەکان  و  مێژوو  چوارچێوەی 
دەگــرن  خۆ  دەســەڵاتــدا  پەیوەندییەکانی 
چوارچێوەیەدا  لــەم  ئەوانیش  مــانــای  و 

سیاسەت بە وشەکانەوە دەست پێ دەکات
تەنیا  ســیــاســی  مــلــملانــێــی  ــت.  ــ ــۆڕێ ــ دەگ
نییە،  ــەڵات  دەسـ خاوەندارێتیی  لــەســەر 
ــکــوو لـــەســـەر ئـــەوەیـــە کـــە کـــێ لە  بــەڵ
دەســەڵات  »سوبژێکت«ی  بە  بنەڕەتدا 
سیاسەتە.  »ئەکتەر«ی  کێ  و  دادەنرێت 
فارسیدا  سیاسەتی  ئەدەبیاتی  لە  کاتێک 
»قەوم/ئیتنیک/کۆمەڵگە«  دەســتــەواژەی 
فەرهەنگی،  مــافــی  ــر  زۆرتـ دێـــت،  بــەکــار 
مــەدەنــی و هــاووڵاتــیــبــوون دەگــرێــتــەوە؛ 
بە »نەتەوە«  کاتێک هەمان خەڵک  بەڵام 
نوێنەرایەتیی  وەک  پرسەکانی  دادەنرێت، 
خــۆبــەڕێــوەبــەری  ــەکــۆمــەڵ،  ب سیاسیی 
و  جێگە  خۆنووسین،  چـــارەی  مافی  یــا 
پێگەیان لە بەشداریی حوکمڕانیدا گرنگتر 
دەبن. بێگومان ئەم پەیوەندییە میکانیکی و 
یەکسانە لە هەموو سیستمە یاساییەکاندا 
مافێکی  تەنیا وشەیەک  بە  و  نییە  بوونی 
زمانی  بەڵام  ناکات؛  دروست  دیاریکراو 
یاسایی و سیاسی دەتوانێت بە شێوەیەکی 
زۆر، کاریگەریی بخاتە سەر بازنەی ئەو 
و  بورووژێندرێن  دەکرێت  کە  پرسانەی 

دانوستانیان بۆ بکرێت.

زمانی سیاسی، ئامرازی دەسەڵاتە
سوپا،  پــەرلــەمــان،  لە  تەنیا  دەســـەڵات 
ــابــووریــدا  ــەوارەی ئ ــ حــکــوومــەت یـــان قـ
زمانیش  بــە  بەڵکوو  ناکرێت،  جێبەجێ 
توانای  گوتارێک  کاتێک  دەبێت.  جێبەجێ 
ــی  ــاڵادەســت ــێــنــاســەی ب دامـــەزرانـــدنـــی پ
چەمکێکی هەبێت، لە ڕاستیدا پشکێکی لە 
دەسەڵاتی سیاسیدا هەیە. بۆ نموونە ئەگەر 
ناکۆکییەکی سیاسی هەر لە سەرەتاوە لە 
بکرێت،  پێناسە  کەمینە«  »پرسی  ڕووی 
بێت  ئــەوە  لەوانەیە  سەرەکی  پرسیاری 
کە چۆن مافە کولتووری و مەدەنییەکانی 
ئەگەر  بەڵام  بکرێت؟  دەستەبەر  کەمینە 
»مەسەلەی  ڕووی  لــە  ناکۆکی  هــەمــان 
نەتەوەیەکی بێدەوڵەت« یان »نەتەوەگەلی 
پێناسە  دەســەڵات«دا  نێو  ستەملێکراوی 
بکرێت، پرسیارەکان سەبارەت بە پێگەی 
ســیــاســیــی ئـــەو نــەتــەوەیــە، بــەشــداریــی 
بەکۆمەڵ، خۆبەڕێوەبەری و مافی چارەی 
گفتوگۆوە.  نێو  دەچــنــە  خۆنووسینیش 
تێبگەین  مانایە  بەو  ئەم جیاوازییە  نابێت 
دیاریکراو  زاراوەیــەکــی  هەرکەسێک  کە 
هەقیقەتیشی  و  ڕاســتــی  بهێنێت،  بــەکــار 
ئەوەیە  جــەوهــەری  خاڵی  بەڵکوو  ــە،  لای
ــێـــوەی چــەمــک« لــە هــەر  ــوارچـ کــە »چـ
دەمــەقــاڵــەیــەکــدا دیـــاری دەکـــات کــە کام 
پرسیار بە ڕەوا دادەنرێت و دەتوانرێت لە 
لەبەر  هەر  بورووژێنرێت.  یەکەمدا  پلەی 
ئەم هۆکارەش دەتوانین باس لە جۆرێک 
ناوهێنان  لە »ناونانی سیاسەت« بکەین. 
هەمیشە  وشــەکــان  کــە  نییە  مانایە  بــەو 
ــت دەکــــەن، بــەڵــکــوو بــەو  ــع دروســ ــی واق
ناسینەوەی  لە  هەیە  ڕۆڵیان  کە  مانایەیە 
یەکەی سیاسی و خاوەن ماف و بابەتی 
و  کاتی  چــارەســەرە  مــەودای  و  ناکۆکی 
ڕاگوزەرەکان کە بێگومان بە ئەنقەست لە 
ئەدەبیاتی  و  ئێران  سیاسەتی  گۆڕەپانی 

سیاسیی فارسیدا بەلاڕێدا براوە.
ــۆلـــۆژی بــە  ــنـ ــیـ ــرمـ ــێـ دەتــــوانــــرێــــت تـ
زاراوەی  و  چــەمــک  ــە  ل »سیستەمێک 
بکرێت.  هەژمار  بوارێکدا«  لە  تایبەتمەند 
بــۆیــە تــێــگــەیــشــتــن لـــە تــێــرمــیــنــۆلــۆژیــی 
چەند  مانای  لەبیرکردنی  تەنیا  سیاسی 
لە  تێگەیشتنە  بەڵکوو  نییە،  وشــەیــەک 
مێژووی  و  چەمکەکان  نێوان  پەیوەندیی 
بــەکــارهــێــنــانــیــان لە  دروســتــبــوونــیــان و 
و  یــاســایــیــەکــان  و  سیاسی  ــەزراوە  ــ دامـ
دەرئەنجامەکانی هەریەکەیان. بۆ نموونە 
لامەرکەزییەت وەک خۆبەڕێوەبردن نییە. 
گواستنەوەی  تەنیا  ڕەنگە  لامەرکەزییەت 
ئیدارییەکان بێت لە  لە دەسەڵاتە  بەشێک 
لە ئێستادا  پارێزگاکان، کە  ناوەندەوە بۆ 
ڕێژیمی  ئیدارییەکانی  دابەشکردنە  لــە 
خۆبەڕێوەبەری  کاتێکدا  لە  هەیە،  ئێراندا 
/ ئۆتۆنۆمی بەزۆری ئاماژەیە بۆ بوونی 
یەکەیەکی سیاسی کە دەسەڵاتی گەرەنتی 
و تا ڕادەیەک سەقامگیری هەبێت. یەکێک 
ئەدەبیاتی  لە  کە  گرنگانەی  چەمکە  لەو 
ســتــەمــلــێــکــراوەکــانــدا  نــەتــەوە  سیاسیی 

ــارەی  ــافـــی چــ ــاتـــووەتـــە ئـــــــاراوە، »مـ هـ
یاسای  لە  چەمکە  ئــەم  خۆنووسین«ە. 
دیاریکراوی  جێگەیەکی  نێودەوڵەتیشدا 
پەیماننامەی  یەکەمی  مــادەی  لە  هەیە. 
نێودەوڵەتیی مافە مەدەنی و سیاسییەکاندا 
ــەوەکــان مافی  ــەت ــووە کــە هــەمــوو ن ــات ه
بەهۆی  و  هەیە  خۆنووسینیان  چــارەی 
ــن پێگەی  ــوان ــەم مــافــەوە ئــازادانــە دەت ئ
ــکـــەن و  ــی خـــۆیـــان دیــــــاری بـ ــاســی ســی
بەدواداچوون بۆ گەشەسەندنی ئابووری 
و کۆمەڵایەتی و کولتووریی خۆیان بکەن. 
هاوواتای  چەمکە  ئەم  نییە  مــەرج  بــەڵام 
کە  فۆرمەی  ئەو  بێت.  »سەربەخۆیی« 
ناکۆکیی  بابەتی  دەتوانێت  دێــت،  بــەدی 
ئەدەبیاتی  لە  و  بێت  سیاسی  و  یاسایی 
و  سیاسی  بەشداریی  لە  بەراوردکاریدا 
تا  بکات  پێ  دەســت  خۆبەڕێوەبەرییەوە 
و جۆرەکانی  فیدراڵی  ڕێکخستنی  دەگاتە 
تری ڕێکخستنی دەسەڵات. کردنی »مافی 
هاوواتایەکی  بە  خۆنووسین«  چــارەی 
بازنەی  »جیاخوازی«  بۆ  یــەکلاکــەرەوە 
ــووردار دەکـــات،  ــنـ مــانــاســازیــیــەکــەی سـ
هاوواتایەکی  بە  کردنی  چۆن  هــەروەک 
ــۆ »ســـەربـــەخـــۆیـــی«  یـــــەکلاکـــــەرەوە بـ
دیکە  ئەگەرییەکانی  مۆدێلە  و  تێگەیشتن 
بەدەر دەکات و شیکاریی زانستی دەبێت 

ئەم جیاوازییانە بپارێزێت.

ڕوونکردنەوەیەک دەربارەی »ملت«ی 
فارسی

قەوم/ نەتەوە و  بابەتە دەربارەی  ئەم 
ئەدەبیاتی  لە  ڕاستە.  ئیتنیک/کۆمەڵگەش 
هەڵە  بــە   Nation ــدا  ــران ــێ ئ ســیــاســیــی 
کاتێکدا  لــە  بــە »مــلــت« وەرگـــێـــڕدراوە، 
بە  عەرەبییە  )میللەت( وشەیەکی  »ملت« 
هیچ  و  میتۆد  و  شێواز  و  ئایین  ــای  وات
ڕەگەزی  چەمکێکی  و  نــەژادی  مانایەکی 
عەرەبیدا  ئەدەبیاتی  لە  ناگرێت.  لەخۆ 
 Nation واتـــای  بــە  »قــوم/شــعــب/امــة« 
 ١٧ میللەت  وشـــەی  قــورئــانــدا  لــە  دێـــت. 
جار بەکارهاتووە و هەموویان بە مانای 
لە  وەک  دێــت،  پێغەمبەران«  »ڕێــگــەی 
سوورەتی بەقەرە ئایەتی ١٣٥دا هاتووە: 
تهتدوا  نصارى  أو  هــودا  كونوا  »وقالوا 
من  كــان  ومــا  حنيفا  إبراهيم  ملة  بل  قل 
ــی کەهف  الــمــشــركــيــن«، یــا لــە ســوورەت
يظهروا  إن  »إنهم  هاتووە:  ٢٠دا  ئایەتی 
ملتهم  في  يعيدوكم  أو  يرجموكم  عليكم 

»ئــەگــەر  ــە:  واتـ أبـــدا«،  إذا  تفلحوا  ــن  ول
بەدەستبهێنن،  بــەســەرتــدا  ــاڵا  ب دەســتــی 
ــت دەکــــــەن یــــان بـــە زۆر  ــ ــاران ــ ــەردب ــ ب
دواتــر  ئایینەکەیانەوە،  نێو  دەتــخــەنــەوە 
تەنانەت  نابیت«.  سەرکەوتوو  هەرگیز 
ــای  وات بــە  ملت  فارسیشدا  شیعری  لــە 
باده  ساقیا  نموونە:  بۆ  هــاتــووە،  ئایین 
صبوح بیار/ دانه دام هر فتوح بیار. قبله 
بیار،  نصوح  توبه  آفت  بده/  مسیح  ملت 
»انوری«. هر چه گیرد علتی علت شود/ 
کفر گیرد کاملی ملت شود، »مولانا جلال 
الدین بلخی«. جنگ هفتاد و دو ملت همه 
را عذر بنه / که ندیدند حقیقت ره افسانه 

زدند، »حافظ«.
ــی  ــ ــەردەم ــە ســ ــ ــت« ل ــ ــل ــ چـــەمـــکـــی »م
مـــەشـــرووتـــیـــیـــەتـــەوە ســێــبــەری خــۆی 
ئــەدەبــیــاتــی سیاسی  خــســتــووەتــە ســەر 
ــای  ــ فـــارســـی و لـــە ســـەردەمـــی ڕەزاشـ
»یەک  فەرەنسی  مۆدێلی  بە  پەهلەویدا 
 »Nation-State دەوڵەت، یەک نەتەوە
بنەمای  ــەســەر  ل کــە  کـــرایـــەوە،  پێناسە 
مێژووی  فارسی،  زمانی  »شیعەگەرایی، 
یەکگرتوو، و پێکهاتەی سیاسیی ناوەندی« 
داڕێژراوە و ساڵانێکە چەمکی باڵادەستی 
بەڵام  ئێراندا.  لە  فەرمییە  ناسیۆنالیزمی 
ئەم »هەڵە باوە« لە ڕاستیدا مانای چییە؟ 
زمان  کە  مــرۆڤ  کۆمەڵێک  واتــە  نەتەوە 
هاوبەش  خاکی  و  کولتوور  و  مێژوو  و 
واتە  بەکۆمەڵیان هەیە.  و یەک شوناسی 
ئێراندا کورد، فارس، تورکی ئازەری،  لە 
نەتەوەی  بەلووچ و هتد  عەرەب، گیلەک، 
ئێراندا  ئێستایەی  وڵاتە  لەم  کە  جیاوازن 
دەژین. وەرگێڕانی سەردەمی مەشرووتە 
کە بە فەرمی هەندێک چەمکیان لە زمان و 
ئەدەبیاتی سیاسی و یاسایی فەرەنسییەوە 
وەرگێڕاوە بۆ سەر زمانی فارسی، لە زۆر 
حاڵەتی دیکەشدا گرنگییەکی ئەوتۆیان بە 
نەداوە  چەمکەکان  دروستی  وەرگێڕانی 
و  تاک  هەر  وایە  بەردەنگ  ئێستا لای  و 
گەلێک کە خۆیان بە نەتەوە ناو دەبەن، بە 
دەکرێن  تەماشا  دەوڵەت-نەتەوە  تیۆری 
ئەگەر  هەڵەیە.  تـــەواوی  بە  ئەمەش  کە 
نەتەوە  ئەندامی  وڵاتانی  لیستی  سەیری 
یەکگرتووەکان بکەین، لە جیهاندا چەندین 
وڵاتی فرەنەتەوەیی هەن. ناوەندگەراکانی 
وەک  چەمکەکانی  داوە  هەوڵیان  ئێران 
ئیتنیک، قەوم، مللییەت، خەلق و کۆمەڵگە 
بــخــەنــە نــێــو مــلــملانــێــی ســیــاســیــیــەوە و 

بیسەپێنن بەسەر نەتەوە ژێردەستەکاندا؛ 
ناسنامەی  چەمکانە  لــەو  هیچکام  بــەڵام 
کۆمەڵایەتی  سیاسی،  مافە  بە  گەیشتن 
و  نییە  »نەتەوە«یان  ئابوورییەکانی  و 
و  مــەدەنــی  مافە  بەڕێوەبردنی  لە  تەنیا 

کولتوورییەکاندا سنووردارن.
ــارە، لـــە هــەر  ــۆکـ ــەم هـ ــەر لـــەبـــەر ئـ هـ
یان  دەســتــوور،  سیاسی،  گرێبەستێکی 
ــاوازی  جــی ڕاگــــــوزەردا،  ڕێککەوتنێکی 
ــەکــۆمــەڵ، مافی  ب تـــاک و  مــافــی  ــوان  ــێ ن
نــەتــەوەیــی  ــوون و مـــافـــی  ــبـ ــیـ ــاووڵاتـ هـ
هەرە  ئەرکە  لە  یەکێک  و  گرنگە؛  زۆر 
گرنگەکانی ڕۆشنبیری و ڕوونکردنەوەی 
ــەوەی  ــ ــێــش ئ چــەمــکــە ســیــاســیــیــەکــان پ
»بە  کە  پرسیارکردنە  بداتەوە،  وەڵامێک 
چ وشەیەک مەسەلەکە پێناسە دەکەین؟« 
ناکۆکییە سیاسییەکان  لە  چونکە زۆرێک 
کە  ســەرهــەڵــدەدەن  لـــەوەوە  ڕاستیدا  لە 
ناکەن  دیـــاردە  یــەک  لە  بــاس  لایەنەکان 
جیاواز  چەمکی  سیستەمی  دوو  بەڵکو 
هاووڵاتیبوونی  »مــافــی  بــەکــاردەهــێــنــن. 
»مافی  یان  پەراوێزخراوەکان«  پارێزگا 
لێرەدایە  چەوساوە«؟  گەلانی  نەتەوەیی 
سیاسی  تێرمینۆلۆژی  لە  تێگەیشتن  کە 
ــی دیــکــەی  ــەلان ــۆ گـــوتـــاری کـــورد و گ ب
غــەیــریــفــارس لــە ئــێــرانــدا گــرنــگ دەبــێــت. 
کۆمەڵگایەک کە نەتوانێت جیاوازی دابنێت 
لە  پێشوودا، ڕەنگە  نێوان چەمکەکانی  لە 
داواکارییەک  سیاسییەکاندا  دانوستانە 
چەمکییەوە  ڕووی  لە  کە  بورووژێنێت 
ئەنجامدا  لــە  و  هەبێت  تــێــدا  دووفــاقــی 
لێکدانەوەی دژبەیەکی هەبێت. بۆ  توانای 
نەتەوە ستەملێکراوەکان، تەسلیمبوون بە 
تێرمینۆلۆژی ناوەندگەراکان سەرەتایەکە 
چونکە  حوکمڕانیدا؛  لە  شکستهێنان  بۆ 
پێش  بدۆڕێنێت،  ــان  زم شــەڕی  ئـــەوەی 
دەســتــپــێــکــردنــی گــفــتــوگــۆ، یــاریــیــەکــەی 
سیاسەتدا  جیهانی  لــە  و  دۆڕانـــــدووە، 
هەرکەسێک  هێز،  هاوسەنگیی  لە  بێجگە 
ــاو بــۆ وشــەکــان دیـــاری بــکــات، سبەی  ن

ئەویش یاساکان دەنووسێت.

***

ئازاد مستۆفی

لە ململانێ سیاسییەکاندا، وشەکان تەنیا ئامرازێک نین بۆ وەسفکردن، بەڵکوو 
نییە،  دەسەڵات  ململانێی  تەنیا  سیاسی  خەباتی  ململانێکانن.  گۆڕەپانی  خۆیان 
ململانێیە بۆ پێناسەکردنی چەمکەکانیش. شەڕ لەسەر وشەکان یاری نییە بە وشە، 
بەڵکوو بەشێکە لە شەڕی داڕشتنی سیستەمی سیاسیی داهاتوو؛ هەڵبژاردنی وشەیەک 
لەبری وشەیەکی تر، دەتوانێت مەودای یاسایی و سیاسیی داواکاریی نەتەوەیەک 

فراوانتر یان بەرتەسک بکاتەوە.

پێویستییەکی  دڵــبــەنــدی،  یــا  دڵپێوەبوون 
هەبوونی  بــە  ــرۆڤ  مـ عاتفییە.  و  ــی  ــ ڕەوان
کۆمەڵگە،  لەلایەن  دەکــا  هەست  ســۆزە،  ئەو 
خێزان و دەوروبەرەوە وەرگیراوە و بووەتە 
ئەندامێکی بەنرخ. بابەتێکە پتر لە ئاشنابوون 
و  قبووڵکردن  ــەر، چونکە  دەوروب ناسینی  و 
بەرەبەرە  و  لەگەڵدایە  لەیەکتێگەیشتنیشی 
پێگەی  و  جێگە  کەسەکە  دەکــا  خــۆش  ڕێگە 
خۆی بدۆزێتەوە و هەست بە ئاسایش بکات 
بۆ  هەبێ  لــەبــەردەمــدا  لــەبــاری  کەشێکی  و 
ناسین و دروستکردنی پەیوەندیی قووڵتر و 
بە واتایەک،  لەگەڵ خەڵکانی دیکە.  مانادارتر 
ئیدی لە گۆشەگیری و تەنیایی و لەدەستدانی 
ــەدوا  ــەوەب ل و  دەر  بێتە  متمانەبەخۆبوون 
هــاوبــەشــەکــان  ــە  ــی ــدی ــەرژەوەن ب بــە  گرینگی 
کەسان  لەگەڵ  چالاکانەی  بەشداریی  و  بدا 
و کــۆمــەڵــگــەی هــەڵــســووڕ و کـــارا هــەبــێ و 
دوور  خــۆی  لــە  نەرێنییەکان  بــیــرکــردنــەوە 

بخاتەوە.
ــە ســەرەتــای  ل ــرۆڤ  یــەکــەم ژینگە کــە مـ
خووی  دڵبەندێک  وەکوو  ژیانیدا  دەستپێکی 
پێوە دەگرێ، هەناوی دایکیەتی. دواتریش کە 
لە دایک دەبێ، باوەشی هەمان ئەو دایکەیە. 
بە  دەکا  هەست  قۆناخدا  هــەردوو  لە  کۆرپە 
هەبوونی ئەو نیشتمانە بچووکە، دەتوانێ بژی 
و وەکوو خۆی نرخێکی هەبێ و هەست بە 
ئارامی و ئاسایش بکا. ئەو هەستەی دڵبەندی 
ــە چــوارچــێــوەیــەکــی  ــە ســـەرەتـــادا ل ــگــە ل ڕەن
تێپەڕبوونی زەمەن  بەرتەسکدا بێ، بەڵام بە 
پانتایی  ــی،  ڕووحـ و  جەستەیی  گــەشــەی  و 
بەربەرینتر  دڵپێوەبوونیش  و  بیرکردنەوە 
دەبێ. لەخۆڕا نییە کە یەک لە زاناکان دەڵێ: 
یەکەمین نیشتمانی مرۆڤ باوەشی دایکیەتی 
فێر دەبــێ دواتــر  مــرۆڤ  لەوێشەوە  هــەر  و 
نیشتمانی پان و بەرینتر وەکوو دایک سەیر 

بکا.
و  ئەدەبیات  بە  چاوخشاندنێک  کورتە  بە 
کە  دەبینین  جیهاندا،  زمانەکانی  و  کولتوور 
لە زۆربەیاندا دایک و نیشتمان دوو چەمکی 
تەواو لێکگرێدراون. ئەوەش لەبەر ئەوەیە کە 
سەرچاوەی  و  ئاخێزگە  چەمکەکە  هــەردوو 
بێمەرجن  خۆشەویستیی  و  ژیان  ئەمنییەت، 
بۆ مرۆڤ. لە زۆربەی زمانەکاندا وێژەگەلی 
و  دایـــک  نیشتمانی  دایــکــی،  ــی  ــان زم وەک 
ئەگەر  و  دەخوێنینەوە  نیشتمان  بــاوەشــی 
ــا فارسیش  ی ــی  ــەرەب ــوو »وطــــن«ی ع ــ وەک
بنووسرێ، دیسان بەراورد کراوە بە دایکێک 
کە منداڵەکان لە هەناوی ئەودا لەدایکبوونە و 

هەر ئەویش پەروەردەی کردوون.
یا  ــک  دایـ نیشتمانی  نیشتمان،  چــەمــکــی 
ــاری  ــە ب ــەن ل ــ ــا وەت ــی ی ــک ســەرزەمــیــنــی دای
دەگەڕێتەوە  نووسراو  وەکــوو  مێژووییەوە 
ئینگلیزیی  فەرهەنگی  لە  ــازدە.  پ ســەدەی  بۆ 
فەڕەنسەوییەکان  کە  هاتووە  ئۆکسفۆرددا 
»مەوتەنی  زایینی  ١٤٨٣ی  ساڵی  یەکەمجار 
ــان دەکـــار  ــ ــک«ی ــ دایــــک یـــا نــیــشــتــمــانــی دای
ــاس  ــەو فـــەرهـــەنـــگـــەدا ب ــ ــەر ل ــ کـــــــردووە. ه
ســـەدەی  سکاتلەندییەکانیش  کــە  ــرێ  ــ دەک
»من  گوتوویانە:  نووسراوێکدا  لە  شــازدە 
چــیــتــر تــەحــەمــمــولــی تـــۆ نـــاکـــەم وەخــتــێــک 
دایــک  نیشتمانی  یاساکانی  بــەپــێــچــەوانــەی 
دەکەیت«.  بێگانە  شازادەیەکی  بە  خزمەت 
سکاتلەندییەکان،  و  فــەڕەنــســەوی  لــە  جیا 
یوونانییەکانیش بەردەوام لە نووسینەکانیاندا 
هەڵبەت  ــووە.  ــرت وەرگ وێــژانــە  لــەو  کەڵکیان 
کۆنەکانی  دەقــە  خــوێــنــدنــەوەی  بــە  ئینسان 
ــریـــش، پــتــر تێ  یــوونــانــی و مــێــژووی دواتـ
ئـــەو چەمکانە  ــەشــەی  گ ــی  ــ ــە ڕەوت ک دەگـــا 
یوونانییەکانی  دەزانــیــن  وەک  بــووە.  چــۆن 
وڵاتێکی  خــاوەن  چەندخودایی،  ســەردەمــی 
ــیــدەی ســیــاســی و  یــەکــپــارچــە نــەبــوونــە و ئ
نەبووە  باو  هێلێنیسم(  )ئێلێنیسم/  فەرهەنگی 
ــە شــێــوەی  ــەوان ب ــ و دەســەڵاتــداریــیــەتــیــی ئ
هەر  نێوەدا  لەو  چــووە.  بەڕێوە  دەوڵەتشار 
فەرمانڕەوایی خۆی  پاشا و  شارێک خاوەن 
و  تەبا  کۆمەڵە شارێکی  دواجاریش  و  بووە 

عەلی فەتحی

بۆ  دامــەزرانــدووە،  بەرەیەکیان  پێکەوە  ڕەبــا 
لاکێدێمۆنییەکان  یا  ئاتێنییەکان  بــەرەی  وێنە 
وڵاتێکی  نەبوونی  ســەرەڕای  )سپارتییەکان(. 
ــک،  ــی هـــەر شــارێ ــووان ــشــت ــی ــارچــە، دان ــپ ــەک ی
مەوتەنی  ســەیــری  نیشتمانپەروەرێک  وەک 
ئــەرکــدار  بــە  خــۆی  و  ــردووە  کـ لەدایکبوونی 
زێــدەکــەیــدا  بــەرژەوەنــدیــی  پێناو  لــە  ــوە  ــی زان
لە  جــیــا  ــەت،  ــان ــەن ت بــیــپــارێــزێ.  و  تێبکۆشێ 
بەسەر  یوونانییەکان  مــرۆڤــە  دابــەشــبــوونــی 
دەوڵەتشارەکاندا، خوداکانیشیان دابەش بوونە. 
و  ئاتێنی  پارێزەری  ئیرا  و  ئاتینا  خوداژنەکان 
و  ئاپۆلۆناس  خوداوەند  و  بوون  ئاخاییەکان 
بەسەر  چاویان  ئەفرۆدیت  خوداژن  و  ئاریس 
ئەوەندە  ئاتێنییەکان  هەبوو.  ترۆوایییەکانەوە 
شارەکەی خۆیان خۆش ویستووە، کە ئامادە 
نەبوونە بە هیچ شوێنێکی ئەم جیهانە بگۆڕنەوە 
یوونانی  تەنانەت خەڵکانی خاوەن ڕەگەزی  و 
دیکەیان  شوێنەکانی  و  دوورگـــە  نیشتەجێی 
خــاوەن  کــە  ئاتێن  لــە  دانیشتوویەک  وەکـــوو 
لەوەی  دڵنیابوون  بێ  بێ،  شارۆمەندی  مافی 
بکا،  بەخت  گیان  ئامادەیە  ئاتێندا  پێناو  لە  کە 

وەرنەگرتووە.
هەموومان کەموزۆر بەسەرهاتی دەرکرانی 
ئەومان  شوێنکەوتووانی  و  مووسا  حەزرەتی 
چیرۆکی  ئــەگــەر  بەسەرهاتە  ئــەو  بیستووە. 
ئەفسانەیی بێ یا قەومانێکی ڕاستەقینە، پێمان 
بنەماکانی  بە  تێکەڵ  نوێ  فاکتەرێکی  کە  دەڵێ 
دینە.  ئەویش  و  بووە  نەتەوەیی  یەکگرتوویی 
ئیسرائیل  بــەنــی  و  مــوســا  پێغەمبەر  کــۆچــی 
مێژووی  لە  گــەورەیــە  ــکــی  ڕووداوێ میسر  لە 
گەلەکەی  موسا  چونکە  ئیبراهیمدا،  ئایینەکانی 
میسرییەکان  ستەمی  و  فیرعەون  چنگی  لە 
مەسیحییەت  وەختێک  دواتریش،  دەکا.  ڕزگار 
دەســتــی بــە بڵاوبـــوونـــەوە کــرد، ئایین ڕۆڵــی 
ئەو  نەتەوەکانی  لە  زۆر  و  گێڕا  گرینگتری 
سەردەم ئەو دیاردە نوێیەیان بۆ یەکگرتوویی 
قۆستەوە.  نیشتمانییەکانیان  ئامانجە  و  خۆیان 
نێوان  لە  پتەو  پەیوەندییەکی  کە  بەجۆرێک 
تا  و  بــوو  ســاز  نیشتمانپەروەریدا  و  ئایین 
یەهوودییەت  وەختێک  بــەردەوامــە.  ئێستاش 
گــرتــەوە،  جێی  مەسیحییەت  و  دا  کــزی  ــە  ل
قۆستەوە  دەرفەتەکەیان  خێرا  یوونانییەکان 
پتەوەکان  کۆڵەکە  لە  یەک  کردە  ئەویشیان  و 
لەگەڵ  بەکردەوە  و  نیشتمانی  ئامانجگەلی  بۆ 
کــرد.  ئــاوێــتــەیــان  نیشتمانپەروەری  هەستی 
ئەو  قــەوارەی  جێکەوتوو  تــازە  مەسیحییەتی 
هێلێنیزمەی بەهێز کرد کە پێشتر دامەزرابوو و 
تەنانەت لە سەردەمی ئەسکەندەردا گەیشتبووە 
ــەک،  ــای ــراو. بــە وات ــرک ــی ــی داگ ــان ــەواوی وڵات ــ ت
ئەویش  ئامانجی  و  هــەڵــدا  ســـەری  ڕەوتــێــک 
هەموو  »بەیوونانیکردنی«  بە  بــوو  سەرەتا 
ژێر  خستبوویانە  یوونانییەکان  خاکەی  ئــەو 
ژێردەستەییشیاندا  سەردەمی  لە  دەسەڵاتیان. 
لەو  کەڵکوەرگرتن  دەیان سەدە  ئەزموونی  بە 

مەکتەبە فیکرییە، لە بەرامەر هێرشی تورکە 
خۆیان  تردا  داگیرکەرانی  و  ئیسلامییەکان 

پاراست.
ــی  ــدان ســەرهــەڵ دوای  ــی  ــان ــۆڕەک ــوگ ــاڵ ئ
بڵێین  باشترە  یــا  یەکخودایی  سیستەمی 
تاکڕێبازی، پێمان دەڵێ کە زۆرجار ئایین لە 
ڕێگەی میکانیزمە کۆمەڵایەتی و دەروونییە 
جۆراوجۆرەکانەوە خزمەتێکی بەرچاوی بە 
نیشتمانپەروەریی میللەتان کردووە. وێنەی 
زەقی سەردەمی نوێتر، دەرکەوتنی ئیسلام 
لای عەرەبەکان، مەسیحییەتی ئۆرتۆدۆکسی 
ڕووس و یوونانی و کاتۆلیکیی لێهستانییە. 
عــــــەرەب بـــەهـــۆی داگــیــرکــاریــیــەکــانــی 
عەباسی  و  ئەمەوی  ڕاشیدین،  خەلیفەکانی 
سیاسی،  گۆڕانکاریی  هــۆی  ببێتە  تــوانــی 
ئایینی و کولتووری بەربڵاو لە ڕۆژهەڵاتی 
ئەفریقیا و بەشێک  باکووری  نێوەڕاست و 
ئەوکات  نێوەڕاست.  ئاسیای  و  ئورووپا  لە 
داگیرکارییانە  ئەو  دەرئەنجامی  گرینگترین 
ئەوە بوو کە جیا لە بەربەرینکردنی خاکی 
تــەعــریــبــی خاکی  و  ئــیــسلامــی  ــی  ــەتـ دەوڵـ
بە  ئیسلامییان  ئایینی  گـــەلان،  ــەی  ــ زۆرب
زەبری شمشێر داسەپاند و بەفەرمییان کرد. 
وەک  ئەگەر  عەرەبیش  زمانی  نێوەدا  لەو 
زمانی  وەکــوو  دانەسەپابێ،  یەکەم  زمانی 
زۆربــەی  لە  هاوکات،  چەسپێندرا.  دووەم 
کە  بوو  دروســت  کولتوورێک  شوێنەکاندا 
لە فەرهەنگ و مەعریفە و  تێکەڵەیەک بوو 
هونەری گەلانی ناوچەکە لەگەڵ کولتووری 
عەرەبی. کەوابوو نەتەوەی عەرەب تا ئێرە 
توانی سەرەڕای خۆپارێزی،  زۆر وریایانە 
خاوەن دەسەڵاتێکی بێدەنگ لە ناوچەکەشدا 
خۆڕێکخستن  ڕێـــگـــای  فـــارســـەکـــان  ــێ.  بـ
بەرەبەرە  و  گرتەبەر  نوێیان  لەگەڵ دۆخی 
ئەزموونی تێکەڵکردنی ئایین و کولتووریان 
ڕەچاو کرد و بابەتێکی نوێیان خوڵقاند کە 
وەک  و  بێ  مانەوەیاندا  بــەرژەوەنــدیــی  لە 
بکرێن.  فاکتەرێکی خاوەن دەسەڵات سەیر 
پێشتر  کە  یوونانییەکان  هاوشێوەی  ئەوان 
بە  پــاراســت،  خۆیان  هێلێنیزم  بە  گوتمان 
جۆرێکی تر ئەو ڕێگەیەیان تاقیکردەوە، بە 
ئاڵوگۆڕە،  ئەو  دوای  فارسەکان  شیعیزم. 
زیادکردنی  بە  و  نەوەستان  بەوەندە  هەر 
بووەتە  و  تەقیە  بە  ناسراوە  کە  ڕێسایەک 
ئاسان  زۆر  ــان،  ــاوەڕیـ بـ پــتــەوی  بــنــەمــای 
لەگەڵ  و  ــاراســت  پ بــەرژەوەنــدیــیــەکــانــیــان 
نالەبارەکاندا خۆیان  لەبار و  هەموو دۆخە 
گونجاند. تورکەکان، بۆ ئەوەی بەسەر گشت 
زاڵ  دەوروبەریاندا  فیکرییەکانی  مەکتەبە 
هەمیشە  کە  دڕندەخوویی  و  بێبەزەیی  بن، 
گرینگ  لایان  نیشتمانی  سیفەتێکی  وەکــوو 
بوو و وەک بەهێزترین ئامراز بۆ دامرکاندنی 
لە  دەکــرد،  دەکــاریــان  داگیرکاری  هەستی 
ــە هــەســتــی پـــەلامـــاردەری  جــێــوە تــێــکــەڵ ب

ئەڵڵا  بۆ  نــاوی شــەڕ  بە  و  کــرد  ئیسلامییان 
گەلانی  ــەی  زۆرب و  یوونانی  و  فــارس  دژی 
دەوروبەر چوونە دە مەتەرێز. جوولەکەکان، 
باوەڕەکانی  لە  کەڵکوەرگرتن  بە  ئەوانیش 
ئایینی یەهوودی، بە دامەزراندنی سەهیۆنیزم 
ــدان بۆ  ــۆزدەدا، جیا لــە هــەوڵ ــ لــە ســـەدەی ن
ــی  ــدن ــەزران ــزی، کــەوتــنــە بــیــری دام ــارێ خــۆپ
دواڕۆژدا.  لــە  ســەربــەخــۆش  دەســەڵاتــێــکــی 
ئەوان مافی خۆیان بوو بە ئامانجی ڕاگرتن 
بە  خزمەت  نەتەوەیی،  یەکێتیی  پاراستنی  و 
بیهێڵنەوە.  پتەوی  بە  و  بکەن  ئایینەکەیان 
لە  ــان  ــی دەرکــران دوای  پــەرتــەوازەبــوونــیــان 
خاکەکەیان، بە درێژایی مێژوو چەوسانەوەی 
نموونەی  و  هێنابوو  دیـــاری  بــە  ئـــەوان  بــۆ 
زەقــیــش مـــێـــژووی ســـەردەمـــە، بــەتــایــبــەت 
ئاڵمانییەکان  میلیۆنیان بەدەست  بە  کوژرانی 

لە شەڕی دووەمی جیهانیدا.
لە  دوور  میللەتانی  و  دراوسێیەکانمان 
ڕەوتــی  ــەوە  ئ دەبینین  وەک  کـــورد،  ئێمەی 
ــەک هەموو  ــای خــۆپــارێــزیــیــان بـــووە. بــە وات
خۆیان  لای  نیشتمانپەروەری  داوە  هەوڵیان 
و  یاسا  گشت  و  قــووڵ  باوەڕێکی  بە  بکەن 
ڕێسا و ئایین و کولتوورەکان بخەنە خزمەت 
شاعیرێکی  ــۆ  ب هــەســتــە.  ئـــەو  پــتــەوکــردنــی 
یوونانی، نووسەرێکی لێهستانی، سوارەیەکی 
ــەوی،  ــسـ ــەڕەنـ تـــــورک، فـــەرمـــانـــدەیـــەکـــی فـ
کــاربــەدەســتــێــکــی  ــوودی،  ــەهـ یـ سیخوڕێکی 
مورتازێکی  ــەرەب،  عـ مەلایەکی  ئینگلیزی، 
هیندی و میرزایەکی فارس، بەر لە هەر شتێک 
بیرکردنەوە لە مەوتەنەکەی لە هەموو شتێک 
گرینگتر بووە و ئامادە نەبووە بەرژەوەندیی 
بخات.  لاوەکی  بابەتگەلی  وەپاش  خاکەکەی 
کەموزۆر  نیشتمانپەروەری  ئەو  لای  چونکە 
کاتدا  هەمان  لە  و  قــووڵ  باوەڕێکی  بووەتە 
پیرۆزتر لە پیرۆزییەکانی تر. بەڵام مەخابن، 
بووەتە  میللەتانە  لەو  زۆر  بۆ  ئایین  ئەگەر 
یەک لە کۆڵەکەکانی ناسنامەی نەتەوەیی، بۆ 
ئێمەی کورد خێرێکی نەبووە و بەپێچەوانەوە 
هێرشەکانی  ــانــدووە.  گــەی پێمان  زیانیشی 
عـــەرەب تــا ســەردەمــی ئەنفال و داعــش بۆ 
دوورودرێــژی  مێژوویەکی  کوردستان  سەر 

نووسراوە و نکۆڵی لێ ناکرێ.
بە  گەلانە  لەو  هەرکام  دیتمان  وەک  هەر 
نۆرەی خۆیان بیریان لە بنیاتنانی قەڵغانێک بۆ 
خۆپاراستن و پتەوکردنی پەیوەندیی نەتەوەیی 
کردووەتەوە، بەڵام کورد چی؟ داخوا ئەویش 
لە فکری بۆرەچارەسەرێکدا بووە یان نا؟ با 
سەیری  پرسیارەکە،  بە  وەڵامدانەوە  لە  بەر 
دیمەنێک بکەین. ماوەیەک لەوە پێش دیتم لە 
مزگەوتی ئاواییەکدا، مەلایەکی گەنج بەوپەڕی 
ئاوایی  خەڵکی  دەدا.  ــاری  وت حەماسەتەوە 
جەنابی  هەڵخستبوو.  گوێیان  و  دانیشتبوون 
مێژوویەکی  خـــاوەن  هێزێکی  ســەرکــردەی 

ــە بــــەردەم مــەلا  ــەویــش ل ــە، ئ چــەنــدیــن ســاڵ
دانیشتبوو. مەلا باسی دۆخی نالەباری ئەمنیی 
ناوچەکەی دەکرد و نیگەرانی ئەوە بوو دوای 
ڕۆیشتنیان  و  هاوپەیمانان  هێزی  جێهێشتنی 
لە عێراق و هەرێم، ڕەنگە کوردستانەکەمان 
دیسان بکەوێتەوە بەر شاڵاوی ڕەشەکوژی. 
ــەلا لەبەر  ــەوە ســەیــر بـــوو، م ــەلام ــەوەی ب ئـ
بەلایانەوە  دینەکەیان  کە  دەپــاڕاوە  خەڵکەکە 
لە هەموو بابەتێکی تر پیرۆزتر بێ و هەوڵی 
پاراستنی بدەن و دوعای دەکرد و لە خودا 
دەپاڕاوە ئەو خاکە بپارێزێ بۆ ئەوەی خەڵک 
ئایینییەکانیان  ئەرکە  و  فەریزە  ئاسایشدا  لە 
بەجێ بگەیەنن. بە واتایەک، مەلای موسوڵمان 
کە  بوو  ئەوە  نیگەرانی  ئیسلامی  بــیلادی  لە 
ــمــان، ئــــەوەی دیــنــەکــەی  عـــەرەبـــی مــوســوڵ
سەر  نەکاتە  هێرش  ســەپــانــدووە،  بــەســەردا 
ــەلا نـــزای دەکـــرد خوا  ئــاوایــیــەکــەی ئـــەو. م
سەرکردە  لەگەڵ  جەنابیان  بدا  یارمەتییان 
بێ  موسوڵمانکراوەکە  خەڵکە  و  سیاسییەکە 
بکەن.  خــۆیــان  بەجەماعەتی  نــوێــژی  تــرس 
تێکچوونی  و  ئارامی  نەبوونی  ترسی  واتــە 
دۆخەکە بەدەست هەمان عەرەبی موسوڵمان، 
بەو  لێرەدا  ئا  بــوو.  مەلا  خەمی  و  دەغدەغە 
نموونەیە و بە پرسیارێک کە ئاخۆ نیشتمان 
ئایدیۆلۆژییە  و  دین  یا  گرینگترە  ئێمە  لای 
نە  نەمبینی  مادام  بڵێم  هاوردەکان، گەرەکمە 
لە  ئاسایی  خەڵکی  نە  و  سەرکردە  جەنابی 
کەوابوو  بڵێن،  هیچ  مەلادا  قسەکانی  هەمبەر 
ئاساییە بەو قەناعەتە بگەم نیشتمانپەروەری 
زەقتریش،  نموونەی  باوەڕ.  نەبووەتە  هێشتا 
بۆ  ڕادەکــێــشــم  بــەڕێــز  خوێنەری  سەرنجی 
گەلانی  شۆڕشی  ســەرەتــای  ئاڵوگۆڕەکانی 
ــووری  ــاک ــی ب ــن ــەڕی ــران و هـــەروەهـــا ڕاپ ــێ ئ
کوردستان لە سی چل ساڵی دواییدا. لەوەی 
کورد  خوێندەواری  گەنجی  دیتمان  یەکەمدا 
دروشم  فیدای  نیشتمانەکەی  و  خۆی  چۆن 
باکووریش  لە  و  کرد  هــاوردەکــان  ئایدیا  و 
مافخوازی  هەمان شێوە جووڵانەوەیەکی  بە 
بوو بە قوربانیی حەز و خولیا دەرەکییەکان. 
پشتسەری  ســـەرکـــردەی  مـــرۆڤ  وەخــتــێــک 
مەلای ئاوایی و ڕووخانی ئەزموونی ڕۆژاوا 
گەنجانی  ڕەشــەکــانــی  و  ســـوور  خــەیــاڵــە  و 
ــوێــی ڕۆژهـــــەڵات و کــۆتــایــی  ــی ن ــەردەمـ سـ
چاوی  بە  باکوور  ساڵەی  ســەدان  خەونێکی 
خۆی دەبینێ، قەناعەتی لا دروست دەبێ کە 
ئەگەر خۆمان ئایینی نیشتمانیمان نەخوڵقاند، 
لاسایی خەڵکانی دیکەشمان نەکردەوە، چونکە 
تاک تاکی  سەرتاپای  قەڵب  لەخۆڕازیبوونێکی 
ئێمەی تەنیوە و ڕێگای ئەویشی لێ گرتووین. 
بۆ  ڕێگایەکمان  ئەمڕۆ  تا  ئێمەش  ئەگەرنا 
دەربــازبــوون دەدۆزیــیــەوە بــۆ ئـــەوەی لەو 

قەیرانەی ژێردەستەیی ڕزگاریمان بێ.

دایک و نیشتمان دوو چەمکی تەواو لێکگرێدراون؛ چونکە هەردووکیان ئاخێزگە 
یەکەمین  مرۆڤ.  بۆ  بێمەرجن  خۆشەویستیی  و  ژیان  ئەمنییەت،  سەرچاوەی  و 
نیشتمانی مرۆڤ باوەشی دایکیەتی و هەر لەوێشەوە فێر دەبێ دواتر نیشتمانی پان 

و بەرینتر وەکوو دایک سەیر بکا و لە پێناویدا تێبکۆشێ.

دەبینین  وەختێک 
ــۆن  ــی کـــــورد چ ــج ــەن گ
فــیــدای  نیشتمانەکەی 
ئــایــدیــا  و  دروشـــــــم 
هـــاوردەکـــان کـــردووە و 
مافخوازی  جــووڵانــەوەی 
حەز  قوربانیی  بــووەتــە 
دەرەکییەکان،  خولیا  و 
دروســت  قەناعەتە  ئــەو 
دەبێ کە نیشتمانپەروەری 
ئێمە  لای  پێویست  وەک 
نەبووەتە باوەڕێکی قووڵی 
نیشتمان  ئەگەر  گشتگیر. 
لای ئێمەش لە پێش هەموو 
بوایە،  ئایدیۆلۆژیاکان 
بۆ  ڕێگایەکمان  ئەمڕۆ  تا 
قەیرانی  لەم  دەربازبوون 
ژێردەستەییە دەدۆزییەوە.

نیشتمانپەروەری وەک ڕێباز

هەیە،  جــۆرە شمەک  دوو  ئــابــووریــدا  لــە 
تایبەتی  شمەکی  گشتی.  و  تایبەتی  شمەکی 
ــەوەی  ــردن ــڕک پ ــۆ  ب  )Private Goods(
خەڵکە  ڕۆژانـــەی  بەکاربردنی  پێداویستیی 
)بەکاربەرە( و لە بــازاڕدا دیــاری دەکــرێ و 
بەرهەم دەهێنرێت، وەک ڕۆن، برنج، پۆشاک 
و هەزاران شمەکی تر. ئەگەر ئابووری بەپێی 
بازاڕی ئازاد بگەڕێ، ئەوا بەرهەمهێن بەپێی 
بەرهەم  شمەک  بەکاربەر  سەلیقەی  و  حەز 
شمەک،  جــۆری  بەپێی  بەکاربەر  دەهێنێت، 
مارکە، نرخ، بڕ و فرۆشیار شمەک دەکڕێت، 
فاکتەرەیە،  چەند  ئــەو  بەپێی  خواستەکەی 
بەرهەمهێنیش دەبێ ئەو فاکتەرانە لەبەرچاو 
بگرێت، دەنا مایەپووچ دەبێ و بەرهەمهێنەری 
تر شوێنی دەگرێتەوە، چونکە لە بازاڕدا بۆ 
ڕکەبەرایەتی  بەکاربەر  سەرنجڕاکێشانی 
هەیە، کەواتە لە بازاڕدا بەکاربەر باڵادەستە. 
باشە  و  کارامە  میکانیزمێکی  ئــازاد  بــازاڕی 
چونکە  تایبەتی،  شمەکی  بەرهەمهێنانی  بۆ 
بەرهەمهێنان  و  هەیە  تێدا  ڕکەبەرایەتیی 
و  نرخ  هەرزانبوونی  هۆی  دەبێتە  و  زۆرە 
باشتربوونی کواڵیتیی بەرهەم کە ئەمەش لە 
بەرژەوەندیی بەکاربەر و بەگشتی کۆمەڵگەیە. 
لە نەبوونی بازاڕی ئازاددا باجەکە دەکەوێتە 
سەر شانی خەڵک، چونکە دەبێ نرخی زیاتر 
بکەن.  قەبووڵ  بێکواڵیتی  بەرهەمی  و  بدەن 
ئەو هۆکارەی کە وا دەکات یەکە و کۆمپانیا 
ــەردەوام گۆڕانکاری  ــ ب ئـــازاددا  ــازاڕی  بـ لــە 
ئێراندا  ئابووریی  لە  بکەن ڕکەبەرایەتییە کە 
دەکــرێــت.  پێشێل  سیستماتیک  شــێــوەی  بــە 
و  نییە  ڕکەبەرایەتی  ئێراندا  ئابووریی  لە 
لە  قۆرخکارییە  و  ــاوان  پ کە  پێچەوانەکەی 

هەموو بەرهەم و بابەتێکدا بەدی دەکرێت.
 ١٦ ســەدەی  بۆ  ئابووریدا  لە  قۆرخکاری 
لەو  دەگەڕێتەوە،  ئورووپا  زایینیی  ١٨ی  تا 
باو  مەرکەنتیلیزم  قوتابخانەی  سەردەمەدا 
سامانی  قوتابخانەیە  ئــەو  بەگوێرەی  بــوو، 
ــڕ و  کــەڵــەکــەکــردنــی زێ لــە  بریتییە  وڵاتــێــک 
ــەرازووی  ت پۆزەتیڤبوونی  بەگشتی  و  زیــو 
زیاتر  ــاوردە  ه لە  هەناردە  واتــە  بازرگانی، 
بەرژەوەندیی  لە  چوارچێوەیەدا  لــەم  بێت، 
هاوردە  و  بکرێت  زیاد  هەناردە  بوو  وڵاتدا 
بوونە  بەربەستانە  ئەم  بکرێت،  سنووردار 
هۆی ئەوەی لە بازاڕی نێوخۆدا قۆرخکاری 
لە  زیاتر  نرخی  بە  بەرهەمهێن  ئــاراوە،  بێتە 
خەڵک  بە  بەرهەمەکانی  ڕکەبەرایەتی  نرخی 
دەســت  زۆری  قــازانــجــێــکــی  و  بــفــرۆشــێــت 

بکەوێت.
لە  بریتییە   )Monopoly( قــۆرخــکــاری 
یەکەیەک،  فرۆشیارێک،  بەرهەمهێنێک،  تاکە 
کۆمپانیایەک، هاوردەکارێک، هەناردەکارێک، 
کە  بـــازاڕدا  لــە  ســەنــدیــکــایــەک...  پیشەیەک، 
دادەنــێ  نرخ  خۆی  بەدڵی  و  نییە  ڕکەبەری 
لە  و  نـــادات  بــەرهــەم  کواڵیتیی  بــە  گــوێ  و 
دەدات،  بەکاربەر  لە  زەرەر  ڕووەوە  چەند 
بەهای  لە  زیاتر  نرخێکی  بە  بەرهەمەکەی 
ناهێڵێت  دەفرۆشێت،  خەڵک  بە  ڕاستەقینەی 
بەگشتی  و  بڕەخسێت  تـــازە  کـــاری  هــەلــی 
بەربەست  دەبــێــتــە  و  ئــابــووریــیــە  خـــۆرەی 
و،  ئابووری  پەرەپێدانی  و  گەشە  لەبەردەم 
بەردەست  دەخــاتــە  وڵات  بەرهەمی  و  بــەر 

کەسانێکی دیاریکراو؛ زەرەرەکانی ئەمانەن:
هەتا  بۆیە  نییە،  ڕکــەبــەری  قۆرخکار   •
لە  زیاتر  ــەوە،  دەکــات ــەرز  ب نــرخ  بکرێ  پێی 
و  )نرخدانەرە(  دایدەنێت  بازاڕ  هاوسەنگیی 
گوێ بە کواڵیتیی بەرهەم نادات و کواڵیتیی 
ــەوە، نــمــوونــەی زەق  ــت ــێ ــەم کـــەم دەب ــەره ب

ئۆتۆمبێلی ئێرانییە.
• قۆرخکاریی گەورە، کەشی کار و چالاکیی 
زاڵ  بەسەریدا  و  دەکا  کۆنترۆڵ  بوارەکەی 
دەبێ و تەنگ بە کەرتی تایبەت و کارخوڵقێن 
هەڵدەچنێت  کارساز(  کاردۆز،  )کارئافەرین، 
و  نابەرهەمهێن  کــاری  ــەرەو  ب ئــابــووری  و 

ڕانتخۆری دەبات.
هەموو  بۆ  کە  نوێکردنەوە  و  داهێنان   •
بابەت  گرنگترین  بــە  ــابــووری  ئ یەکەیەکی 

کێشەی بنەڕەتیی ئابووریی ئێران نەبوونی ئازادییە

فەرهاد  سلێمانپوور

ناخولقێن،  قۆرخکاریدا  دۆخــی  لە  دادەنــرێــن 
ــەوەی یــەکــەی قــۆرخــکــار ڕکــەبــەری  ــەرئ ــەب ل
و  کەرەستە  ئامێر،  لە  بێت  ناچار  تاکوو  نییە 
لەوە  یەکە  کاتێک  بکات.  داهێنان  کارەکانیدا 
دڵنیا بێت بەبێ ڕکەبەر قازانجێکی مسۆگەری 
و  نــوێ  تەکنەلۆجیای  بــۆ  هــەوڵ  ئیتر  هەیە 
داهێنان نادات، ڕێ لە کاری )بیزنسی( بچووک 
و ستارتاپ دەگرێت کە ئەم دووە سەردەمیانە 

کار دەکەن و بۆ ئابووری زۆر گرنگن.
• سەرچاوەکان بەفیڕۆ دەدات و کارامەیی 
کەم دەکاتەوە. لە دۆخی ڕکەبەرایەتیدا یەکەی 
و  بکات  کۆنترۆڵ  تێچووی  ناچارە  ئابووری 
سەرچاوەکان بە باشترین شێوە بەگەڕ بخات، 
لە دۆخی قۆرخکاریدا تێچوون زیاترە، بەشێکی 
یەکەی  و  دەچـــن  بەفیڕۆ  ســەرچــاوەکــانــیــش 
بەرهەمداری  و  کارامەیی  بە  گوێ  قۆرخکار 

نادات.
• سەرچاوەیەکی ڕانتە و ڕانت زۆر دەکات و 
دەسەڵاتی ئابووری لە دەست قۆرخکاردا زیاتر 
دەبێت؛ کاتێک یەکەیەک بۆ ماوەیەکی زۆر لە 
بازاڕدا قۆرخکارە، قازانجی ئەم قۆرخکارییەی 
هانی دەدات دۆخی قۆرخکارییەکەی بپارێزێت 
و بەر لە هاتنی یەکەی نوێ بگرێت و بۆ ئەم 
مەبەستە لەنێو دەسەڵاتی سیاسیدا لۆبیگەری 
پێگەیەوە گرێبەست و شەرت و  لەم  دەکــات. 
دەسەپێنێت،  لایەنەکاندا  لەگەڵ  خۆی  مەرجی 
دەست  لە  ئابووری  دەسەڵاتی  و  ڕانــت  بۆیە 

قۆرخکاردا زیاتر دەبێت.
کۆمەڵایەتییەوە  و  ئــابــووری  ڕووی  لە   •
دەکــات،  زیاتر  ــەروەری  ــادادپ ن و  نایەکسانی 
دۆخی  باشترکردنی  و  پــەرەپــێــدان  لەجیاتی 
کۆمەڵگە، تەنیا کەمینەیەکی بچووکی قۆرخکار 
دابەشکردنی  و،  دەبن  بەهرەمەند  دۆخەکە  لە 

دادپەروەرانەی بازاڕ لەبار دەبات.
ــی شــۆڕشــی ئــێــران لە  ــن ــاش ســەرکــەوت پـ
ســەرمــایــەدار،  بــەرچــاوی  بەشێکی  ١٣٥٧دا، 
ئێرانیان  پیشەسازان  پیشە و  بانکدار، خاوەن 
)خــۆردادی(  جۆزەردانی  لە  بۆیە  بەجێهێشت، 
ــاڵای شۆڕش  ب شــۆڕای  بــڕیــاری  بە  ١٣٥٨دا 
بەڕێوەبردنی  انقلاب( دەستەی  )شورای عالی 
ئەم کار و پیشانە لەلایەن دەوڵەتی کاتیی ئەو 
کاتەوە دەوڵەتی کران و لە مانگی پووشپەڕی 
)تیری( هەمان ساڵدا کۆمپانیا گەورەکانی کانزا 
سەدا  نزیکەی  لێرەوە  ئیتر  پیشەسازیش.  و 
ــەت و  ئابووری کەوتە دەســت دەوڵ ــەوەدی  ن
لەژێر ناوی دەوڵەتیکردندا قۆرخکاری پێکهات. 
لە شەڕی ئێران و عێراقیشەوە بەرەبەرە سپای 
و  ئابوورییەوە  کاروباری  نێو  هاتە  پاسداران 
ئێستا ئیتر لایەنی زاڵ و بڕیاردەری سەرەکییە 
١٣٨٠دا  ساڵی  لــە  ئەگەرچی  ئــابــووریــدا.  لــە 
کۆمپانیا  بەتایبەتیکردنی  بــۆ  ڕێــکــخــراوێــک 
لەلایەن  ١٣٨٤دا  لە  و  دامــەزرا  دەوڵەتییەکان 
بەندی  بەپێی  ئیسلامییەوە  کۆماری  ڕێبەری 
٤٤ی دەستووردا، بەتایبەتیکردنی کۆمپانیاکانی 
بە یاسایی کرد، بەڵام لەو کاتەوە تا ئێستا نەک 
بەڵکوو  نەکراوە،  ئەم سیاسەتە جێبەجێ  هەر 

قۆرخکاری شێوازی تری گرتووەتە خۆ.
کێشەیەکی  ئێراندا  لە  قۆرخکاری  کەواتە 
کە  نییە  ئــەوە  تەنیا  ڕیــشــەدارە؛  و  سیستمیک 
یەکەیەک یان کۆمپانیایەک تاکە خستنەڕووکار 
و  دەوڵەتە  قۆرخکارییەکە  سەرچاوەی  بێت، 
و  سەربازی  کەرتی  و  سیاسییەکان  دەستی 
ئەمنیی )سپای پاسداران، بەسیج، ئیتلاعات...( 
لە ئابووریدا ئاوەڵا کردووە؛ هۆکاری ئەمەش 
بۆ ئایدیۆلۆژی و فەلسەفەی کۆماری ئیسلامی 
کۆنترۆڵکردنی  بۆ  وایــە  پێی  کە  دەگەڕێتەوە 
کۆنترۆڵدا  لە  شتێکی  هەموو  دەبــێ  کۆمەڵگە 
کە  ئەوەیە  قۆرخکاری  دیکەی  هۆیەکی  بێت. 
تێدایە،  قۆرخکار  بۆ  ئیمتیازی زۆری  و  ڕانت 
لەبەر ئەم ڕانتەیە کە ناهێڵن قۆرخکاری لەنێو 
ڕکەبەرایەتی  بەپێی  پیشە  و  کــار  و،  بچێت 
خاوەنی  خــۆی  دەوڵــەت  بگەڕێن.  ئــازادانــە  و 
وەک  سەرەکییەکانی  و  قــورس  پیشەسازییە 
نەوت و گاز، کانزاکان، پیشەسازیی پترۆکیمیا، 
پۆڵا،  و  ئاسن  ئۆتۆمبێلسازی،  شەمەندەفەر، 
بانک و بیمەیە... ئەم پیشەسازییانە بە کەرتی 
بوونی  لەبەر  بــەڵام  هــەڵــدەســووڕان،  تایبەت 
ڕانت و پارەی زۆر و بەلاش تێیاندا، نایانەوێ 
بەتایبەتییان بکەن؛ )بەشێکی ئەم پیشەسازییانە 
هەمان  بە  ڕاستیدا  لە  ــراون،  ک بەتایبەتی  کە 
ئەندامان و خاوەن دەسەڵاتی کۆماری ئیسلامی 
بە  »خصولتی«،  دەڵێن  پێیان  کە  فرۆشراون 
بەڵام  تایبەتین  دەکەیت  سەیری  کە  ــەت  ڕواڵ
کەسانی سەر بە سپای پاسداران و کۆماری 
ئیسلامی خاوەندارێتییان دەکەن(. کەشی بازاڕ 
بۆ ئەم پیشەسازییانە ڕکەبەرایەتی نییە، چونکە 

وامی  زانیاری،  ڕانتی  بە  دەستیان  ئەمانە 
هەرزان و درێژخایەن، سەرچاوەی هەرزان 
و پاڵپشتیی یاسایی ڕادەگات؛ دەسەڵات لە 
و  لەمانەیە  چاوی  ڕێوشوێنەکاندا  و  یاسا 
ئاگای لێیانە و جۆرەها ڕانتی بۆ دەستەبەر 
کردوون؛ لەژێر ناوی پاراستنی پیشەسازیی 
ئەوان  بەرژەوەندیی  لە  گومرگی  نێوخۆدا 
درێژخایەنیان  و  زۆر  وامی  ڕێکخستووە؛ 
نادەنەوە؛  وامەکە  دەدات و زۆریشیان  پێ 
پیشەسازییانە  ئەم  بەرژەوەندیی  خــاوەن 
لەنێو دەسەڵاتدا لۆبیگەری دەکەن و ئەوەی 

لە قازانجیان بێت بە یاسایی دەکەن.
ســەرچــاوەیــەکــی تــری قــۆرخــکــاری بۆ 
کۆسپ و بەربەستی ئیداری و بیرۆکراسیی 
زۆر دەگەڕێتەوە کە ناهێڵن بە ئاسانی یەکە 
و کۆمپانیا و کەسی نوێ بێنە نێو بازاڕەوە 
بەربەستەکانی  دەڵێن  بەمە  بکەن،  کار  و 
 barriers( ــەکــاربــوون  ــب دەســت بــــەردەم 
ئەگەر  نموونە  بۆ  ــازاڕدا؛  ب لە   )to entry
بتەوێت بەتایبەتی لە کوردستاندا پیشەیەکی 
دابنێی،  بــەخــێــوکــردن  ــەوەر  ــەل پ بچووکی 
تا  بخایەنێت  ساڵێک  لــە  زیــاتــر  لــەوانــەیــە 
ــار  ــدەن، زۆرجـ ــ ــێ ب مــۆڵــەتــی کـــارەکـــەت پ
داواکار لە نیوەی ڕێگەدا پاشگەز دەبێتەوە. 
و  بەربەست  خــۆی  بۆ  پیشەکەش  خــودی 
کۆسپی بۆ خەڵکی تازە داناوە؛ بۆ نموونە 
تاقیکردنەوەی  لە  پارێزەری، دەبێ  پیشەی 
نێو  کەسێکی  چەند  و  دەربچیت  پیشەکە 
پیشەکەش دانت پێدا بنێن و دواتر خودی 
پێ  مۆڵەتت  دەوێ  زۆری  حکوومەتیش 
بدات، بۆ پیشەی پزیشکیش هەروەهایە؛ ئەم 
کۆسپانە وایان کردووە پارێزەر و پزیشک 
ئەم  لەبەر  بەشێکیان  بێت،  کەم  ئێراندا  لە 
بەربەستانە ناچارن ڕوو بکەنە دەرەوە. لە 
هاوردەی کەلوپەلیشدا ئیمتیازەکە بە زۆری 
دراوە،  دەسەڵات  دیاریکراوی  کەسانی  بە 
هاوردەی  ئیمتیازی  یاسا  بە  ساڵە  دەمێک 
ــان  زۆری خواستی  کــە  بــەرهــەم  کۆمەڵێک 
دیاریکراو  کۆمپانیای  و  یەکە  بە  لەسەرە 
لەم  دراوە،  دەســەڵات  خــاوەن  کەسانی  و 
بارەوە وشەی »سوڵتان« بۆ ئەم کەسانە 
سکە،  قیر،  سوڵتانی  وەک  بەکارهێنراوە، 
بەرهەمی  دەیــان  و  پــۆڵا  شەکر،  گۆشت، 
)ارز  پاڵپشتیکراوە  تر دراوی  بابەتێکی  تر. 
یەکە و گرووپی  بە کەس و  ترجیحی( کە 
دەستڕۆیشتووی نێو دەسەڵات دەدرێت و 
ئەمانیش بەشێکی ئەم دراوە لە شتی تردا 
خەرج دەکەن نەک لە هاوردەی شمەکدا و، 
ئەو  بۆ  ڕکەبەرایەتی  دۆخی  کارەیان  ئەم 
بەرهەمانە لەنێو بردووە و باجەکەی خەڵک 
دەیدات و شمەک گران و بێکواڵیتی دەگاتە 
دەستیان )وەک کەلوپەلی نێوماڵی ئێرانی(.

بــەگــشــتــی خـــاوەنـــدارێـــتـــیـــی دەوڵـــــەت، 
ــەتــی کــار،  ــدانــی مــۆڵ ــێ بــەربــەســتــەکــانــی پ
بەکارهێنانی گومرگ و بازرگانیی دەرەکی 
قۆرخکاران،  لۆبیگەریی   ،)quota( کۆتا  و 

ــیــشــەکــان بە  ــێــو خــــودی پ ــی ن ــەســت ــەرب ب
ــن و  ــرێ ســەرچــاوەکــانــی قــۆرخــکــاری دادەن
دڵخوازانەی  هەڵبژاردنی  و  کــار  ئــازادیــی 
پیشە و بەگشتی ئازادیی ئابوورییان پێشێل 

کردووە.
بەگوێرەی ڕاپۆرتی دامەزراوەی هێریتیج 
بڵاوی  ئــەمــســاڵ  فــێــبــریــوەری  مانگی  کــە 
کردەوە نمرەی ٤١.٨ی بۆ ئێران داناوە؛ ئەو 
وڵاتانەی نمرەیان لە خوار ٥٠یە، بە وڵاتانی 
سەرکوتکراو )Repressed( دادەنرێن کە 

کەمترین ئازادیی ئابوورییان تێدا هەیە.

• نمرەی گشتی: ٤١.٨
• مافی خاوەندارێتی: ٢٠.٢

• دەستپاکیی حکوومەت: ١٦.٢
• کارامەییی دەسەڵاتی دادوەری: ١٨.٧

• باری باج: ٨١.٣
• خەرجیی حکوومەت: ٩٤.٧
• تەندروستیی دارایی: ٨٣.٣

• ئازادیی کاروکاسبی )بیزنس(: ٣٧.٤
• ئازادیی کار: ٤١.٨

• ئازادیی دراو )نەختینەیی(: ٤٢.٢
• ئازادیی بازرگانی: ٥٥.٨
• ئازادیی وەبەرهێنان: ٥.٠

• ئازادیی دارایی: ٥.٠

جـــۆری دووەمـــی شــمــەک کــە ئــامــاژەی 
 )Public Goods( پێکرا شمەکی گشتییە
دیاری  چۆنیەتییەکەی  و  بڕ  ــازاڕدا  ب لە  و 
هەموو  بــۆ  جـــۆرە شمەکە  ــەم  ئ نــاکــرێــت. 
وەک  نییە،  بــەدەر  لێ  کەسی  و  کەسێکە 
ــدن، ئــاســایــش و بـــەرگـــری، یــاســا،  ــن خــوێ
ڕێوشوێن و دادوەری، ڕێگەوبان، پێشگرتن 
ڕکەبەرایەتی،  پاراستنی  و  قۆرخکاری  لە 
پێشگرتن و کەمکردنەوەی پیسبوونی ژینگە، 
هــەژار.  خەڵکی  یارمەتیی  بێکاری،  بیمەی 
ئەم جۆرە شمەکە لە بازاڕدا ناخرێتەڕوو، 
حکوومەتە.  ئــەســتــۆی  ــە  ل خــســتــنــەڕووی 
لەبەرئەوەی تەنیا حکوومەت دەیانخاتەڕوو، 
بۆیە پێویستی بە میکانیزمێک )ڕێککەوتنی 
ــە بــاشــتــریــن شێوە  ــا ب ســیــاســی( هــەیــە ت
بخرێنەڕوو. ئەگەر چۆنیەتی و چەندییەتیی 
ئەم بەرهەمانە باش بێت، ئەوا کاریگەریی 
لەسەر جۆری شمەکی تایبەتی دەبێت، واتە 
شمەکی  بەرهەمهێنانی  بــۆ  لــەبــار  کەشی 
تایبەتی دەڕەخسێت؛ ئەگەر جۆری شمەکی 
خەڵک  داهاتی  ئــەوا  بێت،  بــاش  تایبەتیش 
بەرز دەبێتەوە و باجی زیاتر بە حکوومەت 
دەدرێ و شمەکی گشتیش باشتر دەکرێت.

تــایــبــەتــی  شــمــەکــی  بـــۆ  گـــوتـــرا،  وەک 
میکانیزمی بازاڕی ئازاد هەیە کە لە بازاڕدا 
ڕکەبەرایەتی هەیە و ڕکەبەرایەتییەکە نرخ 
باش  شمەک  کواڵیتیی  و  دەکــات  ــەرزان  ه
لە بازاڕدا  دەکات، بۆ شمەکی گشتیش کە 
هــەیــە؛  ســیــاســی  سیستمی  ــنــەڕوو  نــاخــرێ
ئەوا  بێت،  دێموکراتیک  سیستمەکە  ئەگەر 

و  باش  حکوومەتی  هەڵبژاردنەوە  ڕێگەی  لە 
کارامەییەوە  بە  و  هەڵدەبژێردرێت  کــارامــە 
بەڕێوە  گشتی  شمەکی  بەرهەمهێنانی  ئەرکی 
تایبەتمەندیی  کە  هەڵبژاردن  لە  جگە  دەبــات، 
ترمان  میکانیزمێکی  هیچ  ئــازادە  کۆمەڵگەی 
 good( بــاش  و  کارامە  حکوومەتی  بۆ  نییە 
سیستمەکە  ئەگەر  ــەڵام  ب  ،)government
یان  ئامرازێک  هیچ  ئەوا  نەبێت،  دێموکراتیک 
بکات  ناچار  حکوومەت  کە  نییە  دەزگــایــەک 
ئەرکەکانی بە باشی ڕاپەڕێنێت، بۆیە شمەکی 
ناهێنرێت،  بەرهەم  کارامەییەوە  بە  گشتیش 
ئازادیش  هەڵبژاردنی  و  دێموکراسی  نەبوونی 

قۆرخکاریی دەوڵەت دەڕەخسێنێت.
مانای  بە  دێموکراتیک  سیاسیی  سیستمی 
ــیــر،  ــاکــب ــی، بــوونــی خــەڵــکــی ڕوون ــزب ــرەحــی ف
کاتی  لە  کە  چاوکراوەییە  و  ئازاد  ڕاگەیاندنی 
جــۆرە  ــەم  ئ چۆنیەتیی  لــەســەر  هــەڵــبــژاردنــدا 
باش  پێ  کێی  خەڵک  و  دەکــەن  قسە  شمەکە 
لێرەدا  هەڵیدەبژێرێ،  و  دەدات  پێ  دەنگی  بێ 
لێک جیا دەکــاتــەوە و  بــاش و خــراپ  خەڵک 
کارامە  حکوومەتی  دەدات،  بــاش  بــە  دەنــگ 
هەڵدەبژێرێت، کە حکوومەتی کارزان، شارەزا 
و لێهاتوو مەرجی بنەڕەتییە بۆ پێشکەشکردنی 
شمەکی گشتی. ئەگەر سیستمەکە دێموکراتیک 
حکوومەت  گوێڕایەڵی  ناچارە  خەڵک  نەبوو 
بێت، وەک چۆن لە حکوومەتی سۆسیالیستی 
و دەوڵەتگەرا کلاسیکەکاندا و ئێستای ئێراندا 
شمەکە  ئـــەم  کواڵیتیی  ــرەدا  ــێ ل ئیتر  ــە،  هــەی
گشتییانە گوێی پێ نادرێ و نرخیشیان بەرز 
دەبێتەوە، چونکە حکوومەت تاکە بەرهەمهێنە 
حکوومەت  کــە  نییە  میکانیزمێکیش  هیچ  و 
ئەرکەی  ــەم  ئ کــارامــەیــیــەوە  بــە  بکات  نــاچــار 
میکانیزمە  دێموکراسی  کەواتە  بهێنێت.  بەجێ 
و  گشتی  شمەکی  کارامەی  بەرهەمهێنانی  بۆ 
ناهێڵێت قۆرخکاری لە دەستی سیاسییەکان و 

بواری سەربازی و ئەمنیدا بێتە ئاراوە.
ــەک  بـــــــازاڕی ئــــــازاد و دێـــمـــوکـــراســـی ی
بۆ  ئەوەیە کە خەڵک  ئەوەش  لۆژیکیان هەیە، 
باشترکردنی گوزەرانیان هەوڵ دەدەن؛ ئەگەر 
)دێموکراسی(  خەڵک  بەشداریی  و  هەڵبژاردن 
دەبێت،  باشتر  ئابووری  دۆخی  بێت،  لەئارادا 
ــە نــێــوان  واتـــە پــێــوەنــدیــیــەکــی ڕاســتــەوانــە ل
ئازادی  هەرچەندە  هەیە،  ئابووریدا  و  ئازادی 
پێشبکەوێت، گەشەی ئابووری زیاتر دەبێت و 
زۆر لێکۆڵینەوەی ئاماری ئەمە دەسەلمێنن. ئەو 
کێشە بنەڕەتییەی کە لە ئێراندا هەیە نەبوونی 
و  پیشە  هەموو  لە  ڕکەبەرایەتی  کە  ئازادییە 
شوێنی  قۆرخکاری  و  بــردووە  لەبار  کارێکدا 
ئــازاد  سیاسیشەوە  ڕووی  لە  گــرتــووەتــەوە، 
هەڵبژاردنی  بۆ  نییە  میکانیزمێک  هیچ  و  نییە 
پێخۆش  چۆنی  دەســەڵات  بــاش،  حکوومەتی 
بێت وای ڕادەدات و بەپێی بەرژەوەندیی لۆبیی 

قۆرخکاران دەچێتە پێش.

***

قۆرخکاری لە ئێراندا کێشەیەکی سیستمیک و ڕیشەدارە؛ سەرچاوەی قۆرخکارییەکە دەوڵەتە 
کە دەستی سیاسییەکان و کەرتی سەربازی و ئەمنیی )سپای پاسداران، بەسیج، ئیتلاعات...( لە 
ئابووریدا ئاوەڵا کردووە؛ هۆکاری ئەمەش بۆ ئایدیۆلۆژی و فەلسەفەی کۆماری ئیسلامی دەگەڕێتەوە 

کە پێی وایە بۆ کۆنترۆڵکردنی کۆمەڵگە، دەبێ هەموو شتێکی لە کۆنترۆڵدا بێت.

)خوێندنەوەیەک بۆ کتێبی »مەهێڵە بمبەن، شارۆ«ی زارا ئومێدی(

نەمریی یادەوەری

لەنێو ئەدەبی کوردی و فارسیدا، دەگمەنن 
کارەساتی  پڕژاونەتە سەر  ڕۆمانانەی  ئەو 
ئەنفال و چارەنووسی کوردەکانی باشوور. 
یان  نووسراوە  ئەوەی  بەرچاوی  بەشێکی 
مافەکانی  و  مێژوویی  ڕاپۆرتی  فۆرمی  لە 
بیرەوەریی  نووسینی  وەکوو  یان  مرۆڤدان 
»مەهێڵە  چیرۆکی  هەربۆیە،  ڕزگاربووان. 
هــەر  ــدی  ــێ ــوم ئ زارا  شـــــارۆ«ی  ــەن،  ــب ــم ب
بەرهەمێکی چیرۆکئامێز و ڕۆمان نییە؛ بگرە 
هەوڵدانێکە بۆ گۆڕینی یادەوەریی مێژوویی 
هەوڵی  نووسەر  ئەدەبی.  ئەزموونی  بەرەو 
ڕەگەزی  پاکتاوی  بدات  نیشان  ئەوە  داوە 
بەڵکوو  نییە،  مرۆڤەکان  کوشتنی  تەنیا  بە 
هــاوکــات لــەنــێــوبــردن و خــاشــەبــڕکــردنــی 
و  عاتفی  پێوەندییە  و  شوناس  بیرەوەری، 

هەستییەکانی نەتەوەیەکیشە.
ڕۆمانی  لە  ئەمریکی  فالکنەری  ویلیەم 
»شینگێڕی بۆ ژنێکی ڕاهیبە«دا، ڕستەیەکی 
کلیلی  دەڵێی  هەر  کە  نووسیوە  بەناوبانگی 
نێو ڕۆمــانــی زارا  بــۆ  ــە  ــەژوورەوەی چــوون
ــردوو هــەرگــیــز نــامــرێــت؛  ــ ــ ــومــێــدی: »ڕاب ئ
نییە.«  ڕابـــــردووش  ڕابـــــردوو،  تــەنــانــەت 
شاعیرانە  دەســتــەواژەیــەکــی  ڕستەیە  ئــەم 
لە  وردە  باسێکی  بــگــرە  نییە؛  ئــەدەبــی  و 
»مەهێڵە  ڕۆمانی  کارەکتەرەکانی  دۆخــی 
کۆتایی  ڕابــردوو  لێرەدا،  شــارۆ«.  بمبەن، 
کەسەکاندا  زەینی  و  بیر  لە  ئەنفال  نایەت؛ 
بــەردەوامــە و هەموو وێنە، بــۆن، دەنــگ و 
هەموو بێدەنگییەک خۆی لە خۆیدا ئاماژەیە 

بۆ ژیانەوەی کارەساتی ئەنفال.
زۆرێک  پێچەوانەی  بە  نووسەر،  زارای 
دەپڕژێنە  هەرتەنیا  کە  تر  نووسەرانی  لە 
خۆیدا  گێڕانەوەکەی  لە  ئــەو  شــەڕ،  ســەر 
ئەو  شــەڕ.  مەیدانی  ناکاتە  زووم  تەنیا  بە 
نــایــەوێــت تــانــک، چــەکــوچــۆڵ و کـــردەوەی 
گــێــڕانــەوەکــەی،  نــاوەنــدی  بخاتە  نــیــزامــی 
کە  ئەو مرۆڤانە دەگێڕێتەوە  ژیانی  بەڵکوو 
لەژێر چەرخی مێژوودا ورد و خاش بوون 
و هاڕدراون بەیەکجاری. قارەمانەکانی ئەو 
فەرماندە یان پێشمەرگە نین؛ ئەو منداڵانەن 
کە  ژنانەی  ئەو  دادەبڕێن؛  دایکانیان  لە  کە 
ئازیزەکانیان لەنێو ڕیزی مەرگدا دەبیننەوە 
دەرفــەت  ئەوەندەیان  کە  پیاوانەی  ئــەو  و 
بنەماڵەکەیان  لە  خۆیان  نیگای  دوا  هەیە 
ڕۆمانە  ئــەو  هەڵبژاردنە،  ئــەم  هــەر  ببڕن. 
بەرەو  مێژوویی  گێڕانەوەیەکی  ئاستی  لە 
بەرهەمێکی مرۆییی بەهێز پەلکێش دەکات.

ڕێک لێرەدایە کە ڕۆمانەکە بیر و هزری 
دۆمینیک لاکاپرامان بیر دەهێنێتەوە. لاکاپرا 
»چەقبەستوویی  دۆخـــی  دوو  ــێــوان  ن ــە  ل
ــردن لــەســەر  ــارکـ ــادا« و »کـ ــرۆمـ لــەنــێــو تـ
سەرەتادا  لە  دادەنێت.  جیاوازی  ترۆما«، 
بەردەوام  نووسەر،  زارای  کارەکتەرەکانی 
ــەوەی  ــوونـ ــبـ ــاتـ دووپـ بـــازنـــەی  دوای  بـــە 
ڕێگەی  لە  بەڵام  دەسووڕێنەوە،  ڕابردوودا 
گێڕانەوە، وێنەکێشان و بەرەوڕووبوونەوە 
پەلکێشی  ئەوان  بەرەبەرە  ڕاستیدا،  لەگەڵ 
لە  وشیارییەوە  و  بەئاگایی  دەکــات  ئــەوە 
نووسەر  بجووڵێنەوە.  برینەکانیان  تــەک 
ــات دەرمـــان و چــارەســەری  ئــەوە دەردەخـ
ڕاستەقینە لە فەرامۆشی و لەبیرکردندا نییە 

و بگرە لە گێڕانەوەی ڕاستیدایە.
گرنگترین  بە  ئــامــاژە  بمانهەوێ  ئەگەر 
ــی ڕۆمــانــەکــە بــکــەیــن،  ــی تــوخــمــی ســەرەک
بێگومان دەبێ ئاوڕ بدەینەوە لە گۆشەنیگای 
لە  کارەساتەکە  زۆری  بەشێکی  منداڵەوە. 
منداڵێک  دەگێڕدرێتەوە؛  منداڵەوە  ڕوانینی 
و  جەنگ  سیاسەت،  مــانــای  لــە  هێشتا  کــە 
شەڕ و ئایدیۆلۆژیا ناگات و هەڕە لە بڕەی 
لە دایک،  ناکاتەوە، بەڵام ژانی جیابوونەوە 
تــەواوی  بە  تــرس  و  برسیەتی  تینووێتی، 
ئەم  دەچێژێت.  و  پێدەکات  هەست  ماناوە 
ســۆزداریــی  و  عاتفی  هێزی  هــەڵــبــژاردنــە، 

ئێدگار  ــردووە.  ــ ک چــەنــدقــات  ڕۆمــانــەکــەی 
ئاڵەن پۆ لە تیۆریی بەناوبانگی خۆی لەمەڕ 
»یەکێتیی  بناغەی  لە  باس  کورتەچیرۆکدا، 
کــاریــگــەری« دەکـــات؛ ئـــەوەی کــە هەموو 
بەرهەمەکە  وردەکــاریــیــەکــانــی  و  ڕیــشــاڵ 
دەبێ خزمەت بکەن بۆ سازدانی هەستێکی 
زارا  کتێبەکەی  ــەوەدا  ئـ لــەگــەڵ  ــدی.  ــاوەن ن
ــرۆک،  ــەچــی ــەک کــورت ئــومــێــدی ڕۆمـــانـــە نـ
بە  بناغەیەی  ئــەو  نووسەر  زارای  کەچی 
هێناوە.  بــەکــار  ســەرکــەوتــوو  شێوەیەکی 
ئەوەی  کۆتایی  تا  ســەرەتــاوە  ــەڕەی  لاپ لە 
دەبیندرێت خەمێکی قووڵ و لەبن نەهاتووە؛ 
دانابەزێتە  کات  هیچ  کە  خەفەتێک  و  خەم 
ــۆزی ڕواڵــەتــی یــان  ئــاســتــی هــەســت و سـ

دروشمگوتنەوە.
شوێنەکاندا،  و  دیــمــەن  لــە  زۆرێـــک  لــە 
ڕاستەوخۆ  نواندن  زەبــروزەنــگ  نووسەر 
گوللە  نواندنی  لەجیاتی  ئەو  نــادات.  پێشان 
دەستی  دەگێڕێتەوە؛  بێدەنگی  فیشەک،  و 
بەردەبێت،  دایــکــی  دەســتــی  لــە  کــە  مناڵێک 
دەبێ،  ون  تەپوتۆزدا  لەنێو  کە  کامیۆنێک 
لنگە کەوشێک کە لە بیاباندا بەجێ دەمێنێت 
دەرفەتی  هەرگیز  ڕوانینەی  و  نیگا  ئەو  و 
ئەوەیە  هەر  ئەمەش  نادرێت.  پێ  ماڵئاوایی 
کە تی ئێس ئێلیۆت وەکوو »هاوتای بابەتی/ 
گەیاندنی  واتــە  دەبــات؛  لێ  نــاوی  عەینی« 
ــە ڕێـــی شــتــەکــان، وێــنــەکــان  هــەســتــەکــان ل
باسکردنی  ــی  ڕێ لــە  ــەک  ن حــاڵــەتــەکــان،  و 
یان  کامیۆن  ڕۆمانەدا،  لەو  ڕاستەوخۆوە. 
لۆری، لەچک، وێنەکێشان، بیابان و تەنانەت 
بێدەنگی، دەگۆڕدرێن بۆ هاوتا عەینییەکانی 

خەم و خەفەت و پەژارە.
لە  ڕۆمانەکە  دەکــرێ  ــرەوە،  ت لایەکی  لە 
ویلیامز«یشدا  »ڕەیمۆند  تیۆریی  ڕوانگەی 
بخوێندرێتەوە. ویلیامز لە چەمکی »داڕشتی 
بۆ  وەردەگــرێــت  کەڵک  ســۆز«  و  هەست 
هاوبەشانەی  ئــەزمــوونــە  ئــەو  باسکردنی 
لەنێو  نــەکــردووەتــەوە  خۆیان  جێی  هێشتا 
لە  بەڵام  مێژوونووسیدا،  و  فەرمی  زمانی 
حزووریان  هــونــەردا  و  ــەدەب  ئ گۆڕەپانی 
ڕێک  شـــارۆ«ش  بمبەن،  »مەهێڵە  هــەیــە. 
کتێبە  ئەم  داڕشتێکە.  وەهــا  ڕەنگدانەوەی 
ــرۆک و بـــەســـەرهـــاتـــی چــەنــد  ــیـ ــا چـ ــی ــەن ت
ڕەنــگــدانــەوە  بــەڵــکــوو  نییە؛  کــارەکــتــەرێــک 
ئەو  هــاوبــەشــی  هەستی  ــەوەی  ــگــدان دەن و 
کۆمەڵگەیەیە کە هەڵگری ئەزموونە تاڵەکانی 
سڕینەوە، کۆچی زۆرەملی و بەتاڵانچوونی 
ماڵ و حاڵی خۆیانن لە یادەوەریی گشتیی 

خۆیاندا.
سەرەکیی  نێوئاخنی  یـــادەوەری  بێتوو 
ئەم ڕۆمانە بێت، ئەوا هونەریش گرنگترین 
لە هەمبەر  چەک و کەرەستەی خۆڕاگرییە 
تۆزی فەرامۆشی و لەبیرچوونەوەدا. تابلۆ 
و  یادەوەری  لە  بەشێکن  نەخشێندراوەکان 
لەنێو  نەکرێن  تۆمار  بــووم  لەسەر  ئەگەر 
لێرەدایە  دەچن.  لەنێو  مێژوودا  تەپوتۆزی 
کە ئەندێشەی پۆڵ ڕیکۆر لەمەڕ پەیوەندیی 
یادەوەری و گێڕانەوە گرنگیی خۆیان پەیدا 
بڕوایەیە  ئــەم  لــەســەر  ڕیــکــۆر  ــەوە.  ــەن دەک
مرۆڤ تەنیا لە ڕێی یادەوەرییەوە دەتوانێ 
گێڕانەوە  بنێتەوە.  بنیات  خۆی  ڕابــردووی 
ــوان ئـــەزمـــوون و مــێــژوو.  ــێ ــە ن پــردێــکــە ل
گــێــڕانــەوەی  و  وێنەکێشان  بــە  شـــارۆش 
بیرەوەرییەکان، ڕابردوو لە بێدەنگی دەرباز 
یــادەوەریــی  لە  بەشێک  دەیکاتە  و  دەکــات 
ــە ڕاســتــیــشــدا، وێــنــەکــێــشــان لــەو  گــشــتــی. ل
ــەم دەورە دەگــێــڕێــت کە  ــەدا هــەر ئ ــان ڕۆم
واتە  ئەستۆیەتی؛  لەسەر  ڕۆمانەکە  خۆی 
هــەردووکــیــان بــەرەنــگــاری فــەرامــۆشــی و 

لەبیرچوونەوە دەبن و دەگژیدا دێن.
بمبەن،  »مەهێڵە  گۆشەنیگایەوە،  ــەو  ل
ئەدەبی  چوارچێوەی  لە  دەبــێ  شــارۆ«ش 
بخوێندرێتەوە.  ــدا  خــۆڕاگــری و  ــەرگــری  ب
خۆڕاگری لەو بەرهەمە نەک بە چەکوچۆڵ 
ــادەوەری  ی و  شوناس  پاراستنی  بە  بگرە 
ــارا هــارڵــۆ لە  ــاربـ ــێـــت. بـ دەســتــەبــەر دەبـ
ئەوە  لەسەر  بەرگری«دا  »ئەدەبی  کتێبی 
بــەرگــری بەتەنیا  ئــەدەبــی  پــێــدادەگــرێ کــە 
بۆخۆی  بەڵکوو  نییە،  خەبات  دەنگدانەوەی 
گــێــڕانــەوەی  چونکە  ــات؛  خــەب لــە  بەشێکە 
ــە  ــت کــە دەســەڵات ــزێ ــارێ ئـــەو کــەســانــە دەپ
داوە  هەوڵیان  هــەمــووکــات  سیاسییەکان 
دەنگیان کپ و خامۆش بکەن. ڕۆمانی زارا 

پێگەیەکی  و  جێگە  وەهــا  ڕێک  ئومێدیش 
ــە  ــات ــەرمــی دووپ ــژووی ف ــێ ــە. ئـــەو م هــەی
ئەو  دەنگی  بەڵکوو  نــاکــاتــەوە،  کاوێژ  و 
دەکاتەوە  بــەرز  دەقەکەی  لەنێو  کەسانە 
پەراوێز  درێژە  و  بۆ ساڵانێکی دوور  کە 

خراون.
هەر بەم پێودانگە، تیۆریی »یادەوەریی 
فەرهەنگی«ی یان ئاسمانیش یارمەتیدەرە 
ڕۆمانە.  ئەم  شیکاریی  و  خوێندنەوە  بۆ 
بە  تەنیا  گـــەلان  کــە  وایـــە  ڕای  ئــاســمــان 
پاراستنی گێڕانەوە هاوبەشە مێژووییەکان 
لە  بپارێزن.  خۆیان  شوناسی  دەتــوانــن 
بە  ئەنفال  شــارۆ«شــدا  بمبەن،  »مەهێڵە 
تەنیا کارەساتێکی مێژوویی نییە؛ بەشێکە 
کە  کوردەکان  فەرهەنگیی  یادەوەریی  لە 
سینگ بە سینگ دەگوازرێتەوە بۆ بەرەی 
داهاتوو. نووسەر بە جوانی دەری دەخات 
بچن،  لەبیر  گــێــڕانــەوانــە  ــەم  ئ بێتوو  کــە 
لەنێو  نەتەوەیەکیش  لە شوناسی  بەشێک 

دەچێت.
لە  دەکاتەوە  نیزیک  ڕۆمانەکە  ئەمەش 
مــاریــان  ــادەوەری«ی  ــ ــاش-ی ــ »پ تیۆریی 
بەرەکانی  کە  دەریدەخات  هیرش  هیرش. 
بۆخۆشیان  ئــەگــەر  تــەنــانــەت  داهـــاتـــوو، 
کارەساتەکە  ڕاســتــەوخــۆی  شایەتحاڵی 
وێنە  گێڕانەوە،  ڕێــی  لە  ئــەوە  نەبووبن، 
ئەم  بنەماڵەییەکانەوە،  بــیــرەوەریــیــە  و 
خۆیاندا  ناخی  و  ڕۆح  نێو  لە  ئەزموونە 

بە  مناڵان  زارادا،  ڕۆمانەکەی  لە  ــرن.  ڕادەگـ
تەنیا قوربانییەکانی ئەمڕۆ نین؛ ئەمان هەڵگری 
یــادەوەریــی ڕۆژانــی داهــاتــوون. برینی سەر 
دەگوازرێتەوە  دادێ  بەرەکانی  بۆ  جەستەیان 
و هەر ئەم گواستنەوەش کارەساتەکە بەژانتر 

و قووڵتر دەکاتەوە.
بــەم حــاڵــەش، ســەربــاری گشت ئــەم خاڵە 
پێوە  ــی  لاوازیـ هــەنــدێ  ڕۆمــانــەکــە  بەهێزانە، 
نێوەڕاست،  بەشەکانی  لە  هەندێ  لە  ــارە.  دی
ــژدادڕی  درێ و  دووپاتەیی  تووشی  گێڕانەوە 
پوختتر  و  دیالۆگەکان چڕتر  دەکرا  دەبێتەوە. 
کەسایەتیی  هەندێک  بوونی  هــەروەهــا  ببان. 
لاوەکی، هەرچەندە یارمەتیدەرە بۆ پەرەپێدانی 
ــە  ڕووبـــــەری ڕۆمــانــەکــە، بـــەڵام جـــاری وای
بەم  ــەن.  دەبـ بــە لاڕێـــدا  فۆکۆسی ڕۆمــانــەکــە 
هێزی  لەهەمبەر  کەم‌وکۆڕییانە  ئەم  حاڵەش، 
زۆر  بەرهەمەکە  مرۆییی  و  پڕسۆز  و  عاتفی 
نووسەر  نین.  یەکلاییکەرەوە  و  شوێندانەر 
وێنەیەکی  پـــاراو،  زمانێکی  بــە  توانیویەتی 
بەژانترین  و  تاڵترین  لە  یەکێک  لە  هەرمان 

ڕووداوەکانی هاوچەرخ بخاتەڕوو.
خاڵی گرینگی سەرکەوتوویی زارا ئومێدی، 
و  ڕەش  ڕەهای  ڕوانینی  لە  دوورکەوتنەوەیە 
سپی بۆ کەسایەتییەکان. ئەو تەنانەت لە هەمبەر 
دوور  خــۆی  بــێــزاری  و  ڕق  لــە  توندوتیژی، 
پێداگری  شتێک  هەموو  لە  بەر  و  دەخاتەوە 
قوربانییەکان  ئینسانیی  کــەرامــەتــی  لــەســەر 
بەرهەمەکە  ئەخلاقییە،  بژاردە  ئەم  دەکاتەوە. 

تــەواو  گێڕانەوەیەکی  دەرەوەی  دەبــاتــە 
سیاسی و ڕەهەندێکی ئینسانی و گشتگیری 
ــەردەنــگ  ــێ دەبــەخــشــێــت. خــوێــنــەر و ب پ
نەتەوەیی،  و  ئیتنیکی  باری  گوێدانە  بەبێ 
کارەکتەرەکان،  دەگەڵ  دەکات  هاوسۆزی 
لەوەی  بەر  دەگێڕدرێتەوە  ئەوەی  چونکە 
کە کارەساتی نەتەوەیەک بێت، کارەساتی 

ئینسانی و مرۆڤییە.
لە کۆتاییدا ڕۆمانەکە هێمای خۆڕاگریی 
ــەر ســڕیــنــەوە  ــب ــەرام ــە ب ئــەنــفــالــکــراوانــە ل
ــەوەدا. ئــەم بــەرهــەمــە بە  ــرچــوون ــی ــەب و ل
و  خــەیــاڵــی  چــیــرۆکــی  تێهەڵکێشکردنی 
یادەوەریی مێژوویی و ئەدەبی خۆڕاگری، 
ئەزموونی کارەساتی ئەنفال لە ڕێگەی زمان 
و وێنە و یادەوەرییەوە زیندوو دەکاتەوە، 
بەبێ ئەوەی ببێتە ڕاپۆرتێکی مێژوویی یان 
ئەوە  ڕۆمانەکە  سۆزداری.  گێڕانەوەیەکی 
دەردەخات کە ڕابردوو هێشتا لە مێشکی 
منداڵان  یادەوەرییەکانی  و  ڕزگــاربــووان 
شــارۆدا  کاک  هونەرییەکانی  بەرهەمە  و 
دەتوانێت  ئەدەبی  گێڕانەوەی  و  ئامادەیە 
ڕاستییەکان  لەبیرچوونەوەی  لە  ڕێگری 
دەستکەوتی  گرنگترین  هــەروەهــا  بکات. 
ئەم  لەسەر  جەختکردنەوە  ئومێدی  زارا 
هێزەی ئەدەبە: توانای پاراستنی حەقیقەت 
لە  بەکۆمەڵ  یــادەوەریــی  ڕزگارکردنی  و 

لەبیرچوونەوە.

هێمن مەردانی

٨ی  چــوارشــەمــمــە  ڕۆژی  ئـــێـــوارەی 
شوێنی  کــــوردی،  ٢٧٢٦ی  ڕەزبـــــەری 
حیزبی  بنەماڵەکانی  نیشتەجێبوونی 
نزیک  لە  ئێران  کوردستانی  دێموکراتی 
شاری کۆیە، کەوتە بەر پەلاماری درۆنی 
خۆکوژی سپای تێرۆریستیی پاسداران.

ئێران،  ڕێژیمی  خــۆکــوژی  درۆنێکی 
شاری  دەوروبـــەری  لە  ئـــازادی  کەمپی 
کــۆیــە لــە هــەرێــمــی کــوردســتــانــدا کــردە 
ئامانج. ئەم کەمپە شوێنی نیشتەجێبوونی 

بنەماڵە و ئەندامانی حیزبی دێموکراتە.
دووەمین  تێرۆریستییە،  هێرشە  ئــەم 
ڕێژیمی  درۆنییەکانی  هێرشە  شەپۆلی 
ــەم کــەمــپــەی حیزبی  ئــێــرانــە بــۆ ســەر ئ
دێــمــوکــرات لــە مــــاوەی حــەفــتــەیــەکــدا. 
٦ی  دووشـــەمـــمـــە  ڕۆژی  پــێــشــتــریــش 
ــەگــەڵ چــوارەمــیــن  ــات ل ــاوک ــەر، ه ــ ڕەزبـ
بنکەکانی  مووشەکبارانی  ساڵوەگەڕی 
پرۆسەی  بەئەنجامگەیشتنی  پاش  حیزب 
درۆنی  سێ  بە  کەمپە  ئەم  یەکگرتنەوە، 

خۆکوژ کرابووە ئامانج.

کەمپی ئازادیی حیزبی دێموکرات لە ماوەی حەفتەیەکدا 

دوو جار کرایە ئامانجی هێرشی دڕۆنیی ڕێژیمی ئێران

دواییانەی  ئەم  پێکدادانەکانی  دەستپێکی  لە 
ڕێژیمی  لەگەڵ  ئیسرائیل  و  ئەمریکا  نێوان 
لە  ــاســداران  پ سپای  ئێستا،  هەتا  ئــێــرانــەوە 
پەلامارە بەردەوام و تاوانکارییەکانیدا، زیاتر لە 
١٦٤ مووشەک و درۆنی ئاراستەی بنکەکان و 
شوێنی نیشتەجێبوونی ئەندامان و بنەماڵەکانی 
حیزبی دێموکراتی کوردستانی ئێران کردووە.
کۆماری ئیسلامیی ئێران لە دەسپێکی شەڕ 
 ١١٠٠ لە  زیاتر  ئێستا  هەتا  ئەمریکاوە  لەگەڵ 

کردووەتە  دڕۆنیی  و  مووشەکی  هێرشی 
بوەتە هۆی  کە  هەرێمی کوردستان  سەر 
شــەهــیــدبــوون و بــریــنــداربــوونــی دەیـــان 
هاونیشتمانی و زیان گەیاندن بە ژێرخانی 
ــاوچــە نــیــشــتــەجــێــبــووەکــان،  ــووری، ن ــابـ ئـ
فڕۆکەخانەکان  پێشمەرگە،  سەنگەرەکانی 
ــنــدن و  ــەت نــاوەنــدەکــانــی خــوێ ــان ــەن و ت

بازاڕیش.

 ژمارە: ٩٢٨

            ١٥ی ڕەزبەری ١٤٠٥ _ ٧ی ئۆکتۆبری ٢٠٢٦

   هێرشەکانی ٦ی ڕەزبەر، نیشانەی دەستەپاچەیی و

     داماوی کۆماری ئیسلامی بوو نەک باڵادەستی 

ئێکۆنۆمیست
و لە ئینگلیزییەوە: کەماڵ حەسەنپوور

ئەمریکا خاوەن  دەیــان ساڵ  مــاوەی  بۆ 
هێژمۆنی بەسەر ڕۆژهەڵاتی نێوەڕاستەوە 

بوو. ئەم دۆخە خەریکی کۆتاییهاتنە.
ــە ڕۆژهـــەڵاتـــی  ــا لـ ــک ــری ــەم وێـــدەچـــێ ئ
هیچ  ــەو  ئ خــواردبــێــت.  گیری  نــێــوەڕاســت 
لە  دەربـــازبـــوون  بــۆ  ســاکــاری  ڕێگایەکی 
ئەوەشدا،  لەگەڵ  نییە.  ئێران  دژی  جەنگی 
لە  بێت،  کۆتایی  جــۆرێــک  هــەر  کێشەکە، 
ڕاستیدا شتێکی تەواو جیاواز پیشان دەدات: 
ناوچەکە،  لە  ئەمریکا  کشانەوەی  لەگەڵ 
ئەمریکا  ــار  دواجـ کــە  مانایەیە  بــەو  ئەمە 
ڕۆژهــەڵاتــی  لە  هێژمۆنی  دەســتــبــەرداری 
دوای  جــار  یەکەم  بۆ  دەبێت.  نێوەڕاست 
عوسمانی  ئیمپراتۆریی  پارچەپارچەکردنی 
ــەک ســەدە،  ــاش ی لــەلایــەن زلــهــێــزانــەوە، پ
نێوەڕاست  ڕۆژهــەڵاتــی  گشتیی  پەرگالی 
ئاخۆ  ناسەپێنرێت.  دوورەوە  لە  چیدیکە 
ئەمە دەبێتە هۆی دەستپێکی پاکانە حیساب 
دەستپێکێکی  یان  توندوتیژی،  زاڵبوونی  و 

نوێ؟
شوێنی  یەکەمەوە،  جیهانیی  جەنگی  لە 
لەدایکبوونی سێ ئایینی مەزنی تاکخودایی 
لــەدوای  یــەک  نەهامەتیی  بــەدەســت  دنیا 
ــەکــان کە  ــاڵانــدوویــەتــی. عــەڕەب ــەکــەوە ن ی
جەنگابوون،  بـــراوە  لایــەنــی  شانبەشانی 
کاتێک  کرد  لێکران  خیانەت  بە  هەستیان 
ئــۆردون  عێراق،  بەسەر  دەستی  بریتانیا 
کۆنتڕۆڵی  فەڕانسە  و  گرت  فەلەستیندا  و 
گــرت.  بــەدەســتــەوە  لوبنانی  و  ســووریــە 
جەمال  وەک  ناسیۆنالیستەکان،  ڕێــبــەرە 
ــنــاســری مــیــســر، دواتــــر کــەوتــنــە  عــەبــدول
سیاسەتی  مــاڵــوێــرانــکــەری  سێحری  ــر  ژێ
پێشێلکارییە  سۆڤیەت.  یەکێتیی  ئابووریی 
وەک  دیکتاتۆری  سەرسوڕهێنەرەکانی 
مرۆڤ  مافەکانی  دژی  حوسێن  ســەددام 
ــراق و حــافــز ئــەســەدی ســووریــە  ــێ ــە ع ل
توندوتیژییە  لەلایەن  تەنیا  هاووێنەکەی 
ئەنجام  بنئاژۆخوازانەکەی جیهادییەکانەوە 
سادیستی  دەســـەڵاتـــی  ــۆی  ــەه ب ــە  ک درا 

ئەوانەوە گەشەیان کردبوو.
ــی  ــ ــەک ــ ــژەی ــ ــێ جـــــەنـــــگ، ڕێ پــــــاش ســـ
و  نهێنی  ئۆپەراسیۆنی  لەئەژمارنەهاتوو 
ئەمریکا  هەوڵی  بێکۆتایی،  دیپلۆماسیی 
گەیشتوونەتە  نەخشەکانی،  سەپاندنی  بۆ 
ــا، فــەڕانــســە  ــی ــان ــت ــوو بــری ــ کــۆتــایــی. وەکـ
ــووشــدا  ــات ــە داه و ڕووســـیـــە، ئــەمــریــکــا ل
هێندێک  ــەو  ئـ ــێــت.  ــێــوەدەگــل ت بــــــەردەوام 
جێبەجێکردنی  بۆ  ســەربــازی  هێزی  جــار 
لەنێویاندا  بەکار دێنێت،  بەرژەوەندییەکانی 
بەڵام  تێرۆریزم.  دژی  بەرپەرچدانەوە  بۆ 
مێعمار  دەوری  گێڕانی  لە  واز  ئەمریکا 

دەهێنێت.
ــەوەی ئــەمــریــکــا  ــانـ ــشـ ــەکــانــی کـ ــیــشــان ن
بەمزووانە جێگای هیچ گومانێک ناهێڵنەوە، 
ترامپ  دۆنــاڵــد  کــۆمــار  ســـەرۆک  تەنانەت 
نەتەوە  ساڵانەی  کۆبوونەوەی  لە  کەڵکی 
هــەڕەشــەی  تــا  ــرت  وەرگـ یەکگرتووەکان 
ــە  ــووەتـ ــردن"ی ئـــێـــران کـــە بـ ــ ــوب ــ ــێ ــ ــەن ــ "ل
دوو  بــکــاتــەوە.  ــات  دووپـ بنێشتەخۆشکە، 
نیشانە ئاشکراترن. لە سەرەتای ئەم مانگە 
لە هێرشی  لە بەشداربوون  ئەمریکا خۆی 
هاوبەشی عەڕەبستانی سعوودی بۆ سەر 
هەڕەشە  کە  بــوارد،  یەمەن  حوسییەکانی 
دەکەن.  سوور  دەریــای  لە  کەشتیوانی  لە 
سعوودییەکانەوە  بەدزیی  ئــەوە  لەجیاتی 
خەریکی وتووێژ لەگەڵ حوسییەکان بوو بۆ 
ئەوەی پاپۆڕە ئەمریکاییەکان لە هێرشکردن 
وەک  ئەمە  ڕەنگبێ  بپارێزێت.  بۆ سەریان 
کاتێک  بــەڵام  بەرچاو،  بێتە  بێنرخ  شتێکی 
یاخیبوو  میلیشیایەکی  لــەگــەڵ  زلهێزێک 
کە  تێدەگات  کەس  هەموو  ڕێکدەکەوێت، 
ئەرک  بەتەمای کەمکردنەوەی  ئەم زلهێزە 

وەئەستۆگرتنەکانیەتی.
نــیــشــانــەی دووهـــــــەم چـــاوەڕوانـــیـــی 
کەمکردنەوەی بوونی وڵاتە یەکگرتووەکان 
لە ڕۆژهەڵاتی نێوەڕاستە. لە کاتی ئاشتیدا 
ئەمریکا لە نێوان سی هەزار بۆ چل هەزار 
هێزی لە ١٩ بنکەدا ڕاگرتووە، کە هەشتیان 
هــەمــیــشــەیــیــن. بــــەڵام، جــەنــگ ئــاشــکــرای 
بەرانبەر  لە  چەندە  هێزانە  ئــەم  کـــردووە 
قابیلی  هاژەکاندا  و  بێفڕۆکەوان  فڕۆکەی 
بووە  ناچار  ئەمریکا  بۆیە  زیانپێگەیشتنن. 
بنکەکەی  و  فڕۆکەهەڵگر  پاپۆڕی  بە  پشت 

بەڵکوو لە باری گوتارییەوە. وەک عەرزم کردی، ئەمە دوو گوتاری 
هاوتەریب بوون.

واتــە  تێبگات؛  هــاوبــەشــانــە  هێما  ــەو  ل نــایــهــەوێ  ئیسلامی  کــۆمــاری 
هەمان  کوردستان،  ڕۆژهــەڵاتــی  حیزبەکانی  لە  خەڵک  جیاکردنەوەی 
هەڵەحیساباتییە کە بە ئەنقەست دەیکا. دیارە شکم لەوەدا نییە خەڵکانێک 
هەن کە سەمپاتیی حیزبەکانیان نییە یان خولیاکانیان لە نێو ئەو حیزبانەدا 
باڵاوە  زۆر  متمانەیەکی  بە  بەڵام  ئاساییە،  شتێکی  ئەمەش  و  نابیننەوە 
نێوخۆی ڕۆژهەڵاتی  لە  ئەم خەڵکەن کە  ئەم حیزبانە شیلەی  دەڵێم کە 

کوردستاندان.
بۆیە من بە گشتی پێم وایە چونکە ڕێژیم نەیتوانی لەمە بگات، دیسان 
باڵادەستیی  لەگەڵ  ســەربــازی  باڵادەستیی  بـــووەوە.  شکست  تووشی 
گوتاری زۆر زۆر جیاوازە. ئەوەی کە ئێستا کۆماری ئیسلامی دەیکات 
ئەمانە  دەکـــات،  کۆنترۆڵ  خەڵک  سەربازییەوە  ڕێگەی  لە  کە  ئەوەیە 
هەموو بەجێگەی خۆی، بەڵام تۆ کاتێک هێما سیاسی و فەرهەنگییەکان، 
نێوخۆی  لە  کە  فەرهەنگییانەی  و  کۆمەڵایەتی  ڕووداوە  ئەو  وێنە  بۆ 
ڕۆژهەڵاتدا ڕوو دەدەن - بۆ وێنە ڕووداوێکی وەک نەورۆز، کە من وەک 
وردەبزووتنەوەیەک لە هەناوی بزووتنەوەی نەتەوەییدا سەیری دەکەم 
باڵادەستیی  باری  لە  ڕاستە  کە  ئــەوەن  نیشاندەری  هەمووی  ئەمانە   -
سەربازییەوە ڕەنگە هێژمۆنی هەبێت، بەڵام ئاکامی ئەو باڵادەستییە لە 

کوردستاندا بە چی گەیشتووە؟
جگە لەوەی کە خەڵک هەر ئەمساڵ لە ساڵوەگەڕی شەهیدبوونی ژینادا 
دیسان بەدەم بانگەوازی حیزبەکانەوە هاتن؛ سەرەڕای ئەوەی کە خۆت 
دەزانی دۆخی ئابووری چەندە ئەستەم و دژوارە، بەڵام خەڵک لەم حیزبانە 
دانەبڕاوە. هەرچەند ئەوەش دەسەلمێنم کە لە ڕوانگەی خەسارناسییەوە 
دەکرێ بێین و باس لە کەموکوڕیی هێزە سیاسییەکانمان بکەین، بەڵام 

بەهەرحاڵ دەبێ پۆتانسیەلی ئەم هێزانە ڕەچاو بکرێت.
پەیوەندییەکی  بە  هاوپەیوەندییە  ئەو  بـــەردەوام  بەپێچەوانەوە،  من 
بەهێزتر دەبینم؛ و هەر کات کە زەبروزەنگ و زۆرەکە زیاتر دەبێت، ئەو 
هاوپەیوەندی و هاوخەمییە لە نێوان ئەم دوولایەنەدا زیاتر دەبێت. من 
پێشتر وتارێکم نووسیبوو بە ناوی »سێکوچکەی خەبات«؛ بڕوام وایە کە 
خەڵک لە نێوخۆی ڕۆژهەڵاتی کوردستان، هێزە سیاسییەکان لە باشوور، 
و کوردی دیاسپۆڕا لە دەرەوەی وڵات، سێکوچکەی ئەم خەباتەن کە هەر 
یەک لە کات و شوێنی خۆیدا پەیوەندییەکی پۆڵایینیان هەیە و دەتوانن 

لەسەر هاوکێشەکان بە شێوازی جۆراوجۆر شوێندانەر بن.

ئەگەر بە دیدێکی ڕەخنەگرانە و شرۆڤەکارانە سەیری ڕووداوەکە 
بکەین، ٦ی ڕەزبەر چ دەرسێک یان مۆدێلێکی نوێی لە پەیوەندیی نێوان 
خەباتی چەکداری/سیاسی لە دەرەوەی سنوور و خەباتی مەدەنی لە 

نێوخۆدا خستە بەردەم حیزبە ڕزگاریخوازەکانی ڕۆژهەڵات؟
کە   – حیزبەکان  کە  بێت  ئــەوە  وانــە  و  دەرس  سەرەکیترین  ڕەنگە 
لەوەپێشیش کردوویانە - دەتوانن پشتگیریی سیاسی، میدیایی و مرۆیی 

شەقام بکەن. واتە شاخ وەک پشتیوانیی شار!
لە  ئەمانەتەوە  بە  دەستەواژەیەم  ئەو  بووم  من  جار  یەکەم  پێموایە 
قسەکانی شەهید مامۆستا شەرەفکەندی هێنایە نێو ئەدەبیاتی ڕۆژنامەوانی 
شاخ  کوردستاندا  ڕۆژهەڵاتی  سەرانسەری  لە  کوردییەوە.  میدیایی  و 
دەتوانێت ئەو پشتگیرییە سیاسی، میدیایی و مرۆییە بکا، بێ ئەوەی خۆی 

خاوەندارێتیی ڕاستەوخۆی بزووتنەوە مەدەنییەکە بکات.
تۆ سەیر بکە، ئەو هێزانەی کە کۆماری ئیسلامی وەکوو هێزی هاندەر 
کە  ئــەوەی  بەبێ  کوردستان(،  ڕۆژهەڵاتی  )هێزەکانی  دەکــا  پێناسەیان 
دەورێکی ئەوتۆ ببینن لە باری ڕێکخراوەییەوە بەس ئەمە دەکاتە بیانوو 
بۆ ئەوەی ئەم ڕاپەڕینە مەدەنییە بە شێوەیەکی خوێناوی سەرکوت بکا 
و دواتر هێرش بکاتە سەر بنکەکانی حیزبەکانی ڕۆژهەڵاتی کوردستان. 
لەگەڵ ئەوەشدا کە هێزە سیاسییەکانی کوردستان هەتا ئەمڕۆ لە ماوەی 
ئەوتۆیان  چەکداریی  هیچ جووڵەیەکی  ڕابــردوودا  چارەکە سەدەی  ئەم 
لێ  کەڵکی  ئامرازێک  وەکــوو  ــر  دوات ئیسلامی  کۆماری  کە  نــەکــردووە 
بە  چــەواشــەکــاری  بــە  مەدەنییە  شــۆڕشــە  ئــەم  بیەوێت  و  وەربــگــرێــت 

شۆڕشێکی دەرەکی نێودێر بکا.
کوردستان  سیاسییەکانی  هێزە  بوونی  دەرسە؛  گرنگترین  ئەمە  بۆیە 
نێوخۆی  لە  کە  مەدەنییانەی  بزووتنەوە  ئەم  بۆ  گەورەیە  پاڵپشتییەکی 
نێوخۆی  لە  مەدەنییەکانمان  ڕێکخراوە  ئێمە  ئێستا  دەدەن.  ڕوو  وڵاتدا 
فیلم،  ژینگەپارێزی،  هەتا  بگرە  ئەدەبییەکانەوە  ئەنجومەنە  لە   - وڵاتــدا 
مۆسیقا، فێرگەکانی زمانی کوردی و زۆر شتی دیکە - دەبینین کە چەندە 
یەکەم ساڵەکانی  لە  کە دەسەڵات  هێژمۆنییەی  بەم  بەرامبەر  توانیویانە 
بەپێچەوانەوە  و  ڕابوەستن  ببات،  لەنێوی  دەیەوێت  هاتنەسەرکارییەوە 

بوون بە هێمای ناسنامەی نەتەوەیی.
واتە لە ئەدەب، شێعر، مۆسیقا، پەیکەرسازی و زمانی کوردیدا دەبینیت 
کە خەڵک ڕەنگدانەوەی ناسنامەی نەتەوەییانە لەژێر زەخت و گوشاری 
دەسەڵاتی فەرمانڕەوادا. ئەوە سەرنجڕاکێشە کە ئەم بزووتنەوانە بەبێ 
لە  خۆڕسکن  هەبێت،  هێزەکانیان  ڕاستەوخۆی  پاڵپشتییەکی  ــەوەی  ئ
نێوخۆیاندا، هەرچەند حاشا لەوەش ناکەم کە ئینتیمای نەتەوەیی و ڕەنگە 

ئینتیمای حیزبیش لە گۆڕێدا هەبێت.
بۆیە بە بڕوای من ئەوە گرنگترین دەرسە و دەتوانێت بەردەوام بێت. لە 
هەموویان گرنگتر ئەوەیە کە ئەم »دەرەوە« و »نێوخۆ«یە لێک دانەبڕاون. 
کاتێک بارەگاکانی هێزەکانی ڕۆژهەڵاتی کوردستان دەکرێنە ئامانج، تۆ 
بەپێچەوانەوە،  و  دەبینی؛  ئەم خەڵکە  هاوخەمیی  و  هاوسۆزی  شەپۆلی 
کە  هێزەکانن  ئەوە  گوشارەوە،  و  زەخت  ژێر  دەکەوێتە  خەڵک  کاتێک 
لە دەرەوەی سنوورەکان لە ڕێگەی جۆراوجۆری سیاسی و میدیاییەوە 

هەوڵ دەدەن ببنە دەنگی ئەم خەڵکە.

***

کاتێک ئەمریکا دەکشێتەوە

ببەستێت.  گارسیا  دییەگۆ  ئارام،  ئۆقیانووسی  لە 
هێزەکانی  دەبــوو  ئەمریکا  دەڵێن  پسپۆڕ  هێندێک 
کۆ  ئــۆردون  و  ئیسڕائیل  وەک،  شوێن  چەند  لە 

بکاتەوە.
ئەمە لەگەڵ ڕێکخستنەوەی بەرفراوانی دووبارە 
یەک دەگرێتەوە کە ئێن بی سی ئەم مانگە ئاماژەی 
هەزار  چل  بۆ  هــەزار  بیست  نێوان  لە  کە  پێکرد، 
کەس لە هێزی سەربازیی وڵاتە یەکگرتووەکان لە 
ترامپ  بەڕێوەبەرایەتیی  دەکشێنرێنەوە.  ئورووپا 
جەخت لەسەر ئەمریکاییەکان دەکاتەوە. پسپۆڕانی 
ڕکابەریی  بــۆ  ئەمریکا  دەیــانــهــەوێــت  ئەمنییەتی 
کە،  بکەن  پۆشتە  چینەوە  لــەلایــەن  پەرەئەستێن 
ترامپ-شی  حــەوتــوویــەی  ئــەم  دیـــداری  لە  وەک 
پێکەوەژیانی  نێوان  لە  دوو وڵاتە  ئەم  دەرکــەوت، 
بەپارێزەوە و دوژمنکاریی ئاشکرادا لە هاتوچۆدان. 
ڕۆژهەڵاتی  جەنگەکانی  بە  ئامانجانە  لەم  هیچکام 
بەتاڵبوونی  هۆی  دەبنە  کە  ناپێکرێن  نێوەڕاست 
و  یەکگرتووەکان  وڵاتە  چەکوچۆڵی  جبەخانەکانی 

دوورکەوتنەوەی هێزەکانی لە ئاسیا.
ــە  وڵاتـ  ٢٠٢٠ هـــەتـــا  مـــەبـــەســـت؟  ــام  ــ ک ــە  بـ و 
ئەمڕۆ  بــوو؛  نــەوت  هــاوردەکــاری  یەکگرتووەکان 
پێچەوانە،  بــە  زەبــەلاحــە.  هــەنــاردەکــارێــکــی  ــەو  ئ
بەرهەمهێنەرانی  کڕیاری  مەزنترین  بووەتە  چین، 
دەروازەی  ســوئــێــز  کــانــاڵــی  و،  کــەنــداو  وزەی 
بــازاڕەکــانــی  بــۆ  چین  شتومەکی  گــواســتــنــەوەی 
ئورووپایە. ئەمە چین دەکاتە لایەنێک کە زۆرترین 
بەڵام  ببینێت.  ئەمریکا  سیاسەتەکانی  لە  ســوود 
هێژمۆنی  خــاوەن  لایەنی  ببێتە  بیهەوێ  وێناچێت 
دیتوویەتی  کاتێکدا  لە  نێوەڕاست،  ڕۆژهەڵاتی  لە 
ئەمریکایی  گیانی  هــەزاران  و  دۆڵار  تریلیۆنان  بە 

بوونەتە تێچووی ئەم ئیمتیازە.
لەجیاتی ئەوە، سێ وڵاتی ئەم ناوچەیە قورسایی 
و،  بکەنەوە  پــڕ  بۆشاییەکە  کــە  هەیە  ئــەوتــۆیــان 
هیچکامیان عەڕەب نین )بڕوانە بەشی ڕۆژهەڵاتی 
ترسناکتر  هەموویان  لە  ئەفریقا(.   & نێوەڕاست 
ئەم  بــڕووخــێــت،  ئــێــران  ڕێــژیــمــی  بێتوو  ئــێــرانــە. 
بەسەر  نامێنێت کە دەسەڵاتە خراپەکەی  پێگەیەی 
عێراق، سووریە و لوبنانەوە بپارێزێت. بێتوو، کە 
دەدات  هەوڵ  بمێنێتەوە،  تێدەچێت،  ڕێی  ئەمەیان 
و  بستێنێت  هــۆرمــز  ــەرووی  گـ کۆنتڕۆڵی  کرێی 
وڵاتانی کەنداو ئازار بدات کە هەر ئێستا لە ماوەی 
جەنگدا هێرشی کردووەتە سەریان. ئەو هەروەها 
هەوڵ دەدات میلیشیاکانی لە دەرەوەی وڵات بەهێز 
بۆ  کارەکانی  ڕەنگبێ  هــەروەهــا  ئێران  بکاتەوە. 
چەکی ناوکی دەست پێبکاتەوە، کە ئەمە بێگومان 
هەموو  لە  دەمێنێتەوە.  ئەمریکا  ســووری  هێڵی 
ئەمانەدا، ڕەنگبێ ڕووسیە پشتگیریی ئێران بکات.

دووهەم خاوەن هێزی ناوچەکە تورکیەیە، کە بە 
بێدەنگی خۆی لە وڵاتانی عەڕەب نزیک کردووەتەوە. 
ئەو بووەتە پشتیوانی سەرەکیی دەوڵەتی سووریە. 
لە عێراق، خەریکی کار لەسەر ڕێگا بازرگانییەکان، 
دابینکردنی ئاو و بەربەرەکانی لەگەڵ جیاییخوازانی 
پاکستان  لەگەڵ  تورکیە  ڕابــردوو  مانگی  کــوردە. 
واژۆ  عەڕەبستانی سعوودی  لەگەڵ  ڕێککەوتنێکی 
کرد. ئەگەرچی ئەو دەمڕاستی ئیخوانئەلموسلمینە، 
بەڵام تورکیە لەمە پراگماتیستترە و هەوڵ دەدات 

و  بەرگری  پیشەسازیی  کۆمپانیاکانی  بۆ  کڕیار 
بیناسازییەکانی بدۆزێتەوە.

خــاوەن  هێزی  کــە  ئیسڕائیلە،  سێهەم  لایــەنــی 
دەسەڵاتی سەربازی و هەواڵگرییە. پاش کارەساتی 
حەوتی ئۆکتۆبەری ٢٠٢٣، ئەو خۆی وەک سپارتای 
مــودێــڕن سەیر دەکــات و دەیــهــەوێ هــەر جۆرە 
بۆ سەر  کە وەک هەڕەشە  ببات  لەنێو  تواناییەک 
خۆی سەیری دەکات. لە چوارچێوەی ڕێککەوتنی 
ئیماڕاتی  لەگەڵ  نزیکی  پەیوەندیی  ئەو  ئابراهامدا، 
یەکگرتووی عەڕەبی دامەزراندووە، تەنانەت کاتێک 
کە ئاسۆی ڕێککەوتنێک لەگەڵ فەلەستینییەکان کاڵ 

بووەتەوە.
بەیەکەوە  شوێنێکدا  لە  وێناچێ  وڵاتە  سێ  ئەم 
لە  ئێستا  ــەر  ه تــورکــیــە  و  ئیسڕائیل  هــەڵــبــکــەن. 
ئیسڕائیل  هەیە.  کێشەیان  یەکتر  لەگەڵ  سووریە 
و ئێران هێشتا بەهۆی شەڕەوە پاکانە حیسابیان 
لەگەڵ یەکتر نەکردووە. ئێران و تورکیە ڕکابەری 

فرە کۆنی سەردەمی ئیمپراتۆریین.
دۆڕاوەکان وڵاتانی عەڕەبن. وڵاتانی وەک عێراق 
و سووریە هێشتا بەدەست ئاسەوارەکانی شەڕی 
نێوخۆوە دەناڵێنن. میسر، کە سەردەمێک ڕێبەری 
سروشتیی دنیای عەڕەب بوو، هەموو هەوڵ و وزەی 
ئۆپۆزیسیۆنی  تێکشکاندنی  و  گەندەڵی  بۆ  خۆی 
نێوخۆیی تەرخان کردووە. سیستەمە پاشاییەکانی 
کەنداو باوەشیان بۆ بەرنامەی خۆشبژیوی ئاواڵا 
بە  ئایدیۆلۆژی  خەواندنی  بەتەمای  کە  ــردووە  ک
گەشەی ئابوورین. ئەمە هەنگاوێکی ئەرێنییە، بەڵام 
دابینکراو  ئاسایشی  بە  ئەوان  بازرگانیی  مۆدێلی 
بەستراوەتەوە.  یەکگرتووەکانەوە  وڵاتە  لەلایەن 
ــەتـــەری فـــرە دەوڵـــەمـــەنـــد لــەگــەڵ  ڕکـــابـــەریـــی قـ
یەکگرتووی  ئیماڕاتی  و  سعوودی  عەڕەبستانی 
نابێت،  ناسەقامگیری  لە  بێجگە  ئاکامێکی  عەڕەبی 
بە  یارمەتیدان  ئەمریکا  ماڵئاوایی  دیاریی  ڕەنگبێ 

کۆکردنەوەیان بۆ کاری هاوبەش بێت.
خەون  درێــژە  و  دوور  ماوەیەکی  عەڕەبەکان 
دەبینن،  شکۆمەندی  سەردەمی  بۆ  گــەڕانــەوە  بە 
ناوەندی  لەوەپێش  ســەدە  چەند  کە  کاتەی  ئــەو 
ئەمریکا  کشانەوەی  ــوون.  ب فێربوون  و  زانست 
خەریکە ئەو دەرفەتەیان بۆ دەستەبەر بکات. بەڵام 
هێژمۆنی،  خــاوەن  لایەکی  هەر  کشانەوەی  دوای 
بێهیوایی و کاردانەوەی بێئەنقەستی لەپاش خۆی 
حساباتی  و  قووڵ  نەفرەتی  ئێستا  بەجێهێشتووە. 
ــارادان. ڕۆژهــەڵاتــی  ــ نــاتــەواو لــە نــاوچــەکــەدا لــە ئ
نێوەڕاست ڕێگایەکی دوور و درێژی بۆ سەلماندنی 

هەڵەی چاودێرانی بێ متمانە لەپێشە.

تێبینی: ئەم وتارە دەربڕی بیروڕای نووسەرەکەیەتی 
و لە چوارچێوەی ئاشنابوون بە ڕوانگە جیاوازەکاندا 

وەرگێڕدراوە و بڵاو دەکرێتەوە.

سەرچاوە:
h t t p s : / / w w w . e c o n o m i s t . c o m /
when-america-/24 /09 /2026 /leaders

walks-away

هەتا ٢٠٢٠ ئەمریکا هاوردەکاری نەوت بوو، بەڵام ئەمڕۆ هەناردەکارێکی 
و  کەنداو  وزەی  کڕیاری  مەزنترین  بووەتە  چین  بەپێچەوانەوە  زەبەلاحە؛ 
بەڵام  دەبینێت.  ئەمریکاوە  لەلایەن  ناوچەکە  پاراستنی  لە  سوود  زۆرترین 
واشنتۆن چیتر ئامادە نییە تریلیۆنان دۆلار و هەزاران گیانی ئەمریکایی بکاتە 

تێچووی ئیمتیازێک کە قازانجەکەی بۆ چین بێت!

درێژەی وتووێژ لەگەڵ ناسر 
باباخانی

بەڕێوەچوونی کۆنفرانسی مافی مرۆڤ لە ئێران لە نۆروێژ
سێپتەمبەری  ٢٦ی  و   ٢٥ ــی  ــ ڕۆژان لــە 
میوانداریی  و  دەستپێشخەری  بە  ٢٠٢٦دا، 
ــراوی مــافــی مـــرۆڤـــی ئـــێـــران«،  ــخـ ــکـ »ڕێـ
»قەیرانی  ســەردێــڕی  لەژێر  کۆنفرانسێک 
مافی مرۆڤ لە ئێران« لە بنکەی ئەکادیمیای 
ژمارەیەکی  بەشداریی  بە  ئۆسلۆ،  زانستی 
سیاسییەکانی  هێزە  نوێنەرانی  لە  بەرچاو 
کەسایەتیی  ــان  دەی ئــێــران،  ئۆپۆزیسیۆنی 
سیاسی، میدیایی و چالاکانی مافی مرۆڤ 

بەڕێوەچوو.
ئیمزاکردنی  کۆنفرانسە،  لــەو  مەبەست 
کۆمەڵێک پرەنسیپی لانیکەمی مافی مرۆڤ 
بوو کە بە پێشنیار و نێوبژیوانیی ڕێکخراوی 
مافی مرۆڤی ئێران، لەلایەن پازدە ڕێکخراوی 
سیاسیی ئۆپۆزیسیۆنی ئێرانەوە، لە ساڵێک 
گفتوگۆدا  لە  پێوەندییەدا  لەو  لەمەوبەرەوە 
کۆنفرانسەکە  سەرەکیی  ئامانجی  ــوون.  ب
سیاسی  هاوپەیمانییەکی  دروســتــکــردنــی 
جــیــاوازەکــان  بــۆچــوونــە  یەکخستنی  ــان  ی
سەبارەت بە بەدیلی )ئاڵتێرناتیڤی( کۆماری 
بنەما  دۆزینەوەی  بەڵکوو  نەبوو؛  ئیسلامی 
هاوبەشەکانی مافی مرۆڤ و گفتوگۆکردن 
هــاوبــەش  کـــاری  چۆنیەتیی  لــەســەر  بــوو 
هەموو  کەرامەتی  و  مــاف  دابینکردنی  بۆ 

هاووڵاتییەک لە ئێراندا.
لە  داوا  کۆنفرانسەکەدا،  دەستپێکی  لە 
ئیمزاکارەکانی  سیاسییە  لایەنە  نوێنەری 
لانیکەمییەکانی  پرەنسیپە  بــەڵــگــەنــامــەی 
کرا  ڕاگواستندا  قۆناغی  لە  مــرۆڤ  مافی 
سەر  بخەنە  خۆیان  ئیمزای  ــۆرە  ن بە  کە 
دۆکــیــۆمــێــنــتــی فــەرمــیــی پــرەنــســیــپــەکــانــی 
ئەمیری  مــەحــمــوود  ــر  دواتـ ــرۆڤ.  مـ مافی 
مافی  ڕێکخراوی  بەڕێوەبەری  مــوقــەدەم، 

به ر له  ماڵاوایی

کورت  ئاماژەیەکی  وێــڕای  ئێران،  مرۆڤی 
پەسەندکردنی  و  ئامادەکردن  پڕۆسەی  بە 
ئەو پرەنسیپانە، و خوێندنەوەی ناوی پێنج 
هۆی  بە  کە  ئێرانی  ئۆپۆزیسیۆنی  لایەنی 
بەربەستی  یان  وڵات  نێوخۆی  لە  بوونیان 
سەفەر نەیانتوانیبوو بە شێوەی ڕاستەوخۆ 
فەرمی  بــە  کۆنفرانسەکەی  ــن،  ب بــەشــدار 

کردەوە.
ــە  ــەن دواتـــــر نــوێــنــەرانــی حــیــزب و لای
ــاوازدا،  ــی ج پانێلی  ســێ  لــە  سیاسییەکان 
ــار و  ــۆک ــارەی ه ــەبـ ــان لـ ــۆی بــاســەکــانــی خ
و  ڕەوتـــەدا  لــەو  بەشدارییان  پاڵنەرەکانی 

بۆ  چاوەڕوانییەکانیان  و  ڕوانگە  هەروەها 
هەنگاوەکانی داهاتوو خستە ڕوو:

بەشدارانی پانێلی یەکەم:
• حــیــشــمــەتــوڵڵا تـــەبـــەرزەدی لــەلایــەن 
)پەیامەکەی  ئێران«  دێموکراتیکی  »بەرەی 

بە دەنگ لە زیندانەوە ناردبوو(.
ــەن »حــیــزبــی  ــ ــەلای ــ ــی ل ــازڵـ • حـــافـــز فـ

هاوپێوەندیی دێموکراتیکی ئەهواز«.
»حیزبی  لــەلایــەن  عەزیمی  ــە  ــەرزان ف  •

چەپی ئێران«.
ــەن »حــیــزبــی  ــەلایـ ــس شــامــلــی لـ ــون • ی

دێموکراتی ئازەربایجان«.

»حیزبی  لــەلایــەن  حــەســەنــزادە  ئاسۆ   •
دێموکراتی کوردستانی ئێران«.

بەشدارانی پانێلی دووەم:
»حیزبی  لــەلایــەن  ڕادمێهر  ــان  دوومـ  •

دێموکراسی و گەشەپێدانی ئازەربایجان«.
ئاهوەن چیاکۆ لەلایەن »پارتی ژیانی   •

ئازادی کوردستان )پژاک(«.
»حیزبی  ــەن  ــەلای ل تــەقــوایــی  حــەمــیــد   •

کۆمۆنیستی کرێکاری«.
»کۆمەڵەی  لــەلایــەن  بەهمەنی  ناهید   •
کوردستانی  زەحمەتکێشانی  شۆڕشگێڕی 

ئێران«.

بەشدارانی پانێلی سێیەم:
• فەریبا محەممەدی لەلایەن »کۆمەڵەی 

زەحمەتکێشانی کوردستان«.
• ناسر بوڵیدەیی لەلایەن »حیزبی خەڵکی 

بەلووچستان«.
ــەلایــەن »شـــورای  • شـــیلان مــیــرزایــی ل
ڕاهبوردیی کۆماریخوازانی نێوخۆی وڵات« 

)لە ڕێگەی ڤیدیۆوە(.
ــەن  ــەلای ــان دیـــەجـــی ل ــڕەحــم ــدول ــەب • ع

»شورای هاوکاریی تورکمەن سەحرا«.
ــەن  ــ ــەلای ــ ل بـــەحـــیـــرایـــی  ــن  ــێـ ــوسـ حـ  •

»هاوپێوەندیی کۆماریخوازانی ئێران«.
شاندی  بەشداریی  و  کۆنفرانس  کۆتایی 

حیزبی دێموکرات:
مەحموود  کۆنفرانسەکەدا،  کۆتایی  لە 
ئەمیری موقەدەم وێڕای دەربڕینی پێزانین 
و سوپاس بۆ لایەنە سیاسییە بەشدارەکانی 
بە  ئۆسلۆ، سەبارەت  مرۆڤی  مافی  ڕەوتی 
هەنگاوەکانی داهاتووی ئەم پڕۆسەیە چەند 

سەرنجێکی پێشکەش کرد.
ــانـــدی حــیــزبــی  ــرێ شـ ــوت ــگ پــێــویــســتــە ب
ــەو  ــێـــران ل دێــمــوکــراتــی کــوردســتــانــی ئـ
هــاوڕێــیــان:  ــە  ل پێکهاتبوو  کــۆنــفــرانــســەدا 
گوڵان  ڕەسوولی،  قادر  حەسەنزادە،  ئاسۆ 
لە  هــەروەهــا  خـــزری.  ئەسعەد  و  هیجری 
بۆ  کە  کۆنفرانسەدا  ئــەو  یەکەمی  ڕۆژی 
وتووێژی نێوان لایەنە سیاسییەکان لە پشت 
ئاسۆ  کرابوو،  تەرخان  داخراوەکان  دەرگا 
حەسەنزادە بە هاوڕێیەتیی قادر ڕەسوولی 

بەشدار بوو.

ئیسلامی،  کــۆمــاری  لای  ژن  پێناسەی 
ئیدئۆلۆژیی  ڕەنگدانەوەی  بەردەوامی  بە 
زاڵ و کڵێشە ڕەگەزییە باوەکان بووە. لە 
ماوەی زیاتر لە چوار دەیەی ڕابــردوودا، 
ئەم ڕێژیمە هەوڵی داوە کە پێناسەی ژن 
خێزانییەوە  و  نەریتی  ڕۆڵی  کۆمەڵێک  بە 
بەشدارییەکی  ببەستێتەوە و هەر چەشنە 
ــارای ژن لـــە گـــۆڕەپـــانـــی ســیــاســی و  ــ کـ
سەربەخۆی  ئەکتی  و،  بەگشتی  نیزامیدا 
ڕێکخراو  چوارچێوەی  لە  بەتایبەت  ژن 
ئۆپۆزیسیۆندا،  سیاسییەکانی  حیزبە  و 
»دژەبـــاو«  یــان  »دژەژن«  ئاکارێکی  بە 
سروشتی  ــە  ل »دوور  جــاریــش  زۆر  و 
ئەم  بۆ  ببات.  نــاو  »پــیــاوانــە«  یــان  ژن« 
و  ڕێژیم  پڕوپاگەندەی  دەزگای  مەبەستە 
پەروەردەی ئیدئۆلۆژیکی خوێندنگەکانیش 
هیچیان  بــەڵام  گێڕاوە؛  بەرچاویان  ڕۆڵــی 
ــە ویــســت و  نــەیــانــتــوانــیــوە پــاشــەکــشــە ب
گرینگتر، شێوازی  هەمووی  لە  و  داخواز 

بیرکردنەوەی ئازادانەی ژنان بکەن.
لەگەڵ ئەو هەموو هەوڵە کە بە هەزاران 
ئەمڕۆ  ــراوە،  ک خــەرج  بۆ  پارەشی  دۆلار 
دەبینین کە بەڕێوەبردنی کۆمەڵێک چالاکی 
و گەڵاڵەی وەک »جان فەدا« و بانگەوازی 
گشتی بۆ سازماندانی ژنان لە چوارچێوەی 
یەکە نیزامی، دەرمانی و لۆجێستیکییەکاندا، 
ــەردەی لــەســەر دووفــاقــیــیــەکــی زەق و  ــ پ
پاشەکشەی  کاتدا  هەمان  لە  و،  ئاشکرا 

ڕێژیم لە بەهاکانی خۆی، لاداوە!
ــی  ــێـــک کـــە ٤٨ ســاڵــە هــەوڵ دەســـەڵاتـ
پەراوێزخستنی ژنان دەدات و سەرکوتیان 
لــەوپــەڕی دۆشــدامــاویــدا،  ــات، ئێستا  دەکـ
پەنای هێناوەتە بەر هەمان ئەو کەسانەی 
بەهەند  چەندیش  پلە  مــرۆڤــی  وەک  کــە 
ڕاستییەمان  ئــەو  ئەمە  وەرینەگرتبوون. 
بێدەرەتانییەکی  لە  ڕێژیم  کە  دەڵێت  پێ 

قووڵدایە؛ ئەگەرنا چی دەتوانێ ببێتە پاڵنەر 
کە دەسەڵاتێک ئەمڕۆ بەم شێوەیە ستایشی 
کە  بــکــات  ژنــانــە  ــەو  ئ لێهاتوویی  و  تــوانــا 

ڕۆژانێک بە »زەعیفە« ناوی دەبردن؟!
ــدە  ــ ــاوەن ــ ــە مـــــــاوەی ڕابــــــــــــردوودا، ن ــ ل
ئیسلامی  کـــۆمـــاری  ســەرکــوتــکــەرەکــانــی 
گەڵاڵەیەکیان بە ناوی گەڵاڵەی »جان فەدا« 
خستە بواری جێبەجێکردنەوە. ئەم گەڵاڵەیە 
کە لەلایەن ناوەندە چەکدارەکانی ڕێژیمەوە 
دەستی بە کار کردووە، ئامانجەکەی ئەوەیە 
کە هێزی کۆمەڵایەتی، بەرگری و دەرمانیی 
ڕێــژیــم لــە دۆخـــە قــەیــرانــاویــیــەکــانــدا ڕێک 
بخات. ئەم گەڵاڵەیە دوو لایەنی سەرەکیی 
نیزامی و مەدەنی کە  یەکەم، لایەنی  هەیە: 
لە  خۆبەخش  هێزی  ڕاکێشانی  لە  بریتییە 
میللیی  بەرگریی  »گــوردانــی  چوارچێوەی 
جان فەدا« لەسەر بنەمای فێرکاریی ڕەزمی، 
کۆتاییشدا  لــە  و  ئەمنییەتی  و  ــەرگــری  ب
لەگەڵ خەڵکدا؛  بەرەوڕووکردنەوەی خەڵک 
و  لۆجستیکی  لایەنی  دیکەش  لایەنەکەی 
دەیان  پێکهێنانی  لە  بریتییە  کە  دەرمانییە 
و  فریاگوزاری  بۆ  ناوچەیی  یەکەی  هەزار 
ڕزگارکردن کە بە هاوکاریی مانگی سوور 

بەڕێوە دەچێت.
خــاڵــی ســەرنــجــڕاکــێــش لــەم گــەڵاڵــەیــەدا 
بەشداریی بەرچاوی ژنان و کەڵکوەرگرتن 
ڕیزی  لە  تەبلیغاتی  کــاڵای  وەک  ژنانە  لە 
یەکەمی تۆمارکردنی ناو و ڕێکخستنەکەیدا. 
ڕێژیم بە فەرمی داوا لە ژنان دەکات کە لە 
چوارچێوەی ئەم گەڵاڵەیەدا، فێری بەرگری 
ببن و وەک قەڵغانێکی پشتیوان، لە شەقام و 

گەڕەکەکاندا ڕۆڵ بگێڕن.
ئەوەی کە ژنان لە گۆڕەپانی لەم چەشنەدا 
خۆیان ببیننەوە و ڕۆڵ لە ئەستۆ بگرن، لە 
خودی خۆیدا نە خراپە و نە نائاسایی؛ بەڵام 
کاتێک دەسەڵاتێکی وەک کۆماری ئیسلامی 

باسی لێوە دەکات، جێگەی تێڕامانە!

ــاری ئـــیـــسلامـــی لـــە ســـەرەتـــای  ــ ــۆم ــ ک
پەروەردەیی  سیاسەتی  هاتنەسەرکاریەوە، 
بنەمای  ــەســەر  ل خـــۆی  کــۆمــەڵایــەتــیــی  و 
لەم  ــدووە.  ــەزرانـ دامـ ــان  ژن بندەستکردنی 
ژنان  ئیدئۆلۆژیکەشدا،  درێژخایەنە  پرۆسە 
و  سڕدراونەتەوە  بڕیارداندا  گۆڕەپانی  لە 
باڵای  بەرپرسایەتیی  بە  دەستڕاگەیشتنیان 
بڕیاردانیش  تەنانەت  و  دادوەری  سیاسی، 
لێیان زەوت کراوە و یاساکانی ئەو وڵاتەش 
و  ژنــان  مافی  نایەکسانیی  بنەمای  لەسەر 

پیاوان داڕێژراون.
ئەمنییەتییەکانی  ــدە  ــاوەنـ نـ و  دەزگــــا 
تاکوو  داوە  هەوڵیان  بــەردەوام  ڕێژیمیش 
خەباتکارەکان  گرووپە  لە  ژنان  بەشداریی 
وەک کردەوەیەکی پێکهاتەشکێن وێنا بکەن؛ 
بە جۆرێک هەر ژنێک هەنگاوی خستە نێو 
لادانێکی  کــارەکــەی وەک  ڕێــگــەیــەوە،  ئــەو 
قورسی کۆمەڵایەتی لە قەڵەم بدرێت؛ چونکە 
نابێ  ژن  زاڵــەوە،  ئیدئۆلۆژیی  ڕوانگەی  لە 

خاوەنی ئیرادە، سەربەخۆیی و هێز بێت!
گرینگترین خاڵی ئەم ڕووبەڕووبوونەوەیە 
ژنانی  کاتێک  بینرا.  ژیــنــادا  شــۆڕشــی  لــە 
ــنــەوەی  کــوردســتــان و ئــێــران بــۆ وەرگــرت
شوناس و مافە بنەڕەتییەکانی خۆیان هاتنە 
سەر شەقام، وەڵامی دەسەڵات نەک بیستنی 

جۆری  توندترین  بەڵکوو  داخوازییەکان، 
بەربڵاو،  دەستبەسەرکردنی  سەرکوتکاری، 
تەقەکردن لە چاو و ئەستاندنی گیانیان بوو.
لەگەڵ  ڕێژیم  هەڵسوکەوتی  بەراوردێکی 
ژنان لە دۆخی ئاسایی و دۆخی قەیراناوی، 
بە  دەسەڵاتە  ئەم  ئیدئۆلۆژیکی  دووفاقیی 

ئاسانی دەردەخات.
ــەکــەم هــەنــگــاودا،  ــە ی ــەوازە ل ــگ ــان ئـــەم ب
ڕێژیم  ژنــان؛  هێزی  بە  ڕێژیمە  دانپێدانانی 
هێزێکی  ــوانــن  دەت ژنــان  کــە  تێگەیشتووە 
و  لە گۆڕانکارییە کۆمەڵایەتی  بن  پێشەنگ 
سیاسییەکانی ئێراندا. لەم ڕووەوە لە ڕێگەی 
دەیەوێ  فــەدا«وە  وەک »جان  گەڵاڵەیەکی 
هێز و توانایان بخاتە خزمەت ئیدئۆلۆژی و 
خواستەکانی خۆیەوە تاکوو ئامانجی خۆی 

واتە »مانەوە« بپێکێ.
لـــە لایـــەکـــی دیـــکـــەوە، پــارادۆکــســێــکــی 
کاتێکدا  لە  دەبینرێ.  ئەمنییەتی  ئاشکرای 
کە ژنانی کوردستان و ئێران بۆ ئازادی و 
یەکسانی خەبات دەکەن یان بۆ بەرگری لە 
خۆیان چەک هەڵدەگرن، ئەکتەکەیان لەلایەن 
ڕێژیمەوە وەک »تــاوان« یان »کــردەوەی 
دژەژن« و »چوونەدەر لە ڕۆڵی نەریتی« 
ڕێژیم  کە  کاتێک  بــەڵام  دەکــرێــت؛  پێناسە 
هەمان  ڕووخــانــەوە،  مەترسیی  دەکەوێتە 

ئامادەبوونی  و  بەرگریکارانە  ــردەوەی  کـ
ژنان لە سەر شەقام، وەک »گیانفیدایی« و 

»جیهادی پیرۆز« ناودێر دەکرێت!
کە  دەیسەلمێنێ  دووفاقییە  ڕەفتارە  ئەم 
ڕێژیم،  ڕەگەزییەکانی  کڵێشە  سەرچاوەی 
باوەڕمەندبوون بە ئاکار یان ئایینێکی نەگۆڕ 
لەگەڵ  هاوئاهەنگە  پرسێکی  بەڵکوو  نییە، 

بەرژەوەندییە سیاسییەکانی ڕێژیمدا.
نەک  ڕاستیدا  لە  فــەدا«  »جــان  گەڵاڵەی 
بەڵکوو  ڕێـــژیـــم،  هــێــزی  ــە  ل نــیــشــانــەیــەک 
شکستی  لــە  حاشاهەڵنەگرە  بەڵگەیەکی 
ــەژێــر  ــیــەکــی ٤٨ ســاڵــە کـــە ل ــۆژی ــیــدئــۆل ئ
ژن«  »سڕینەوەی  سیاسەتی  سێبەریدا، 
ڕەگەزییەکان  کڵێشە  بەرجەستەکردنی  و 
پەیڕەو دەکرا. دەسەڵاتێک کە ساڵانێکی زۆر 
بوونەوەرێکی  وەک  ژن  بوو  ئەوە  هەوڵی 
پێناسە  دەستەوەستان  و  بێئیرادە  لاواز، 
ئەو  ــەر  ب هێناوەتە  پــەنــای  ئــەمــڕۆ  بــکــات، 
ڕاستییە حاشاهەڵنەگرە کە هێزی ڕاستەقینە 

لە دەستی ژناندایە.
ژنــانــی کــوردســتــان و ئــێــران لــە ڕێگەی 
خــەبــات و بــەرەنــگــاربــوونــەوە لــەگــەڵ ئەم 
ئیدئۆلۆژییەدا، تێچوویەکی زۆریان داوە و 
شۆڕشی  خوێناویی  سەرکوتی  ئەزموونی 
ژینا و ناڕەزایەتییەکانی بەفرانباریان هەیە؛ 
ئەمەش وا دەکات کە لە بەرانبەر ئەم پیلانە 
قیزەونەی ڕێژیمدا، وشیارانە هەڵسوکەوت 
ــن دەســەڵاتــێــک  ــ ــاش دەزان بــکــەن. ئـــەوان ب
زەوت  ژنــان  لە  ئازادیی  و  ژیــان  مافی  کە 
کردووە، قەت ناتوانێ پەناگە و بەرگریکاری 
ڕێژیم  ئەمڕۆ  کە  ئــەوەی  بێت.  مافەکانیان 
دەچێتە  تەنیا  بــووە،  ژنــان  دەستەوداوێنی 
چوارچێوەی دوایین هەوڵەکانی سیستەمێکی 
هەقیقەتی  نایەوێ  کە  ڕووخانەوە  لە  ڕوو 

کۆمەڵگە ببینێ!

پاشەکشەی ئیدئۆلۆژیک
✍ئاسۆ مینبەری

